
Gozuggi Specha.

Gozuggi speche skor.
Yahuda taŋ Mashikape chossi khaspa gunni i gozuggi spechabo Mashika ltamssi

saŋ halam lo stoŋ nyissi sŋunla dịa dzadte inkhanbo zerranog, (Yaŋna lo stoŋ
zhibgye sŋunla). Khoŋgunni zerranog, zhalchad snyiŋpe gome specha sŋ̣abo
Mozessi Griiste innog, kaboe naŋŋa i spechaboaŋ theste innog.
Mozessi i specha, namkhaa taŋ jigsten dzadkhanni tshir yaŋ gyalkhamsgun

kazuggi cuŋ, tegunni skor silkhangunla sheshessi gyuntshanni phia Griiste innog. I
naŋŋa Mozessi gozugs maŋpozhiggi skorla dịa dzadte dug , tegun ni:

­ kazuggi namkhaa taŋ jigsten yaŋ tenaŋŋa yodkhan tshaŋma gozugs.
­ kazuggi mirigs tshaŋma gozug, yaŋna Adam taŋ Hawa dzadcespo.
­ kazuggi sdigpa taŋ shices gozug.
­ Konchoggi thabs naŋzhin khoŋŋi zhalchad dzadkhanni purgyud gyudte,
kazuggi sdigcan migun sdigpa taŋ shicessi kane skyobces gozug.
­ kazuggi denbe Konchogga dạŋste colkhan taŋ madạŋskhanni migun
gozug.
­ kazuggi gyalkhab sosogun gozug.

I speche naŋŋa tshaŋmesaŋ khagcan labzhabo ni, Konchoggi thabldiŋssi
naŋŋa migun tusgyunni phia sontea luste khoŋ nyampo dẹl nyemo lusshes yaŋ
dzao nyemo tsogsla khoŋ sheshespo inpin. Innaŋ sdigpa taŋ shices, i jigstenni
naŋŋa lebbacig, te dzaoe thundẹlbo chad, yaŋ khoŋgunni phia Konchoggi cinlabs
tshaŋma medkhan soŋ.
Teboe stiŋneaŋ Konchoggi mirigs rig shetanni sdigpa taŋ shicessi ŋan

phogcesne skyobba dzadcessi thabldiŋs dzads (Gozuggi specha 3:15). Konchoggi
i thabldiŋspo Adam taŋ hawe butsha Sed zerkhanni mine cuŋkhanni migsalli
purgyudgun gyudte dzads. Seddi purgyud Noa, Abraham taŋ Yakob (Yaŋna Israel)
zerkhanni migun nyampo tusgyun lusshessi zhalchad (Yaŋna chaddon) rig dzads.
Tshaŋmesaŋ chaddon khagcanbo ni Abraham nyampo dzadkhanbo innog, tebo
ni mi taŋ gyalkhab tshaŋmeka khoe purgyudpo gyudte yoŋcescanni zhalchaddi
cinlabspo inpin (Zhalchad some spechagunni, labzha naŋzhin te purgyudpo
jigstenpagunni skyabgon, Yeshu Mashika innog)..

Skarma tshaŋma taŋ jigsten zhaŋŋa dzadcessi skor.

1:1 ne 2:4a

1 1Gomaraŋ Konchoggi namkhaa taŋ jigsten dzad zane, 2 jigstenbo zosta
medkhan taŋ stoŋpa, chu tiŋcankondọe gaŋste yaŋ tebo mundịggi kabste

yodpin. Yaŋ Konchoggi thugnyid te chui khethogga khorin naŋŋa borra dzaddadpin.

Gozug 1 2
3Konchoggi molla dzads, "Od cuŋshig" tene od cuŋ. 4Odpo zigste Konchog

thugsthads. Testiŋne Konchoggi odpo, mundịgne soso pheadzads. 5Yaŋ
Konchoggi odla nyima yaŋ mundịgga tshan molte miŋ tagga dzads. Tene phitog
budte ŋamo leb, yaŋ tebo zhag taŋpo inpin.

6Konchoggi molla dzads, "Khethoggi chu jigstenni chune soso phecesla te
nyiskoe parla nassazhig dụbshig." 7Konchoggi molkhan naŋzhin dụb. Konchoggi
khethoggi chu taŋ jigstenni chui parla nassazhig dụb cugga dzads. 8Yaŋ Konchoggi
te nassaboa nam zerte miŋ tagga dzads. Tene phitog budte ŋamo leb, yaŋ tebo
zhag nyispa inpin.

9Konchoggi molla dzads, "Sa skampo cuŋcessi phia, nammi yogga yodkhanni
chugun nassa cigcigga dịlshig." Konchoggi molkhan naŋzhin dụb. 10Yaŋ
Konchoggi sa skampoboa sakyad yaŋ chu dịlkhanboa gyatsho molte miŋ tagga
dzads. Khoŋraŋŋi dzadkhangun zigste, Konchog thugsthads. 11Tene Konchoggi
molla dzads, "Sakyadboeka khazas sminkhanni lcaŋma taŋ tụ sminkhanni ŋonpo
tshaŋma skyeshig. Te saongunni raŋraŋŋi rigssi lcaŋma taŋ stsaŋonpo gun
skyecugin." Konchoggi molkhan naŋzhin dụb. 12Te sakyadboeka ŋonpoe rigs
tshaŋma smin, yaŋna khazassi lcaŋma taŋ tụ snatshogssi ŋonpo, kaboe saongunni
raŋraŋŋi rigssi lcaŋma taŋ stsaŋonpo gun skyein. Khoŋraŋŋi dzadkhangun zigste,
Konchog thugsthads. 13Tene phitog budte ŋamo leb, yaŋ tebo zhag sumpa inpin.

14Tene Konchoggi molla dzads, "Nyima taŋ tshan phecessi phia, nammi naŋŋa
odgun cuŋshig. Tegun namlza, zhag taŋ lo gun stancesla stagsgun gyurshig.
15Te od nammi naŋŋa yodkhangunni jigstennika od toŋshig." Konchoggi molkhan
naŋzhin dụb. 16Yaŋ Konchoggi od ŧagpo nyis coa dzad, od shugcheboa nyimaa
yaŋ shugchuŋŋaboa tshanla od taŋ cugga dzads. Khoŋŋi skarmagunnaŋ coa
dzads. 17Konchoggi te odgun jigstennika ldaŋs taŋcessi phia namkhe naŋŋa
borra dzads. 18Tegun nyima taŋ tshanla ldaŋs taŋces yaŋ odpo mundịgne sosoa
phecesla dzads. Khoŋraŋŋi dzadkhangun zigste Konchog thugsthads. 19Tene
phitog budte ŋamo leb, yaŋ tebo zhag zhipa inpin.

20Konchoggi molla dzads, "Chu tshaŋme naŋŋa ugs yodkhanni semscan
maŋpo yaŋ namkhaa caciu snatshogssi gaŋshig." 21Tenna zuggi Konchoggi
gyatshoe naŋŋa halasshessi semscan jigspo, chui naŋŋa dụlkhan taŋ sḳyalkhan
semscan snatshogs maŋpo yaŋ shogpa yodkhanni caciui rigs tshaŋma coa
dzads. Khoŋraŋŋi dzadkhangun zigste Konchog thugsthads. 22Tene Konchoggi
dzadkhan tshaŋmala cinlabs salte mols, "Tụgu skyeste raŋŋi ŧaŋska gyasshugshig,
nyagunni gyatshoe naŋŋa, yaŋ caciugunni jigstenni naŋŋa raŋŋi ŧaŋska gun maŋpo
phelcugshig." 23Tene phitog budte ŋamo leb, yaŋ tebo zhag sŋ̣apa inpin.

24Konchoggi molla dzads, "Semscan snami snatshogsshig jigstennika cuŋshig,
tegunla raŋraŋŋi rigssi tụgu skyein, teboe naŋŋa sạlkhanni semscan, seka
dụlkhanni semscan chuŋun taŋ nagtshogssi semscan gun innog. Konchoggi
molkhan naŋzhin dụb. 25Tenna zuggi Konchoggi nagtshogssi semscanni rigs,
sạlkhanni semscanni rigs, semscan chuŋunni rigs tshaŋma coa dzads. Khoŋraŋŋi
dzadkhangun zigste Konchog thugsthads.

Gozug 1–2 3
26Tene Konchoggi molla dzads, "Ŋadaŋŋi ŋadaŋraŋ tsogssi mirig coin, khoŋgun

ŋadaŋ tsogs yoŋin. Khoŋgunni gyatshoe naŋŋa yodkhanni nya, nammi naŋŋa
yodkhanni ca tshaŋma taŋ nagtshogssi semscan, sạlkhanni semscan, seka
dụlkhanni semscan chuŋun snatshogs tshaŋmeka waŋsụlin."

27Tene Konchoggi khoŋraŋ tsogs migun coa dzads.
Denba Konchoggi tegun khoŋraŋ taŋtsogs coa dzads,
Khoŋŋi butsha taŋ bumo coa dzads.

28Tene Konchoggi khoŋgunla cinlabs salte molla dzads, "Tụgu skyecugte raŋŋi
ŧaŋska phelcug. Jigstenni naŋŋa gaŋcugste waŋsụl. Gyatshoe naŋŋa yodkhanni
nya, nammi naŋŋa yodkhanni ca yaŋ seka dụlkhanni semscan tshaŋmeka waŋsụl."
29Yaŋ Konchoggi mols, "Ltosshig, ŋe khyozhagunla zacessi phia, jigsten gaŋpoe
naŋŋa yodkhanni khazassi lcaŋma taŋ saon skyekhanni ŋonpoe rigs tshaŋma
taŋste in. 30Yaŋ stsa taŋ loma ŋonpo tshaŋma nagtshogssi semscan, namma
urkhanni caciu, seka dụlkhanni semscan chuŋun taŋ ugs yodkhan tshaŋmala
zacessi phia taŋste in." Konchoggi molkhan naŋzhin dụb.

31Tene khoŋraŋŋi dzadkhan tshaŋmala zigste Konchog thugsthads. Denba khoŋ
masạntẹ thugsthads. Tene phitog budte ŋamo leb, yaŋ tebo zhag dụgpa inpin.

2 1Tenna tshulla Konchoggi namkhaa, jigsten yaŋ tegunni naŋŋa yodkhan
tshaŋma coa dzadcespo dụb. 2Konchoggi dzadpe chaglas tshaŋma

dụbtsharpa, zhagma rdunpe zhagga khoŋ ŋaltshoste zhugs. 3Konchoggi zhag
rdunpaboa cinlabs salla dzadte, te zhagpo dampa thea dzads, ciazerna chaglas
gaŋpo dụbtsharpa, te zhagga khoŋ ŋaltshoa dzadte inpin.

4Tennabo namkhaa taŋ jigsten dzadcessi tshirbo inpin.

Adam taŋ Hawa

2:4b ne 25

Yawa Konchoggi namkhaa taŋ jigsten dzad zane, 5 jigstennika tabkhan ya
matabkhanni stsa skyea medpin, ciazerna yawa Konchoggi taruŋtshagpa
jigstennika charpa babs cugga madzadda inpin, yaŋ jigstennika stonthog
badkhanni misuaŋ medpin. 6 Innaŋ se naŋne chumiggi chu biŋte sakyad tshaŋma
lonpa soŋ. 7Tene yawa Konchoggi sakyaddi kane sa namste mizhiggi zoe naŋŋa
coa dzads. Khoŋŋi te miboe nakhuŋŋi naŋŋa tshe salkhanni ugspo salla dzadpa, te
mibo sọg yodkhanni mizhig gyur.

8Tene yawa Konchoggi idan zerse nasse shar chogsla tshasshig tabba dzads,
yaŋ tenaŋŋa khoŋŋi coa dzadkhanni mibo borra dzads. 9Yawa Konchoggi tshaspoe
naŋŋa lcaŋma snami snatshogs skye cugga dzads, kaboe naŋŋa ldemo taŋ khazas
zhimpo chagskhanni lcaŋmagun yodpin. Te tshassi skyilla sọg salkhan yaŋ ŋanpa
taŋ zaŋpo shesshugkhanni lcaŋma nyis yodpin.

10Yaŋ idanni nassane ltsaŋspo biŋste gyugkhanni chui tshaspoa chu taŋŋadpin.
Tshassi stiŋne te ltsaŋspobo khagzhii naŋŋa beadpin. 11Khag taŋpobo pishon
zerkhanni ltsaŋspo inpin, kabo khorin ser yodkhanni hawile yul gaŋpoe naŋŋa
gyuggadpin. 12Te yulli serbo gyalshog, yaŋ teru tịzhimcanni mar taŋ rdoa ma rincan

Gozug 2–3 4

oneks zerkhangunnaŋ thobbadpin. 13Khag nyispabo gihon zerkhanni ltsaŋspo
inpin, kabo khorin kushshe yul gaŋpoe naŋŋa gyuggadpin. 14Khag sumpabo ŧiris
zerkhanni ltsaŋspo inpin, kabo Asher nasse shar chogsne gyuggadpin. Yaŋ khag
zhipabo yuphreŧas zerkhanni ltsaŋspo inpin.

15Yawa Konchoggi khoŋraŋŋi dzadkhanni mibo idanni tshassi naŋŋa stonthog
badces taŋ teboa stastog cocessi phia borra dzads. 16Yaŋ yawa Konchoggi miboa
ka sals, "I tshassi naŋŋa yodkhanni lcaŋmagunne, khyoraŋ thadkhanni khazas
zannaŋ dịg. 17 Innaŋ ŋanpa taŋ zaŋpo shesshugkhanni lcaŋme khazaspo zaa
magos, kaltes zana tenna zhagga khyoraŋ shiin."

18Tene yawa Konchoggi molla dzads, "Tọpa medcespo mii phia gyallazhig
midug, ŋe khoa zobshessi rogs cokhanzhig coin. 19Yawa Konchoggi semscan taŋ
caciu tshaŋmaa, ci miŋ tagdug zigssala, sa nyampo khoŋraŋŋi chagne dzadkhanni
miboe dunla khyoŋŋa dzads, yaŋ kazug miŋ rig tagnaŋ tebo tennaboe miŋbo gyur.
20Tene miboe sạlkhanni semscan, namma urkhanni ca taŋ rii semscan tshaŋmala
miŋ tags. Innaŋ tegunni naŋne khoa zobsshescanni tọpa rogs cokhanzhig mathob.

21Tene yawa Konchoggi miboa ma nyid lcintẹ yoŋ cugga dzads. Khoe zugspoe
naŋne tsibmacig phiŋŋa dzadte tebo sha nyampo kabba dzads. 22Yawa Konchoggi
miboe kane phiŋŋa dzadkhanni te tsibmaboa, bumozhig coa dzadte butshe dunla
khyoŋŋa dzads. 23Tene butshe zers, "Wo! Ta i ruspabo ŋe ruspa, i shabo ŋe sha
innog. Khoa bumo zerin ciazerna kho butshe naŋne phiŋste innog." 24Tenna
gyuntshanboe phia butsha khoraŋŋi aba taŋ amane bete khoraŋŋi nama nyampo
dzommanog, yaŋ khoŋ nyisko cig gyurin. 25Tetusla butsha taŋ bumo nyisko ljernyal
yodnaŋ, khoŋgun ŧhella medpin.

Sdigpa taŋpo.

3:1 ne 19

3 1Ta rulbo ni, yawa Konchoggi dzadkhanni nagtshogssi semscan tshaŋmesaŋ,
skyonjan yodpin. Khoe bumoa zers, "Konchoggi tantanla, khyoraŋŋa i tshassi

lcaŋma ciggi kaneaŋ khazas zaa magos molla ragga?"
2Tene bumoe rulla lantaŋs, "Konchoggi ŋazhaa, 'Tshassi naŋne khazas tshaŋma

zanaŋ dịg, 3 innaŋ tshassi skyilla yodkhanni lcaŋme khazaspo zaa magos ya
lagpaŋ mastse, tezug cona khyozhaa shiin' mollarag"

4 Innaŋ rulboe bumoa zers, "Khyozhaa shia manog. 5Te khazaspo zana khyozhe
mig bete, khyozhagun Konchog tsogs gyurte zaŋpo taŋ ŋanpa gun hagocespo
Konchogga gyusyod pasaŋ, te khazaspo maza molte innog.

6Bumoa te lcaŋmeka yodkhanni khazasgun ma ldemo taŋ zhimpo yodkhanbo
thoŋ yaŋ te shesrabspo thobcessi dodpa yod pasaŋ, khoe khazaszhig khyoŋste
zos. Yaŋ nyampo yodkhan khoraŋŋi magpa zacesla taŋspa, khoeŋ zos.
7Tennamalla, khoŋgunni mig phedte, khoŋ nyisko ljernyalla yodkhanbo hagopa,
phig zerkhanni lcaŋme lomagun tsemste khoŋgunni zugspoe smadbo kabs.

8Tene butsha taŋ bumo nyiskoa, yawa Konchog tshassi naŋŋa phitoggi
silmo luŋspoe tus zhabdụlla skyodin yodkhanni skad tshorpa, yawa Konchoggi

Gozug 3 5

mizigscessi phia khoŋgun tshassi lcaŋme gyabba ibs. 9 Innaŋ yawa Konchoggi
butshaboa bodte, "Khyoraŋ kane yod?" Mols.

10Butshaboe lantaŋste, "Nyeraŋ tshassi naŋŋa skyodcessi skadpo tshorracig,
ŋa jigste ibspin ciazerna ŋa ljernyalla yodpin."

11Khoŋŋi mols, "Sui zerrarag khyoraŋ ljernyalla dug zerte? Khyoraŋŋi tshassi
skyilla yodkhanni lcaŋme kane khazas, ŋe maza zerkhanbo ta mazospinna?"

12Tene butshaboe zers, "Nyeraŋŋi ŋa rogs coala salkhanni bumoe ŋa te lcaŋme
khazaspo taŋspa, ŋe zospinle.

13Tene yawa Konchoggi bumoa, "Khyoraŋŋi ibo ci coste in" mols.
Bumoe zers, "Rulli ŋaa gobskorpa ŋe zospinle."
14 yawa Konchoggi rulla mols,
"Khyoraŋŋi ibo cos pasaŋ,

Ṣalkhan taŋ nagtshogssi semscan tshaŋme tọne
Ŋe khyoraŋ cigpoa chadpa taŋŋad.

Tanepharla, namtshogpa khyoraŋ shi mishi
Khyoraŋ dọdpeka dụlin, se thalbe naŋŋa tusgyun dugin.

15Ŋe khyoraŋ taŋ bumo nyisko dạo gyurcugin,
Matshad khyoraŋŋi mirgyud taŋ khoe mirgyuddaŋ dạo gyurin.

Khoe mirgyudpoe khyoraŋŋi goa stiŋzis taŋin,
Yaŋ khyoraŋŋi khoe kaŋpeka thamsin."

16Tene yawa Konchoggi bumoboa mols,
"Ta ŋe khyoraŋŋa tụgu jorri tus

Nags maŋŋa thoŋcugin,
Yaŋ zumo sạntẹ yoŋste mane khyoraŋŋa tụgu miskye.

Teneaŋ khyoraŋŋa magpe phia maa dodpa yoŋin,
Yaŋ khoe khyoraŋŋika waŋ sụlin.

17Tene yawa Konchoggi butshaa mols,
"Khyoraŋŋi raŋŋi name khanyante

Ŋe maza zerkhanni lcaŋme khazaspo zos.
Khyoraŋŋi zhaste, ta ŋe sakyadla ŋan tabbad,

Tanepharla kagspo nyampo mane
Khyoraŋŋa zacesla kharji smincug mithub.

18Zhiŋŋika tsermaŋ taŋ ljaŋtser maŋpoaŋ skyein,
Yaŋ khyoraŋŋi seka tabkhan taŋ

Matabba skyeskhanni ŋonpogun tsalte zen.
19Khyoraŋ se naŋŋa dẹsdẹs tshagpala,

Khoraŋŋi tshadpa biŋbiŋ las masạntẹ coste mane,
Khyoraŋŋa zacesla kharji mithob.

Khyoraŋ sane coste in pasaŋ,
Khyoraŋ logste sa gyurin.

Gozug 3–4 6

Adam taŋ Hawa tshasne phiŋŋa dzads.

3:20 ne 24
20Adammi khoraŋŋi name miŋŋa Hawaa tags, ciazerna kho mitshaŋme ama

gyurin. 21Yaŋ yawa Konchoggi semscanni pagspaa Kos tsemste Adam taŋ khoe
nama skonna dzads.

22Tene yawa Konchoggi mols, "Ltossaŋ, ta khoŋ nyiskoa zaŋpo taŋ ŋanpa
sheste, ŋadaŋgun tsogs gyurte innog. Ta khoŋgunla te sọg taŋkhanni lcaŋme
khazaspo lente zacug magos, te mane khoŋgunla thamedpe mitshe thobin.
23Tennaboephia yawa Konchoggi ka saboe kane kho zhaŋŋa dzadte inpin tenna
sa badcesla khoŋgun idan tshasne philogga phiŋŋa dzads 24 khoŋgun tshasne
phiŋtsharte stiŋne, yawa Konchoggi sọg salkhanni lcaŋma skyobcessi phia tshassi
shar chogsla, sụŋskyob dzadkhanni cherabemgunb taŋ me barkhanni rai yugin
borra dzads.

Kayinni Abel sads.

4:1 ne 16

4 1Adam taŋ khoe nama Hawa nyisko dzomste, Hawa skyecesmazhig gyur. Yaŋ
butsha Kayin zerkhanbo skyespa khoe zers "Yawa Konchoggi rogs nyampo ŋa

butshazhig jor." 2Tusbanshiggi stiŋne, Hawaa Kayinni no Abel skyes. Khoŋgun
chenmo soŋte, Abel lugsdzi yaŋ Kayin zhiŋbadpazhig gyur. 3Zhagshig, Kayinni
khoraŋŋi stonthoggi khagcig yawaa chodpaa phuls. 4Yaŋ Abelliaŋ khoraŋŋi
lugkhyui naŋne tshaŋmesaŋ rincan goma skyeskhan lugui tshaŋmesaŋ gyalla
tshilcanni shabo yawaa chodpaa phuls. Yawaa Abelli phulkhanboa thugsthads,
5 innaŋ Kayinni samtshul taŋ khoe phulkhanboeka thugs mathads. Tennaboephia
Kayinla ma sạntẹ sọ yoŋs yaŋ tebo khoe ldoŋŋika sŋons.

6Tene yawe mols, "Ciphia sọ yoŋŋad, yaŋ tebo khyoraŋŋi ldoŋŋika ciphia
stannad? 7Ospa cona, ci ŋaa khyoraŋŋika thadpo michaa? Innaŋ kaltes khyoraŋŋi
ŧaŋpobo coa medna, tene shaŋ cos, sdigpa khyoraŋ zumcesla khyoraŋŋi ghoeka
sụŋste khyoraŋŋika waŋ coala dạldịg dug. Innaŋ khyoraŋŋi khoa phamkalte khoeka
waŋ cogos.

8Zhagshig, Kayinni raŋŋi no Abella zers, "Yoŋŋaŋ, ŋadaŋ zhiŋŋika chen" yaŋ
khoŋgun teru yod zane, Kayinni hunmedla raŋŋi no Abellika spuŋgol coste sads.

9Stiŋne yawe Kayinla dịa dzads, "Khyoraŋŋi no Abel kane yod."
Kayinni zers, "Ŋa gyusmed, ci ŋa, ŋe no sụŋkhan innogga?
10 Innaŋ yawe mols, "Khyoraŋŋi ci coste in? Nyon, sakyaddi kane khyoraŋŋi noe

ŧhagpoe ŋaa boddug. 11Ta khyoraŋŋa ŋan phogte khyoraŋŋi noe ŧhag thimskhanni
sakyadpoe khyoraŋ phaŋste in. 12Khyoraŋŋi seka stonthog tabna, teboa stonthog

a3:20 ibripe skaddi naŋŋa yawa ni "Ṣog" zerkhan tsogsshig tshorranog.
b3:24 namkhe naŋŋa Konchoggi zhabstogpa mi taŋ semscan dẹskhanni zoste naŋŋa shogpa
yodkhan

Gozug 4 7

caŋ mismin. Tanepharla khyoraŋŋa dugsa medpa khyoraŋ sacha cigne cigga
khyamin mitshe phudgosin."

13Tene Kayinni yawaa zhus, "Nyeraŋŋi ŋaa chadpa kalla dzadkhanbo ŋa khur
thubcessi khyuddi saŋ thalte dug. 14Nyeraŋŋi ŋa sakyad taŋ nyeraŋŋi skundunne
phaŋŋa dzadte ŋa i jigstennika dugsa medkhanni khyampozhig coa dzadpa, ŋaa
thugkhangunni ŋa saddanog."

15 Innaŋ yawe khoa mols, "Tezug mane micha, kaltes suzhiggi khyoraŋ sadna
teboa chadpa, khyoraŋŋi saŋ rdunldab maŋŋa phogin." Suzhiggiaŋ Kayin
misadcessi phia yawe khoeka stags gyabba dzads. 16Tene Kayin yawe skundunne
bete soŋ, yaŋ idanni shar chogssi nassa nodạ yaŋna "Khorin dugkhangunni nassa"
zerse naŋŋa dugs.

Kayinni purgyud.

4:17 ne 24
17Tusbanshiggi stiŋne, Kayin khoraŋŋi nama nyampo dzomste, khoe nama

skyecesmazhig gyur, yaŋ hanog zerkhanni butshazhig skyes. Kayinni gyalsazhig
stsigste teboa khoraŋŋi butshe miŋ tsogs, hanog tags. 18Hanogga irad zerkhanni
butshazhig yodpin. Irad ni mehujelli aba, yaŋ mehujel ni methushelli aba,
methushel ni Lameggi aba inpin.

19 Lameggi, ada taŋ zila zerkhanni bumo gunla nama cos. 20Adala, jabal
zerkhanni butshabo skyes. Jabal ni semscan sạlin, kurri naŋŋa dugkhan taŋpo
mibo inpin. 21Khoe no jubal zerkhanbo tarcanni rolmo taŋ liŋbu phukhangunni mi
taŋpobo inpin. 22 Lameggi nama zilaa tabulkayin zerkhanni butshabo skyes. Khoe
lcags taŋ zaŋssi lagchagun coadpin. Yaŋ tabulkayinni nomo ni namah zerkhanbo
inpin. 23 Lameggi raŋŋi nama nyiskoa zers,

"Ada taŋ zila, ŋe spera nyonshig.
Lameggi namagun ŋe zerkhanboa nyonshig.

Ŋe ŋaa spuŋgol cokhanni mizhig sadpin,
Ŋa makhaa phiŋkhanni khyogtoŋzhig.

24Kaltes Kayin sadkhanboa
Rdun ldabbi chadpa phogna

Tene ŋaa sadcessi stsondụs cokhanboa
Teboe rduncudonrdun ldabbi chadpa phogin.

Sed.

4:25 ne 26
25Adam raŋŋi nama nyampo yaŋskyar dzomspa, khoe nama butsha Sed

zerkhanzhig jor. Hawe zers, "Kayinni sadkhan Abelli tshabsla Konchoggi ŋaa yaŋ
butshazhig salla dzads." 26Sed chenmo soŋte khoe namaa butshazhig skyes, yaŋ
khoe miŋŋa Enosh tags. Tetusne pharla migunni Konchogga yawa zerin colces
gozug.

Adammi purgyud.

5:1 ne 32

5 1 Ibo Adammi purgyudgunni skorla Griiskhanni tho innog. Konchoggi mi dzad
zane, khoŋŋi migun khoŋraŋ tsogs dzads. 2Tegun khoŋŋi butsha taŋ bumo

dzadte cinlabs salla dzads. Yaŋ tegun dzad tsharracig, mi zerte miŋ tagga dzads.
3Adamma lo 130 cha zane kho, khoraŋŋi yibs taŋtsogs yodkhanni tụguzhiggi

aba gyur. Khoe khoraŋŋi butshaboa Sed miŋŋa tags. 4Sed skyeste stiŋne, Adam
yaŋ lo 800 sontea lus. Khoa zhanyaŋ tụgu, butsha taŋ bumo gun yodpin. 5Adam
lo 930 sontea lus tene shi.

6Sedla lo 105 cha zane kho, Enoshshi aba gyur. 7Enosh skyeste stiŋne, Sed
yaŋ lo 807 sontea lus. Khoa zhanyaŋ tụgu, butsha taŋ bumo gun yodpin. 8Sed lo
912 sontea lus tene shi.

9Enoshla lo 90 chaa zane kho, Kenanni aba gyur. 10Kenan skyeste stiŋne
Enosh, yaŋ lo 815 sontea lus. Khoa zhanyaŋ tụgu, butsha taŋ bumo gun yodpin.
11Enosh lo 905 sontea lus tene shi.

12Kenanla lo 70 cha zane, kho Mahalalelli aba gyur. 13Mahalalel skyeste
stiŋne Kenan, yaŋ lo 840 sontea lus. Khoa zhanyaŋ tụgu, butsha taŋ bumo gun
yodpin. 14Kenan lo 910 sontea lus tene shi.

15Mahalalella lo 65 cha zane, kho Yereddi aba gyur. 16Yered skyeste stiŋne
Mahalalel yaŋ lo 830 sontea lus. Khoa zhanyaŋ tụgu, butsha taŋ bumo gun
yodpin. 17Mahalalel lo 895 sontea lus tene shi.

18Yeredla lo 162 cha zane, kho hanoggic aba gyur. 19Hanog skyeste stiŋne
Yered yaŋ lo 800 sontea lus. Khoa zhanyaŋ tụgu, butsha taŋ bumo gun yodpin.
20Yered lo 962 sontea lus tene shi.

21Hanogga lo 65 cha zane kho Mathushelaggi aba gyur. 22Mathushelag
skyeste stiŋne lo 300 hanoggi dẹl Konchog nyampo ma nyemo yodpin. Khoa
zhanyaŋ tụgu, butsha taŋ bumo gun yodpin. 23Hanog lo 365 sontea lus.
24Konchog taŋ nyemo dẹl yoddi tus, zhagshig hanog stor soŋ, ciazerna
Konchoggi kho khoŋraŋ yodsa khyerra dzads.

25Mathushelag lo 187 cha zane kho Lameggi aba gyur. 26 Lameg skyeste
stiŋne Mathushelag, yaŋ lo 782 sontea lus. Khoa zhanyaŋ tụgu, butsha taŋ
bumo gun yodpin. 27Mathushelag lo 969 sontea lus tene shi.

28 Lamegga lo 182 cha zane, kho butshazhiggi aba gyur. 29 Lameggi khoraŋŋi
butshaa Noa miŋŋa tagste, zers, "I butshaboe ŋadaŋgun, Konchoggi ŋan tabba
dzadkhanni, i sakyadpo badcessi nags taŋ bardo gunni kane tharcugganog.
30Noa skyeste stiŋne Lameg yaŋ lo 595 sontea lus. Khoa zhanyaŋ tụgu, butsha
taŋ bumo gun yodpin. 31 Lameg lo 777 sontea lus tene shi.

32Noa lo 500 chadpin nam, kho Shem, hem taŋ, yabphed gunni aba gyur.

c5:18 yaŋna enog zerkhanni mibo

Jigstenpe ŋanpagun taŋ Konchoggi thugstsher.

6:1 ne 8

6 1Migun jigstennika phelces gozug zane khoŋgunla bumo maŋpoaŋ skyes.
2Ŋanpa phonyagunni mii bumogun madzesmo thoŋpa, khoŋgunni khoraŋ

thadkhanni bumogunla nama cos yaŋ te bumogunnaŋ tezug cocesla thaddadpin.
3Tene yawe mols, "Ŋe migunla taŋkhanni te mitshebo khoŋgunni naŋŋa tusgyunni
phia lus micug, ciazerna khoŋgun tusgyun sontea miluskhanni rigsne innog.
Khoŋgun lo 120 mane sontea milus.

4Tetus yaŋ stiŋneaŋ, nephilim zerkhanni mi ma chenmogun jigstennika
duggadpin, kagun ŋanpa phonyagun taŋ mii bumogun dzomste skyekhanni
tụgugun inpin. Khoŋgun tenna tussi spaogun taŋ maggi naŋŋa nolkhan miŋcangun
inpin.

5 Jigstennika migunni ŋanpabo maŋsteaŋ stsogpo yaŋ khoŋgunni samba taŋ
dodpa tshaŋma tusgyun ŋanpa coces yodkhan gun yawe zigs. 6Tene khoŋŋi i
jigstennika migun coa dzadkhanboeka yawaa masạntẹ gyodpa skyea dzads, yaŋ
khoŋŋi semssi tiŋŋa sạntẹ rdugŋal cuŋ. 7Teboe zhaste yawe mols, "Ŋe cokhanni
mitshaŋma jigstenni kane medkhan coin. Migun matshad semscan chenmo
taŋ chuŋun yaŋ nammi naŋŋa urkhanni ca tshaŋmaŋ medkhan coin. Tegun
cokhanboeka ŋaa ma tsherkha rag." 8 Innaŋ yawaa Noaeka thugsthads.

Noa taŋ chuloggi skor.

6:9 ne 22
9 Ibo ni Noae mitshee skorla ruŋspo innog. Tetusla Noa cigpo ni jigstenpa

tshaŋme naŋne skyonmedkhan taŋ mi ŧaŋpozhig inpin. Khoe dẹl Konchog nyampo
ma nyemo yodpin. 10Noaa butsha sum, Shem, hem taŋ, yabphed zerkhangun
yodpin.

11Ta Konchoggi i jigstenpagun ma ŋanpa, dziŋmo taŋ nodskyalces gun gaŋste
zigs. 12Yaŋ Konchoggi jigstenbo ŋanpe gaŋste zigs, ciazerna jigstennika sọg
yodkhan tshaŋme ŋanpa mitshezhig phuddadpin. 13Tene Konchoggi Noa mols,
"Jigsten gaŋpoe naŋŋa, ugs yodkhan tshaŋmaa sọe gaŋste, cig taŋ cigga nodskyal
pasaŋ, ŋe jigstenni sọg yodkhan tshaŋma medkhan cocesla thagcadte in."

14 "Teboephia khyoraŋŋi gopher zerkhanni shiŋŋi ma chenmo tụziŋzhig stsig, yaŋ
tenaŋŋa naŋmig rig cos. Tene chu naŋkugga miyoŋcessi phia phinaŋ nyiskoa tarkol
skus. 15Tụziŋŋi riŋbo miŧar 135, zhaŋbo miŧar 22 taŋ thonbo miŧar 13 yoŋgos.
16Yaŋ te tụziŋboa thoggaŋ cos, innaŋ stsigpa taŋ thoggi naŋŋa miŧar pheddi par
borgos. Tụziŋŋi naŋŋa thogtshad sum yaŋ chogs cigga gho cogos."

17 "Ta, ugs yodkhan tshaŋma medkhan cocesla ŋe jigsten gaŋpo chuloggichui
gaŋcugin. Jigstennika yodkhan tshaŋma shiin. 18 Innaŋ ŋe khyoraŋ nyampo
chaddonzhig coad, khyoraŋ taŋ khyoraŋŋi nama, khyoraŋŋi butshagun taŋ
khoŋgunni namagun tụziŋŋi naŋŋa yoŋgos. 19Yaŋ khyoraŋŋi semscan taŋ caciu
rigs tshaŋme pho taŋ mo gun sontea lusshesla tụziŋŋi naŋŋa khyoŋgos. 20Caciu

rigs tshaŋme chacig, semscan chenmoe rigs tshaŋme chacig taŋ, semscan
chuŋunni rigs tshaŋme chacig, sontea lusshesla khyoraŋŋika tụziŋŋi naŋŋa yoŋin.
21Yaŋ khyoraŋ taŋ tegunni zacessi phia snatshogssi zagyu tshaŋma tụziŋŋi naŋŋa
saggos."

22Tene Konchoggi cos molkhan tshaŋma Noae cos.

Jigsten gaŋpo chuloggi kabs.

7:1 ne 24

7 1Tene yawe Noa molla dzads, "Khyoraŋ taŋ khyoraŋŋi naŋtshaŋs gaŋpo
tụziŋŋi naŋŋa soŋshig, jigsten gaŋpoe naŋŋa ŋaa khyoraŋ mane yaŋsuzhiggaŋ

ŧaŋpo mizhig mathob. 2Stsaŋma semscangunni pho taŋ moe cha rdunrdun, yaŋ
stsaŋma mankhan semscangunni pho taŋ moe cha gun, khyoraŋ nyampo tụziŋŋi
naŋŋa nyen. 3Yaŋ caciugunniaŋ pho taŋ moe cha rdun nyen. Chuloggi stiŋneaŋ,
jigstennika semscan taŋ caciu gunni rigs tshaŋma sontea lusshessi phia khyoraŋŋi
ŋe zerkhangun cogos. 4Zhagma rdunni stiŋne, ŋe jigstennika tshannyin 40 charpa
taŋcugste, jigsten gaŋpoe naŋŋa ŋe cokhanni sọg yodkhan tshaŋma medkhan
coin.

5Noae yawe ka salla dzadkhan tshaŋma cos.
6Noaa lo 600 chadpin nam jigstennika chulog yoŋs. 7Chulogne tharcesla Noa,

khoraŋŋi nama, khoraŋŋi butshagun taŋ khoŋgunni namagun nyampo tụziŋŋi
naŋŋa zhugs. 8Stsaŋma taŋ stsaŋma mankhanni semscan chenmo, caciu taŋ
seka dụlkhanni semscan chuŋun tshaŋma, 9pho taŋ moe cha coste Konchoggi ka
naŋzhin Noa yodse tụziŋŋi naŋŋa yoŋs. 10Tene zhagma rdunni stiŋne, jigstenbo
chuloggi chui gaŋces gozugs.

11Noaa lo 600 che zhagga kabo lzawa nyispi zhagma 17 pa inpin te zhagga se
thilla yodkhanni chu tshaŋma sakyad yaste biŋste yoŋs, yaŋ namkhane charpabo
chulog yoŋŋa tsogsla babs. 12 Jigstennika tshannyin 40 chadmedla charpa taŋs.

13Charpa babsshes gozug che zhagga, Noa, khoe nama, butsha Shem, hem
taŋ, yabphed sumko yaŋ khoŋgunni namagun tụziŋŋi naŋŋa zhons, 14 khoŋgun
nyampo semscanni rigs tshaŋme chacig yodpin: sạlkhan taŋ nagtshogssi semscan
chenmo taŋ chuŋun gun, yaŋ caciui rigs tshaŋma. 15Ugs lenkhanni sọg yodkhan
tshaŋma nyisnyissi cha coste Noa nyampo tụziŋŋi naŋŋa yoŋs. 16Rigs tshaŋme
pho taŋ mo rere yoŋs, kazuggi Noaa Konchoggi molla dzadte inpin. Khoŋ tshaŋma
tụziŋŋi naŋŋa zhugs tsharracig, yawa Konchoggi ghobo cugga dzads.

17Zhagma 40 jigstennika charpa chadmedla babs, yaŋ chuloggi chu phelpa
sakyad chui gaŋste tụziŋbo sakyadne thonpoa stags. 18Seka chu maŋne maŋŋa
phelin soŋpa tụziŋbo chui khethogga jigspa medpa ldiŋs. 19Stiŋjugga jigstenni ri
thoshoggunnaŋ chui naŋŋa nub. 20Chu phelin soŋte, ri thoshoggunni saŋ miŧar
6 thoa soŋ. 21 Jigstennika yodkhanni sọg yodkhan tshaŋma shi: caciu, sạlkhan
taŋ nagtshogssi semscan, seka dụlkhanni chuŋun semscan taŋ, mitshaŋma.
22Sa skampoeka dugkhanni ugs yodkhan tshaŋma shi. 23Yawe jigstenni sọg
yodkhan tshaŋma medkhan coa dzads: migun, sạlkhan taŋ seka dụlkhanni chuŋun

semscan gun taŋ nammi cipa tshaŋma. Te tshaŋma medkhan coa dzads. Noa taŋ
kho nyampo tụziŋŋi naŋŋa yodkhangun mastogs suzhiggaŋ sontea malus. 24Yaŋ
sakyadpo zhagma 150 chui naŋŋa lus.

Chuloggichu nyuŋun chen soŋ.

8:1 ne 22

8 1 Innaŋ Konchoggi Noa taŋ tụziŋŋi naŋŋa yodkhanni sạlkhan taŋ nagtshogssi
semscan tshaŋmaa rjedda madzads. Khoŋŋi jigstennika luŋspo kalla dzadpa,

chuloggi chu nyuŋun chaces gozugs. 2Khoŋŋi se thilne biŋse chui nassagun kagga
dzads, yaŋ namkhane chulog tsogssi charpa chad cugga dzads. 3 Jigstenni naŋŋa
gaŋskhanni chuloggi chu tshaŋma thimsin nyuŋun chen soŋ. Zhagma 150 stiŋne,
4 chulog gozugste, lzawa 7 pe zhagma 17 ni zhagga tụziŋbo ararad zerkhanni
rigyudgunnika khadte lus. 5Yaŋ chugun chadmedla, lzawa 10 tshogpa nyuŋun
chen soŋ. Tene tenna lzawe gome zhagga, rii gogun chune philogga biŋte thoŋ.

6Ri gogun thoŋte zhagma 40 stiŋne, Noae khoraŋŋi coskhanni tụziŋŋi karkhuŋbo
pheste, 7 phorogzhig phuds. Kho chu skamste sakyad biŋbiŋ urin dugste, tụziŋŋika
logste mane mayoŋsd. 8Tene Noae chu skamste sakyad skampo biŋste dugga
ltacesla phurgonzhig phuds. 9 Innaŋ phurgonla raŋŋi kaŋpa borcesla nassa
mathob, ciazerna jigsten taruŋŋaŋ chui naŋŋa nubste yodpin. Phurgonbo Noa
yodsa tụziŋŋi naŋŋa logste yoŋspa, Noae khoraŋŋi lagpa philogga phiŋste,
phurgonbo tụziŋŋi naŋŋa khyoŋs. 10Zhagpo rdun sịŋste stiŋne, Noae phurgonbo
yaŋskyar phuds. 11Phitog phurgonbo logste yoŋ zane, khoe khamcui naŋŋa oliwwi
lcaŋme loma ŋonpozhig khurte thoŋpa, Noaa, jigstenni kane chu halam tsharte
incespo hago. 12Tene yaŋzhagpo rdun sịŋste, khoe phurgonbo yaŋ lamcugs, innaŋ
i lan kho Noaeka logste mane mayoŋs.

13Ta Noa lo 601 soŋte, lzawa ŧaŋpoe gome zhagga, sakyaddi kane chu tshaŋma
halam skamste yodpin. Noae tụziŋŋika kabste yodkhanbo thente ltaspa, sakyad
tshaŋma skamsin thoŋ. 14Teboe stiŋne halam lzawa 2 ne, sakyad gaŋpo skampo
soŋ.

15Tene Konchoggi Noaa molla dzads, 16 "Khyoraŋ, khyoraŋŋi nama, butshagun
taŋ khoŋgunni namagun tụziŋne biŋste yoŋ. 17Yaŋ tụziŋŋi naŋŋa yodkhanni sọg
yodkhan: caciu, semscan chenmo taŋ chuŋun seka dụlkhan tshaŋma philogga
phiŋ. Khoŋgun gyaste jigsten gaŋpoe naŋŋa phelcessi phia tezug cos."

18Tene Noa, khoraŋŋi naŋtshaŋs nyampo tụziŋŋi naŋne biŋste yoŋs. 19Yaŋ
tenaŋŋa yodkhanni chenmo taŋ chuŋun semscan taŋ caciu tshaŋma nyisnyissi cha
coste biŋte yoŋs.

20Tene Noae yawaa chodpa phulcessi phia nassazhig stsigs. Khoe stsaŋma
semscan taŋ caciu gunni naŋne snarere khyoŋste sads yaŋ mea sạgste chodpa
phuls. 21Yawaa te chodpe tịzhimbo tshorracig, yawe khoŋraŋŋi semssi naŋŋa
molla dzad, "Migunni zhaste ŋe i jigstenbo yaŋ chu nyampo mane medkhan mico.
Chuŋunni tusne pharla, migunni snyiŋpo ŋanpe chogsla yodnaŋ, ŋe sọg yodkhan

d8:7 rewengun shikhanni sha zakhan inpa kho kharjii phia tụziŋŋika logste yoŋ magos.

tshaŋma medkhan mane mico. 22 Jigstenbo luslus tshogpa, zhiŋ tabces taŋ rŋoces,
tshad taŋ dạŋmo, yar taŋ ghun, yaŋ nyima taŋ tshanni tus gun yoŋin.

Konchoggi Noa nyampo chaddon dzads.

9:1 ne 17

9 1Konchoggi Noa taŋ khoe butshagunla cinlabs salte molla dzads, "Jigsten
gaŋpoe naŋŋa phelcessi phia tụgu maŋpo skyecugshig. 2Seka dugkhanni

semscan, namkhe ca, seka dụlkhanni semscan chuŋun taŋ chui naŋŋa yodkhanni
nya tshaŋmaa khyoraŋgunni jigssi naŋŋa dugin. Ŋe te tshaŋma khyozhe waŋŋi
yogga taŋŋad. 3Ŋe sọg yodte dụlkhan tshaŋma khyozhaa zacesla taŋŋad, kazuggi
ŋe khyozhaa ŋonpoe rigs taŋ ŧonas tshaŋma taŋste inpin. Zacesla ta ŋe khyozhaa
citshaŋma taŋŋad."

4 "Innaŋ ŧhag yodkhanni sha zaa magos, ciazerna sọgpo ŧhaggi naŋŋa yodte
innog. 5Kaltes mizhiggi sọg lenna, te sọg lenkhanboa shicessi chadpa phoggos.
Semscan indọ ya mi, mi sadkhanbo sadgos."

6 "Mi sadkhanboa shicessi chadpa zhanyaŋ migunni taŋgos, ciazerna Konchoggi
mibo khoŋraŋ tsogs coa dzadte innog. 7Yaŋ khyozhagun, jigsten gaŋpoe naŋŋa
phelcessi phia tụgu maŋpo skyecugshig."

8Tene Konchoggi Noa taŋ khoe butshagunla mols, 9 "Ta ŋe khyoraŋ taŋ
khyoraŋŋi purgyudgunla taŋskhanni chaddonbo tantan coad. 10Te chaddonbo
khyoraŋ nyampo tụziŋŋi naŋŋa yodkhanni sọg yodkhan: sạlkhan taŋ nagtshogssi
semscan, taŋ caciu yaŋna jigstenni sọg yodkhan tshaŋme phiaŋ in. 11Ona, ŋe
khyoraŋ nyampo cokhanni chaddonbo stanpo coad. Tanepharla chuloggi chui sọg
yodkhan tshaŋma medkhan mane mico. I jigstenbo chuloggi chu gyudte medkhan
mane micha."

12Konchoggi molsla dzads, "Ibo ŋe khyozhagun taŋ sọg yodkhan tshaŋma,
yaŋ yoŋcescanni tussi mirgyud tshaŋma nyampo coskhanni chaddonni stagspo
in. 13Ŋe namkhe naŋŋa zachuthuŋzhig sharcugin, tebo khyozhaa taŋ jigsten
gaŋpo nyampo ŋe chaddon cokhanni stagspo in. 14Ŋe sịn kalte jigstennika charpa
phabste, nammi naŋŋa zachuthuŋ thoŋ zane, 15 ŋaa khyozhaa taŋ sọg yodkhan
tshaŋma nyampo cokhanni chaddonbo idtu yoŋin. Chuloggi chui sọg yodkhan
tshaŋma yaŋskyar medkhan mane mico. 16Zachuthuŋ nammi naŋŋa sharte
thoŋŋacig, ŋaa jigstennika yodkhanni sọg yodkhan tshaŋma nyampo ŋe cokhanni
chaddonbo idtu yoŋin."

17Konchoggi Noa molsla dzads, "I zachuthuŋbo ŋe jigstenni sọg yodkhan
tshaŋma nyampo cokhanni chaddonni stagspo in.

Noa taŋ khoe butshagun.

9:18 ne 10:1
18Tụziŋŋi naŋne biŋkhanni Noae butshagun ni, Shem, hem taŋ yabphed gun

inpin. (Hem Kenan ni aba inpin). 19Noae inna butsha sumkoe kane jigstenni naŋŋa
mitshaŋma phel.

20Zhiŋbadpa Noa ni rguntshas tabkhan taŋpo mibo inpin. 21Zhagshig, kho rgunni

chaŋ thuŋste rarospa, kho ljernyalla khoraŋŋi kurri naŋŋa nyidla soŋ. 22Kenanni
aba, hem, khoraŋŋi abe kurri naŋŋa soŋpa, aba ljernyalla yodkhanbo thoŋ. Kho
philogga yoŋste khoraŋŋi aco nyiskoa shads. 23Tene Shem taŋ yabpheddi ras
chenmozhig khoraŋgunni spuŋpeka, lagpa nyampo zumste gyablogga kurri naŋŋa
aba yodsa soŋte, Noa ljernyal yodkhanbo kabs. Tezug co zane aba ljernyalla
mithoŋcessi phia khoŋgunni ldoŋbo aba medsa chogsla gyurs.

24Noa razhute nyidtshaddadaŋ, khoa khoe butsha chuŋshogpoe ŧhelbe
las coskhanbo gyussoŋ. 25Yaŋ khoe zers, "Hammi butsha Kenan taŋ khoe
purgyudgunla ŋan phogshig. Khoŋgun khoŋŋi acogunni tsheyog tshaŋmesaŋ
stsiwa medkhanbo gyurshig." 26Noae yaŋ zers, "Yawa, Shemmi Konchogga stodpa
thobshig, yaŋ Kenan khoe tsheyog gyurshig. 27Konchoggi yabpheddi mirgyudgun
phelcugshig. Yabphed taŋ Shemmi mirgyudgunni mitshe nyampo phudshig. Yaŋ
Kenanpagun yabpheddi purgyudgunni tsheyog gyurshig. 28Chuloggi stiŋne Noa
yaŋ lo 350 sontea lus. 29Kho lo 950 sontea lus tene shi.

10 1 Igun ni Noae butsha Shem, hem taŋ yabphed gunni mirgyudgun innog.
Chuloggi stiŋne, khoŋgunla tụgu maŋpo jor.

Yabpheddi purgyudgun.

10:2 ne 5
2Yabphed ni, gomer, Magog, madi, yawan, tubal, mesheg taŋ ŧiras gunni aba

inpin. 3Gomer ni, eshkinez, riphad taŋ togarma gunni phamespo inpin. 4Yawan ni,
Elisha, tarshish, kit taŋ Roda gunni phamespo inpin. 5Yawan ni, tshoe thama taŋ
tsholiŋŋika dugkhanni mirgyud gunni phamespo inpin. Igun yabpheddi mirgyudgun
innog kagunla raŋraŋŋi rigs, skad taŋ yul gun yodpin.

Hemmi purgyudgun.

10:6 ne 20
6Hemmi butshagun kush, Ijib, phut taŋ Kenan gun inpin. 7Kush ni siba, hawila,

sabta, Ramah taŋ sabtika gunni phamespo inpin. Yaŋ Ramah ni shiba taŋ didan
gunni phamespo inpin.

8Kush nimroddi aba gyur. Nimrod ni jigstenni naŋŋa zhanyaŋ mirgyudgunla
phamkalkhanni magmi ma ŧagpo taŋpobo gyur. 9Nimrod ni liŋspa ma
khaspazhiggaŋ inpin. Tennaboephia migunni, "Kho jigstenni liŋspa ŧagpo, nimrod
tsogs dug" zerradpin. 10Taŋporaŋ khoe waŋsụlkhanni gyalsagun ni, shinarri yulli
naŋŋa yodkhan babel, irig, akad taŋ kalneh gun inpin. 11Tekane khoe asiriye yulli
naŋŋa khoraŋŋi gyalsịdpo gyascugste ninewa, rehoboth­ir taŋ kalaa zerkhanni
gyalsagun stsigcugs. 12Yaŋ ninewa taŋ kalaa nyiskoe zhuŋŋa chagste yodkhanni
risin zerkhanni gyalsa ŧagpoboaŋ stsigcugs.

13 Ijib ni ludpagun, anampagun, lehabpagun, nabtupagun, 14 phaturuspagun,
keslupagun (Kaboe purgyud philistipagun innog) taŋ kebthorpagunni phamespo
inpin. 15Kenan ni, Sidon (Khoe butsha gobu) taŋ hed gunni aba inpin. 16Kenan

ni yebaspagun, amorpagun, girgashpagun, 17 hiwpagun, arkapagun, sinpagun,
18 arbidpagun, zimarpagun taŋ hamadpagunniaŋ phamespo inpin. Stiŋne Kenanni
mirgyudgun nassa maŋpoe naŋŋa phel. 19Yaŋ Kenanpagunni dugse sakyadpo
Sidonne taŋste gerar, matshad Gaza tshogpaŋ phelte soŋ. Yaŋ shar chogsla
Sodom, gomora, adma, ziboyim taŋ lasha tshogpaŋ phel.

20Tegun ni, hemmi purgyudgun innog. Khoŋgun mirigs gyur yaŋ mirigsgunni
naŋŋa sdesosoa raŋraŋ sosoe skad taŋ sakyad gun yodpin.

Shemmi purgyud.

10:21 ne 32
21Yabpheddi aco Shemmaŋ butsha maŋpoe aba gyur. Yaŋ Shem ni ebarpagunni

phamespo inpin. 22Shemmi butshagun elam, Asher, arphashed, lud taŋ aram gun
inpin. 23Aram ni uz, hal, gitar taŋ mesheg gunni phamespo inpin. 24Arphashed ni
Shelaggi aba, yaŋ Shelag ni ebarri aba gyur. 25Ebarla butsha nyis yodpin: cigpoe
miŋŋa peleg (Kaboe tonbo pobudces) ciazerna khoe tusla, jigstenni migunni naŋŋa
pobud. Yaŋ khoe noe miŋŋa yogtan zerradpin. 26Yogtan ni almodad, shileph,
hazarmawed, yira, 27 hadoram, uzal, digla, 28 obal, abimel, shiba, 29 ophir, hawila
taŋ Yobab gunni phamespo inpin, yaŋ khoŋgun yogtanni purgyud tshaŋma inpin.
30Khoŋgun dugse sakyadpo meshane taŋste shar chogsla yodkhanni ri yul, siphar
chogslaŋ phel. 31Tegun Shemmi purgyudgun inpin. Khoŋgun mirigs gyur yaŋ
mirigsgunni naŋŋa sdesosoa raŋraŋ sosoe skad taŋ sakyad gun yodpin.

32Te tshaŋma ni Noae butshagunni purgyudgun innog, yaŋ mirgyud sosoe
miŋgun skyetshir naŋzhinla Griiste yodte innog. Chuloggi stiŋne inna mirigsgunni
kane jigsten gaŋpoe naŋŋa gyalkhabgun phelte inpin.

Babelli naŋŋa stsigskhan piu thonpo

11:1 ne 9

11 1Tusshigga jigsten gaŋpoe migunni caŋ khyad medkhanni skad cigcig
taŋŋadpin. 2Shar chogsne yoŋ zane khoŋgun shinar yulli tartar nassazhigga

leb yaŋ teru tshugste dugs.
3Khoŋŋi cig taŋ cigga zers, "Yoŋshig. Ŋadaŋŋi pagbu coste sạntẹ chacesla mee

naŋŋa sạgin." Khoŋgunni rdoe tshabsla pagbu yaŋ kalaggi tshabsla tarkol kols.
4Tene khoŋgunni zers, "Yoŋshig, ŋadaŋraŋŋi phia gyalsa taŋ tenaŋŋa namkhaa
thugcessi piu thonpozhiggaŋ stsigste, ŋadaŋgun miŋcan gyurin. Yaŋ ŋadaŋgun
jigsten gaŋpoe naŋŋa beste cha migos.

5 Innaŋ yawa Konchog, mii stsigskhanni gyalsa taŋ thonpo piu gun zigssala
yogga babste skyods. 6Yawe mols, "Migun cigdịl soŋte skad cigciggi naŋŋa spera
taŋin izug conyanpa, ta khoŋgunla cizhig cocessi dodpa yodnaŋ tegun conyances
innog. 7Yoŋ, ŋadaŋ jigstennika babste chen, yaŋ migunla cig taŋ ciggi skadgun
hago mithubcessi phia skadgun sẹin."

8Tene yawe mitshaŋma jigsten gaŋpoe naŋŋa yan cugga dzadpa, khoŋgunni

gyalsa stsigcespo dụb madụbba lus. 9Teboe zhaste te gyalsaboa babele zerte
miŋ tags, ciazerna inna nassaboeka yawe jigstennika skadbo sẹa dzadste skad
snatshogsshig coa dzads. Yaŋ tekane mitshaŋma jigsten gaŋpoe naŋŋa yan cugga
dzads.

Shem ne Abram tshogpe purgyuddi tshir

11:10 ne 26
10 Igunni Shemmi purgyudgunni tho innog.
Chulog yoŋste lo nyissi stiŋne, nam Shemma lo 100 chadpin, kho arphasheddi

aba gyur. 11Arphashed skyeste stiŋne Shem yaŋ lo 500 sontea lus, yaŋ khoa
zhan tụgu butsha taŋ bumo gun yodpin.

12Arphashedla lo 35 chadpin nam kho Shelaggi aba gyur. 13Shelag skyeste
stiŋne arphashed yaŋ lo 403 sontea lus, yaŋ khoa zhan tụgu butsha taŋ bumo
gun yodpin.

14Shelagga lo 30 chadpin nam kho ebarri aba gyur. 15Ebar skyeste stiŋne
Shelag yaŋ lo 403 sontea lus, yaŋ khoa zhan tụgu butsha taŋ bumo gun yodpin.

16Ebarla lo 34 chadpin nam kho peleggi aba gyur. 17Peleg skyeste stiŋne
ebar yaŋ lo 430 sontea lus, yaŋ khoa zhan tụgu butsha taŋ bumo gun yodpin.

18Pelegga lo 30 chadpin nam kho riui aba gyur. 19Riu skyeste stiŋne peleg
yaŋ lo 209 sontea lus, yaŋ khoa zhan tụgu butsha taŋ bumo gun yodpin.

20Riua lo 32 chadpin nam kho Seruggi aba gyur. 21Serug skyeste stiŋne riu
yaŋ lo 207 sontea lus, yaŋ khoa zhan tụgu butsha taŋ bumo gun yodpin.

22Serugga lo 30 chadpin nam kho Hahorri aba gyur. 23Hahor skyeste stiŋne
Serug yaŋ lo 200 sontea lus, yaŋ khoa zhan tụgu butsha taŋ bumo gun yodpin.

24Hahorla lo 29 chadpin nam kho tihe aba gyur. 25Tirah skyeste stiŋne Hahor
yaŋ lo 119 sontea lus, yaŋ khoa zhan tụgu butsha taŋ bumo gun yodpin.

26Tirah lo 70 chadpin nam kho Abram, Hahor taŋ Haran gunni aba gyur.

Tihe purgyudgun.

11:27 ne 32
27 Igunni tihe purgyudgunni tho innog. Tirah Abram, Hahor taŋ Haran gunni aba

gyur, yaŋ Haran lotti aba gyur. 28Aba Tirah sontea yoddi tusla, Haran Kaldiape
ur zerse nasse naŋŋa shi, karu kho skyeste inpin. 29Abram taŋ Hahor nyiskoe
bagston cos. Abrammi name miŋŋa Sari yaŋ Hahorri name miŋŋa milka zerradpin.
(Milka taŋ iska ace nomo nyisko Haran ni bumogun inpin. Yaŋ Haranni Hahorri no
inpin) 30Ta Saria tụgu jor mathubpa khoa tụgu medpin.

31Zhagshig tihe khoraŋŋi butsha Abram taŋ Abrammi nama Sari, tihe tshao lot
(Haranni butsha) gun ŧhidte Kaldiape ur zerse nassane biŋte Kenanni yulla soŋ.
Innaŋ Haranla lebbacig, khoŋgun teru tshugste dugs. 32Tirah lo 205 sontea luste
stiŋne kho Haran zerse nasse naŋŋa shi.

e11:9 ibripe skaddi naŋŋa babel ni "Gokhorcesla" zerkhan tsogsshig tshorranog.

Konchoggi Abramma bodda dzads.

12:1 ne 9

12 1Yawa Konchoggi Abramma mols, "Raŋyul, nyendụŋ taŋ abe naŋmi
gun phaŋste ŋe stancescanni sachaboa soŋ. 2Ŋe khyoraŋŋi purgyudgun

gyalkhams ŧagpozhig gyurcugin, yaŋ khyoraŋŋa cinlabs taŋste miŋcan gyurcugin.
Tene khyoraŋ gyudte zhanmagunla cinlabs thobin. 3Khyoraŋŋa cinlabs
taŋkhangunla ŋe cinlabs taŋin, yaŋ khyoraŋŋa ŋan tabkhangunla ŋe ŋan tabin.
Jigstenpa mitshaŋmala khyoraŋ gyudte cinlabs thobin."

4Tene yawe molkhan naŋzhin, Abram te nassabo phaŋste soŋ, yaŋ lottaŋ kho
nyampo soŋ. Abram Haranne biŋte cha zane khoa lo 75 chadpin. 5Khoe khoraŋŋi
nama Sari, khoraŋŋi tshao lot, khoŋgunni gyurnor sagskhan tshaŋma yaŋ Haranni
naŋŋa nyoskhanni semscan taŋ tsheyog gun ŧhidte, Kenanni sachaa soŋ. Kenanla
lebbacig, 6Abram taŋ khoe tọpa tshaŋma Shekemmi dọŋseb tshogpa soŋ, teru
khoŋ moreh inkhanni miŋcan lcaŋme nyemoa tusbanshig naste dugs. (Tetusla
Kenanpagun te sache naŋŋa duggadpin).

7Tene Abramma yawa jal, yaŋ khoŋŋi molla dzads, "Ŋe i sachabo khyoraŋŋi
purgyudgunla taŋin." Tennaboephia Abrammi khoa jalkhanni yawaa chodpa
phulcesla chodŧhizhig stsigs. 8Stiŋne Abram tekane lo chogsla soŋ, yaŋ nub
chogsla bethelli dọŋkhyer taŋ shar chogsla ai dọŋkhyer nyiskoe parri riyulzhiggi
naŋŋa tshugste dugs. Teru khoe chodŧhizhig stsigste Konchogga yawa zerin colces
gozugs. 9Te nassane biŋte tus maŋpoe stiŋne Abram negew zerkhanni sacha leb.

Ijibbi naŋŋa Abram taŋ Sari

12:10 ne 20
10Tetusla Kenanni naŋŋa muge yoŋs. Abram thur chogsla Ijibbi yulla dugcessi

phia chagos ciazerna muge masạntẹ yoŋste yodpin. 11 Ijibbi naŋŋa lebkyisla khoe
khoraŋŋi nama zers, "Sari khyoraŋ bumo ma ldemo yodcespoe, 12 Ijibpagunni
khyoraŋ thoŋŋacig, 'Khyoraŋ ŋe nama innog' samste ŋa saddanog innaŋ khyoraŋ
sontea borranog. 13Khyoraŋŋi zhaste ŋa masadda gyalla cocessi phia khoŋgunla
'Khyoraŋ ŋe sịŋmo in zer.'"

14Abram Ijibbi yulla lebbacig, Ijibpagunni Sari ma bumo ldemozhig yodkhanbo
thoŋ. 15 Ijibbi gyalpo Pheroe sponbogunni Sari thoŋte, khoŋgunni gyalpoa kho
tsamshig ldemo yodkhanboe skorla shads. Yaŋ Sari gyalpoe kharla ŧhidte khyers.
16Sari zhaste, gyalpoe Abramma snyiŋrje stans yaŋ khoa skyes maŋpo taŋs,
sperna lug, Rama, Baalaŋ, buŋbu pho taŋ mo, rŋaboŋ taŋ tsheyog bumo taŋ
butsha gun.

17 Innaŋ yawe gyalpo taŋ khoe naŋtshaŋs tshaŋmala zumo ma jigsnaŋcan rig
yoŋ cugga dzads, ciazerna gyalpoe Abrammi nama Sari, nama cocesla khyerte
inpin. 18Tennaboephia Pheroe Abramma bodte zers, "Khyoraŋŋi ŋaa ibo cia coste
in? Kho khyoraŋŋi nama in zerte ŋa ciphia khyoraŋŋi mashadpin? 19Kho khyoraŋŋi
sịŋmo in zerpa, ŋe kho ŋaraŋŋi nama cocesla khyerpin. Ciphia khyoraŋŋi tezug

zerpin? Yaa, khyoraŋŋi nama ŧhidte soŋ!" 20Gyalpoe khoraŋŋi magmi sponbogunla
ka taŋspa khoŋgunni Abram taŋ khoe nama, khoŋgunni norgun nyampo Ijibbi yulne
philogga lamcugs.

Abram taŋ lot bes.

13:1 ne 18

13 1Tennaboephia Abram Ijibne raŋŋi nama taŋ khoraŋŋa yodkhan tshaŋma
khurte ken chogsla negew zerse nassa logste soŋ, lottaŋ kho nyampo soŋ.

2Abram ma chugpo gyur. Khoa mul, ser taŋ ŧudtọ maŋpo yodpin. 3Negewne kho
nassa cigne cigga dugin bethella lebleb tshogpa soŋ, bethel taŋ ai parri nassa
kaboeka sŋunlaŋ khoe khoraŋŋi kurbo tsugste 4 chodŧhi stsigste yodkhanni tenna
nassaboeka khoe yaŋskyar yawa Konchogga cols.

5Ta Abram nyampo yodkhanni lottaŋ raluggi khyu, Baalaŋŋi khyu taŋ migunni
phia kur maŋpozhig yodpin. 6 Innaŋ khoŋ nyiskoe ŧudtọa ldaŋshessi stsakha te
nasse naŋŋa smin mathub, ciazerna khoŋgunla ŧudtọ ma maŋpo soŋte yodpin.
7Tennaboephia Abram taŋ lotti semscan tshokhangunni parla dziŋmo chaces
gozugs. Tetusla Kenanpa taŋ perizpa gunnaŋ tenna nasse naŋŋa duggadkyag.

8Tene Abrammi lotla zers, "Ŋadaŋ ya ŋadaŋŋi semscan tshokhangunni parla
dziŋmo mitaŋ, ciazerna ŋadaŋ nyisko spun innog. 9Ŋadaŋŋi dunla sakyad ma
chenmozhig yodte innog. Khyoraŋ thadkhanni sakyaddi khagpo ldom, ŋadaŋ
nyisko bein. Kaltes khyoraŋ yoma chogsla chana tene ŋa yaspa chogsla chen, ya
khyoraŋ yaspa chogsla chana ŋa yoma chogsla chen.

10 Lotti zoar dọŋkhyerri chogsla ltaspa, khoa Yordan luŋpabo karuŋsa ma ŋonpo,
idanni sache tshas ya Ijibbi sachaa tsogs thoŋ. (Tebo yawe Sodom taŋ gomori
gyalsagun ŧhestor coe saŋ sŋunla inpin). 11 Lotti khoraŋŋi phia Yordanni spaŋthaŋ
tshaŋma ldamste shar chogsla soŋ. Tezuggi kho taŋ Abram nyisko be. 12 Lot
Yordan thaŋŋi gyalsagunni tọa dugste khoraŋŋi kurbo Sodommi gyalse nyekhorla
tsugs. Innaŋ Abram Kenanni sache naŋŋa dugs. 13Ta Sodompagun maŋsteaŋ
ŋanpa yodcespoe yawe gyabgalla sdigpa chadmedla coadpin.

14 Lot soŋ tsharte stiŋne yawe Abramma mols, "Khyoraŋ yodse nasse kane mig
stagste chogs tshaŋmala ltos. 15Khyoraŋŋi migne thoŋkhanni nassa tshaŋma
tusgyunni phia ŋe khyoraŋ taŋ khyoraŋŋi purgyudgunla taŋin. 16Yaŋ jigstennika
yodkhanni thalba tsogsla ŋe khyoraŋŋi purgyudgun suzhiggaŋ stsi minyances
maŋpo phelcugin. 17Ta soŋ yaŋ sakyaddi chogs tshaŋmala khor, ciazerna ŋe i
tshaŋma khyoraŋŋa taŋin.

18Tene Abrammi kurgun khyerte hebronni naŋŋa yodkhanni mamre zerkhanni
miboe miŋcan lcaŋmagunni nyemoa duggala tsugcugs, yaŋ teru khoe yawaa
colcesla chodŧhizhig stsigs.

Abrammi lot skyobs.

14:1 ne 16

14 1Bebalonni gyalpo amraphel, elasarri gyalpo Erayog, elemmi gyalpo
kadorlaomer taŋ goimme gyalpo ŧidạl zhiko, 2Sodommi gyalpo bera,

gomori gyalpo birshaa, adme gyalpo shinab, ziboyimmi gyalpo Shemmebar taŋ
bile (Yaŋna zor)ri gyalpo sŋ̣akoe gyabgalla magtaŋŋala soŋ. 3Te gyalpo sŋ̣akoe
magmigun sidimmi luŋpe naŋŋa dzomste cigdịl soŋte yodpin (Teboa tshorulli
luŋpaŋ zerranog). 4Khoŋgun lo rcugnyis gyalpo kadorlaomerri ŋayogga yodpin.
Innaŋ lo cugsumpe naŋŋa khoŋgunni te gyalpoe gyabgal cos.

5Lo cubzhipe naŋŋa gyalpo kadorlaomer taŋ khoe waŋŋi yogga yodkhanni
gyalpogunni, eshtiroth karneimmi yulli naŋŋa repheampagunla, hammi yulli
naŋŋa zuzempagunla yaŋ shawe kiriathayemmi yulli naŋŋa imampagunla
phamkals. 6Seirri ri yul, ristoŋŋi thama yodkhanni elpharan tshogpa dugkhanni
horpagunlaŋ phamkals. 7Tene khoŋgun logste enmishpat (Yaŋna kadeshla) yoŋs,
yaŋ teru dugkhanni amalikpagunla matshad hazazon tamarri naŋŋa dugkhanni
amorpagunlaŋ masạntẹ phamkals.

8–9Tene kadorlaomer gyalpoa gyabgal cokhanni Sodom, gomora, admaa,
ziboyim taŋ bile (Yaŋna zor) gyalpo sŋ̣akoe sidimmi luŋpe naŋŋa kho taŋ khoa
chogsskyor cokhanni gyalpogunni magmi gyabgalla magtaŋŋa yoŋs. Gyalpo sŋ̣e
gyabgalla gyalpo zhi mag taŋs. 10Ta te luŋpabo tarkolli sadoŋŋi gaŋste yodpin,
yaŋ Sodom taŋ gomori gyalpoe magmigun phamphogste magne shorte cha
zane khacig te sadoŋgunni naŋŋa bud, yaŋ mabudkhangun riyulgunla shorte
soŋ. 11Gyalthobkhanni gyalpo zhikoe Sodom taŋ gomori nor taŋ zan tshaŋma
khurte soŋ. 12Khoŋgunni Abrammi tshao Sodommi naŋŋa dugkhan lot taŋ khoe
gyunorgunnaŋ khyers.

13 Innaŋ shorkhangunni naŋne cig, amorpa mamree inkhanni miŋcan
lcaŋmagunni nyemoa dugkhan ibripa, Abram yodsa yoŋste cuŋkhangun shads.
Mamre no eshkol taŋ aner gun Abrammi chogspa inpin. 14Abramma khoe tshaobo
zumstogs zerte tshorracig, khoe naŋtshaŋssi naŋŋa skyeskhan, nolnyankhanni
mi 318 dzomcesla bods. Yaŋ khoŋgunni dan zerse nassa tshogpa gyalpo zhikoe
magmigun thobthob soŋ. 15Teru Abrammi khoraŋŋi migun sdesde naŋŋa gos, yaŋ
tshanla dạogunnika spuŋgol cocugspa khoŋgun shorte soŋ. Abrammi migunni
Dameskhas gyalse caŋ chogsla yodkhanni nassa hoba tshogpa khoŋgunla tedte
khyers. 16Khoe gyunor khyerkhan tshaŋma logste khyoŋs, yaŋ khoraŋŋi nyen lot
taŋ khoe gyunor, yaŋ bumogun taŋ zhanmigunnaŋ logste khyoŋs.

Melkazedeggi Abramma cinlabs sals.

14:17 ne 24
17Abrammi gyalpo kadorlaomer taŋ khoa rogs cokhanni gyalpogunla phamkalte

logste yoŋ zane Sodommi gyalpo, shawe luŋpa (Yaŋna gyalpoe luŋpa zerse),
naŋŋa khoa thugga yoŋs.

18Tene kunwaŋ Konchoggi lama, selammi gyalpo melkazedeggi Abramma

tagi taŋ chaŋ khyoŋs. 19Yaŋ khoa cinlabs salte mols, "Namkhaa taŋ jigsten
nyisko dzadkhanni kunwaŋ Konchoggi khyoraŋŋa cinlabs salshig. 20Khyoraŋŋa
dạogunnika gyalkhaa thob cugga dzadkhanni kunwaŋ Konchogga stodpa
thobshig.", yaŋ Abrammi melkazedegga logste khyoŋkhanni gyunor tshaŋme
rcukhagpo taŋs.

21Sodommi gyalpoe Abramma zers, "Ŋe migun logste toŋ, innaŋ logste
khyoŋkhanni gyunor tshaŋma bornaŋ dịg.

22 Innaŋ Abrammi Sodommi gyalpoa zers, "Ŋe namkhaa taŋ jigsten dzadkhanni
yawa kunwaŋ Konchoggi skundunla naa khurrad, 23 khyoraŋŋi inkhan cizhiggaŋ
ŋe mikhyer, pabu ya skudpazhiggaŋ, ciazerna khyoraŋŋi, 'Ŋe Abram chugpo
gyurcugspin' zersịdces innog. 24Ŋe migunni zakhanni kharji yaŋ ŋaa rogs cokhan
aner, eshkol taŋ, mamre gunni skalle norgun manpa ŋe yaŋ caŋ mikhyer.

Yawa Konchoggi Abram nyampo chaddon dzads.

15:1 ne 21

15 1Testiŋne zhalzigsshiggi naŋŋa Abramma yawe mols, "Abram jigs majigs,
ŋe khyoraŋ skyobste borin, khyoraŋŋa solras chenmozhig thobin."

2 Innaŋ Abrammi lantaŋs, "Yawa, ŋe Tsoo, nyeraŋŋi solraspoe ŋaa ci phanthogs
in? Ŋa tụgu medpa, Dameskhassi Eliazarla ŋe norskal tshaŋma thobbanog.
3Nyeraŋŋi ŋaa tụgu masal pasaŋ ŋe yogpo cigcig ŋe norskal lenkhanbo gyurin."

4Tene khoa yawe yaŋskyar molin tshor, "Man, khyoraŋŋi yogpo khyoraŋŋi
norskal lenkhanbo migyur. Innaŋ khyoraŋ raŋŋi butsha khyoraŋŋi norskal
lenkhanbo gyurin. 5Yawe Abram kurri naŋne philogga khyoŋste mols, "Namkhaa
ltossaŋ, khyoraŋŋa skarmagun stsinyances ragga? Te skarma tsogs maŋpo
khyoraŋŋi purgyudgun gyurin."

6Abrammi yaweka idshes cos pasaŋ yawe khoa ŧaŋpo mizhig thea dzads.
7Yawe khoa yaŋ mols, "Khyoraŋŋa i sakyadpo taŋcesla bebalonni naŋŋa

yodkhanni urne phiŋste khyoŋkhan, ŋa yawa Konchog in."
8 Innaŋ Abrammi zers, "Yawa, ŋe Tsoo, i sakyadpo ŋe gyurin zerte ŋaa kazuggi

gyuschen?"
9Yawe khoa mols, "Ŋaa lo sum chakhanni Baalaŋ, Rama taŋ, lugpho yaŋ thiba

zerkhanni ca taŋ phurgonni tụguzhig khyoŋ."
10Abrammi yawaa molkhanni semscangun khyoŋste, tegunni zugspo khagnyissi

naŋŋa cadte dạl nyissi naŋŋa rigste bors, innaŋ cagun khagnyissi naŋŋa macads.
11Sha zakhanni cagun sadkhanni rogunnika babste yoŋs, innaŋ Abrammi tegunla
sọgste chacugs.

12Nyima skyodin yod zane Abramma maa nyid sạntẹ yoŋs yaŋ khoe semspo
jigsnaŋŋi gaŋspa kho dọgs. 13Tene yawe mols, "Ibo tantan in, khyoraŋŋi
purgyudgun zhanme yulli naŋŋa masheskhanni mi tshulla dugin. Yaŋ teru tsheyog
gyurte lo zhibgya khoŋgunla masạntẹ nags stanin. 14 Innaŋ ŋe khoŋgun tsheyogga
luskhanni te gyalkhamsboa chadpa taŋin, yaŋ teboe stiŋne khoŋgun te gyalkhabne

gyunor maŋpo nyampo biŋste yoŋin. 15Khyoraŋŋi skorla zerna, khyoraŋ lo maŋpo
sonte luste zhide nyampo shiin. 16Khyoraŋŋi purgyudgun Mirabs zhipe stiŋne
inna nasse naŋŋa logste yoŋin, ciazerna amorpagunni sdigpe lasgun, medkhan
cogoshessi tshad tshagpa taruŋ malebba innog.

17Nyima skyod tsharte mundịg soŋte stiŋne Abramma tudpa biŋkhanni zamazhig
taŋ mee pambarzhig te semscanni ro khagnyis pudkhangunni parpone skyodda
thoŋ. 18Tenna zhagga yawe Abram nyampo chaddonzhig coa dzadste mols, "Ŋe
khyoraŋŋi purgyudgunla Ijibbi ltsaŋspone yuphreŧassi ltsaŋspo chenmo tshagpe
sakyadpo taŋŋad, 19 kagun kenpe, kenaspe, kadmonpe, 20 hedpe, perizpe,
repheampe, 21 amorpe, Kenanpe, girgashpe taŋ yebaspe sakyadgun innog.

Hagar taŋ ishmael.

16:1 ne 16

16 1Abrammi nama Saria tụgu mane major, innaŋ khoa Hagar zerkhanni Ijibma
tsheyogzhig yodpin. 2Sarii Abramma zers, "Yawe ŋa tụgu skye cugga

madzadspa, khyoraŋŋi ŋe Ijibma tsheyog nyampo dẹlcos. Cigyus, kho gyudte ŋa
tụgu thobsịdces innog." Abrammi Sarii zerkhanboa khanyans.

3Tennaboephia Sarii, Ijibma tsheyog Hagar Abrammi nama nyispa cocesla taŋs
(Ibo cuŋ zane Abram Kenanni yulli naŋŋa tshugste lo 10 chadpin). 4Abrammi
Hagar nyampo lusdẹl borpa kho skyecesmazhig gyur. Tebo gyus chanaŋ, Hagar
phosocan gyurte Saria kuspa micoces gozugs. 5Tene Sarii Abramma zers,
"Hagarri ŋaa ŋanpa cocespo khyoraŋŋi skyon innog. Khyoraŋŋa ŋe ŋaraŋŋi
tsheyogpo taŋspin yaŋ khoa skyecesmazhig gyurkhanbo gyus chanaŋ, khoe ŋaa
kuspa coces phaŋs. Yawe ŋadaŋ nyiskoe naŋne noŋscanboa ŧhimscad dzadshig."

6Abrammi zers, "Ltos, kho khyoraŋŋi tsheyog innog, khyoraŋ thadkhanbo kho
nyampo cos." Tene Sarii Hagarla gyalla macos pasaŋ kho te nassane shorte soŋ."

7Ristoŋŋi naŋŋa chumigshiggi dunla yawe phonya Hagar thuggala skyods
(Te chumigpo shurri gyalammika yodpin). 8Phonye mols, "Hagar, Sarii tsheyog,
khyoraŋ kane yoŋspin, yaŋ karu chad?" Khoe zers, "Ŋa Sarii ŋe sponmone shorte
chad."

9Tene yawe phonye khoa mols, "Raŋŋi sponmo yodsa logste soŋ, yaŋ khoe
waŋŋi yogga dug. 10Ŋe khyoraŋŋi purgyudgun stsi minyances maŋpo phelcugin."
11Yawe phonye yaŋskyar mols, "Khyoraŋ phancesmazhig innog, yaŋ khyoraŋŋa
butshazhig jorin. Khyoraŋŋi khoe miŋŋa ishmael tog (Kaboe ton ni Konchoggi
sanna dzads), ciazerna khyoraŋŋi rdugŋalgun yawe sanna dzadte innog.
12Khyoraŋŋi butshabo nagtshogssi buŋbu tsogs skyoŋpo taŋ khaminyan yoŋin.
Khoe mitshaŋmala yaŋ mitshaŋme khoa gyabgal coin. Kho khoraŋŋi spun tshaŋma
nyampo mane mithun.

13Hagarri khoa zhalta salkhanni yawaa yaŋtshanzhig nyampo bodda dzadte
zers, "Nyeraŋ ni ŋaa zigskhanni Konchog innog." Khoe sam "Ci ŋe ŋospoa ŋaa
zigskhanni Konchog jalte innogga?" 14Tennaboephia te chudoŋboa, kadesh taŋ
berid dọŋkhyerri parla yodkhanni berlahiroi zerranog (Kaboe ton ni ŋaa zigskhan

sonpo zhugskhanni chudoŋ). 15Abramma Hagar gyudte butshazhig skyes, yaŋ
Abrammi khoa ishmael miŋŋa tags. 16Hagarla ishmael skye zane Abramma lo 86
chadpin.

Sunnaddi chaddon

17:1 ne 27

17 1Abrammi lo 99 in zane khoa yawa jal yaŋ mols, "Ŋa ni kunwaŋ Konchog
in, ŋaa idshescan zhabstog zhuin noŋsmedkhanni mitshezhig pud. 2Ŋe

khyoraŋ taŋ ŋe pharla cokhanni chaddonbo stanpo coste khyoraŋŋa purgyud
maŋpo taŋin."

3Abrammi go ghuste chagphuls yaŋ Konchoggi khoa mols, 4 "Ŋe i chaddonbo
khyoraŋ nyampo coad. Khyoraŋ gyalkhams maŋpoe phamespo gyurin.
5Tanepharla khyoraŋŋa Abram mazerra Abraham zerin, ciazerna ŋe khyoraŋ
gyalkhams maŋpoe phamespo gyurcugin. 6Ŋe khyoraŋŋa purgyud maŋpo taŋin
kagun gyalkhams maŋpo gyurin yaŋ khoŋgunni naŋne gyalpogun biŋin. 7Ŋe
khyoraŋ taŋ ŋa yaŋ khyoraŋŋi purgyudgunni parla cokhanni chaddon, kabo ŋa
khyoraŋ taŋ khoŋgunni Konchog inkhanbo Mirabsne Mirabs lusin. 8Yaŋ ŋe
khyoraŋŋa Kenanni yul gaŋpo taŋin karu dagsa khyoraŋ zhanyulli mi tsogsla dugin
yod, i sakyad khyoraŋŋi purgyudgunni lagga tusgyunni gyunorri tshulla lusin yaŋ ŋa
khoŋgunni Konchog."

9Tene Konchoggi Abrahamma mols, "Ŋe khyoraŋ nyampo chaddon cokhanbo
khyoraŋŋi khanyangos yaŋ yoŋcescanni khyoraŋŋi purgyud tshaŋmeaŋ. 10Khyoraŋ
taŋ khyoraŋŋi purgyud gunni i chaddonbo cos, khyozhagunni tọa yodkhanni butsha
tshaŋme sunnad cogos. 11Ŋaa taŋ khyozhagunni pharla cokhanni chaddonni
stagssi tshulla khyozhe cucui goe kane pagspa chuŋunzhig cadte sunnad cogos.
12Tanepharla khyozhagunni tụgu butshagunla zhagpo 8 chacig sunnad cogos,
tebo khyoraŋŋi purgyudgun cigpo manpa khyoraŋŋi khaŋpe naŋŋa skyeskhan taŋ
zhan mirigsgunni kane nyokhanni tsheyog gunlaŋ cogos. 13Butsha tshaŋmaa
sunnad cogos. Ŋe tusgun lusshessi chaddon ni stagspo khyozhe zugspoeka
lusgos. 14Sunnad macoskhanni butshagun ŋe migunni tọne phiŋgos ciazerna
khoŋgunni ŋe chaddonbo cagste innog.

15Konchoggi Abrahamma iboaŋ mols, "Tanepharla khyoraŋŋi namaa Saria
mazerra Sara zergos. 16Ŋe khoa cinlabs taŋin, tantan ŋe khyoraŋŋa kho gyudte
butshazhig taŋin. Kho gyalkhams maŋpoe ama gyurin yaŋ khoe purgyudgunni tọa
gyalpo maŋpo biŋin."

17Abrahammi chagphuls innaŋ godces yoŋste sam, "Ŋa lo gyaa lonte kazuggi
aba gyurnyanin?" Yaŋ Sara lo 90 soŋte kazuggi tụgu skyenyanin." 18Khoe
Konchogga zhus, "Nyeraŋŋi cinlabspo ishmaella salla dzadle."

19 Innaŋ Konchoggi mols, "Man khyoraŋŋi nama Sara butshazhig skyein
yaŋ khyoraŋŋi khoe miŋŋa Isak tagin. Ŋe cokhanni chaddonbo kho taŋ khoe
purgyudgun nyampo thamedpa lusin. 20Khyoraŋŋi zhuwa phulkhan naŋzhin ŋe
ishmaellaŋ cinlabs taŋin. Khoa tụgu maŋpo jorte khoe purgyud maŋpo phelcugin

yaŋ kho waŋsụlpa rcugnyissi aba gyurin. Ŋe khoe gyalkhamspo dạgpo gyurcug in.
21 Innaŋ ŋe chaddonbo khyoraŋŋi butsha Isak nyampo borrad, kabo stiŋma lo inna
tuspoika Sara gyudte khyoraŋŋa skyein." 22Konchoggi Abraham nyampo zhalta
mol tsharracig khoŋ kenla skyods.

23Tenna zhagga Konchoggi molkhan naŋzhin Abrahammi butsha ishmael, khoe
khaŋpe naŋŋa skyekhan yaŋ nyokhan butsha tsheyog tshaŋmala sunnad cos.
24Abrahamma sunnad co zane khoa lo 99 chadpin, 25 yaŋ khoe butsha ishmaella
lo 13 chadpin. 26Tenna zhagga khoŋ nyiskoa sunnad coste inpin, 27 yaŋ khoe
khaŋpe naŋŋa skyekhan taŋ nyokhan butsha tsheyog tshaŋmalaŋ sunnad cos.

Yawe Abrahamma butshazhig salcessi zhalchad dzads.

18:1 ne 15

18 1Zhagshig nyiŋguŋŋi tus Abraham mamre lcaŋmagunni dunla khoraŋŋi kurri
ghoeka dugste yod zane khoa yawa jal. 2Khoe skyenla ltaspa azamshigga

mi sum laŋste thoŋ. Khoŋgun thoŋŋacig, kho baŋtaŋste khoŋgunla thugga soŋ, yaŋ
sa thug cugste go ghus.

3Khoe zers, "Ŋe Tsoo kaltes nyeraŋŋi ŋa ospa sammadna nyeraŋŋi zhabstogpa
ŋe khaŋpa skyodda dzad. 4Nyezhaa ika lcaŋme silla ŋaltshoste zhugssadzad ŋe
nyezhe kaŋpa ŧhucesla chu khyoŋin. 5Ŋe khaŋpa skyodcespoe, ŋaa nyezhaa
doncesla kharji khyoŋ cuggadzad kaboe nyezhaa besla skyodcessi naŋŋa rogs
thobin. Khoŋgunni mols, "Gyalla rag, khyoraŋŋi zerkhanbo cos."

6Abraham gyogspa kurri naŋŋa soŋ yaŋ Sara zers, "Gyogspa pagpe gyalshog
banshig khyoŋste tagi sọg."

7Tene kho baŋtaŋste Baalaŋgunni tọa soŋte betso gyagspazhig ldams yaŋ tebo
sadte yogpoa taŋs, khoe gyogspa tebo skolte khyoŋs. 8Khoe zho, oma taŋ sha
skolkhangun khoŋgunni dunla rigs yaŋ khoŋgun dontaŋ don zane Abraham lcaŋme
yogga khoŋgunni dunla dugs.

9Khoŋgunni khoa tịa dzads, "Khyoraŋŋi nama Sara kane yod.
Khoe lantaŋs, "Kurri naŋkugga yodle."
10Khoŋ ciggi mols, "Stiŋma lo inna tuspeka ŋa logste yoŋin yaŋ khyoraŋŋi

namaa butshazhig jorte yoŋin." Sara kurri ghoe dunla nyante yodpin. 11Abraham
taŋ Sara lo maŋpo soŋte rgadpo yodpin, yaŋ Sara lzaŧhag biŋcespoaŋ chadte
medpin. 12Tennaboephia Sara gods yaŋ sam, "Ŋa taŋ ŋe zhidmad ghaste kazuggi
ŋazhaa tụgu jorte skyidpoe tusshig thobthubin."

13Tene yawe Abrahamma mols, "Ciphia Sara godte zerranog, 'Ci denbaa ŋa
tsogs rgadmo bumo zhigga tụgu jorinna?' 14Yawaa cominyances ci yodkyag?
Kazug ŋe zers stiŋma lo inna tuspeka ŋa logste yoŋ zane Sara butshazhig jorte
yoŋin."

15Sara jigs pasaŋ khoe zun taŋste zers, "Ŋa magodpinle." Innaŋ yawe mols,
"Man, khyoraŋ gods."

Abrahammi Sodompagun skyobba dzadcesla zhuwa zhus.

18:16 ne 33
16Dontaŋ don tsharracig migun skyoddala zhaŋste Sodommi gyalsa chogsla

zigs yaŋ Abraham danskyalla khoŋgun nyampo soŋ. 17Yawe khoŋraŋŋa mols,
"Ŋe cocescanbo Abrahamma shadda? 18Khoe purgyudgun gyalkhams ŧagpo taŋ
waŋcan gyurin yaŋ khoŋgun gyudte gyalkhams tshaŋmala cinlabs thobin. 19Ŋe
kho ldamste in, khoe khoraŋŋi purgyudgun taŋ khoe khaŋpe naŋŋa dugkhangunla
ospa taŋ ŧaŋpo coin yawe lammika dụlcesla kataŋin. Tene ŋe kho nyampo khachad
coskhan tshaŋma dụbcug in."

20Tene yawe Abrahamma mols, "Sodom taŋ gomorapa gunni gyabgalla nyadgal
ŧagpo phogste dug ciazerna khoŋgunni sdigpagun ma ŋanpa yodte innog. 21Ŋa
thurla soŋte khoŋŋi sdigpa, nyadgal kalkhan tsogs ŋanpa dugga lten, kaltes
medna, ŋe shesin.

22Tene mi nyisko Sodom gyalse chogsla soŋ innaŋ Abraham yawaa nyampo
laŋste dugs. 23Abraham yawe dunla soŋte tịs, "Denbaa nyeraŋŋi ŧaŋpo migun
ŋanpagun nyampo medkhan dzadces innale? 24Kaltes gyalse naŋŋa ŧaŋpo mi
50 yodna, nyeraŋŋi gyalsa gaŋma medkhan dzadinna, nyeraŋŋi 50 skyobcessi
phia khoŋgunla shagspa misalla? 25Nyeraŋŋi izug coa manne midzad, ŧaŋpo
migun ŋanpagun nyampo sadda midzad. Ciphia nyeraŋŋi ŧaŋpogun sdigcangun
tsogs then, tantanla nyeraŋŋi tezug coa midzad. Jigstenpagunla ŧhimscadda
dzadkhanboe ŧaŋpo ci midzad?"

26Yawe lansals, "Kaltes Sodommi naŋŋa ŋaa mi ŧaŋpo 50 thobna, ŋe gyalsa
gaŋpoa khoŋgunni tonla shagspa taŋin.

27Tene Abrahammi yaŋskyar zers, "Hampa coste yawaa zerkhan ŋaa thalba taŋ
kogthal tsogs in, 28 kaltes ŧaŋpogunni ŧaŋska 50 manpa 45 yodna ci nyeraŋŋi sŋ̣a
nyuŋun yodcespe gyalsa gaŋpo medkhan dzadinna?"
Yawe lansals "Kaltes ŋaa ŧaŋpo mi 45 thobna ŋe gyalsa medkhan mico.
29Abrahammi yaŋskyar zers, "Kaltes 40 mane medna?"
Yawe mols, "40 tonla ŋe gyalsa medkhan mico."
30Abrahammi zers, "Tsoole ŋe zercescanboa juju thugssọ maskyod, kaltes 30

mane medna?"
Khoŋŋi mols, "Kaltes 30 thobna ŋe gyalsa medkhan mico.
31Abrahammi zers, "Tsoole juju ŋe hampa cocespoa goŋspa sal, kaltes 20 mane

medna?"
Khoŋŋi mols, "20 tonla ŋe gyalsa medkhan mico."
32Tene Abrahammi zers, "Juju thugssọ maskyodda ŋaa yaŋ lancig zercug, kaltes

10 mane medna?"
Khoŋŋi mols, "10 tonla ŋe gyalsa medkhan mico." 33Yawe Abraham nyampo

zhalta mol tsharte stiŋne khoŋ skyodda dzads yaŋ Abraham khoraŋŋi kurla logste
soŋ.

Sodompe sdigpagun.

19:1 ne 10

19 1Phonya nyisko tenna phitog Sodomma lebbacig, lot gyalse gyasghoeka
dugste yodpin. Khoŋgun thoŋŋacig kho thuggala soŋ yaŋ kuspa stante

go sa thug cugste ghus. 2Yaŋ khoe zers, "Sponbogun, juju nyezhe zhabstogpe
khaŋpa skyodda dzad yaŋ kaŋpa ŧhua dzadte tshanla zhugssadzad, tene ŋamone
zhaŋste nyezhagun raŋŋi besla skyod."
Khoŋgunni mols "Thugrjeche, ŋazhe tshanbo gyalse lammika phudin."
3 Innaŋ khoe raŋgyal taŋs pasaŋ khoŋgun kho nyampo khoe khaŋpa skyods.

Lotti khoŋgunni phia skyur medkhanni tagi taŋ dontaŋ gyaspa cocugs yaŋ
khoŋgunni dons. 4Khoŋgun nyidlogga skyoddi saŋ sŋunla Sodompa zhonnu taŋ
rgadpo butsha tshaŋme lotti khaŋpaa thaa skors. 5Khoŋgunni kuco taŋste lotla
tịs, "Diriŋ tshanla khyoraŋŋi khaŋpa duggala yoŋskhanni migun kane yod, ŋazhaa
khoŋgun nyampo lusdẹl conyancesla khoŋgun philogga phiŋ."

6Khoŋgun nyampo spera taŋŋala lot philogga biŋte soŋ yaŋ ghobo cugs. 7Khoe
khoŋgunla zers, "Juju dzaogun itsogs las ŋanpa macoshig. 8Ltos, ŋaa butsha
nyampo ma dẹskhanni bumo nyis yod. Ŋe khoŋgun khyozhagunni phia phiŋste
khyoŋin yaŋ khyozhagunni khoŋgun nyampo ci coin samnaŋ cos, innaŋ i migunla
caŋ macoshig. Khoŋgun ŋe dọnpo incespoe ŋe khoŋgun skyobgos."

9 Innaŋ khoŋgunni zers, "Ŋazhagunni lammi kane loŋs, khyod zhanma yullimi,
ŋazhaa lamston taŋkhan khyoraŋ su in. Ŋazhagunni khyoraŋŋa khoŋgunni saŋ
maŋŋa ŋanpa coin." Ghobo cagcesla khoŋgunni lot gyabba sạntẹ phuls.

10 Innaŋ naŋkugga yodkhanni mi nyiskoe lot naŋkugga dụdte ghobo cugs.
11Tene khoŋgunni ghoe dunla yodkhan mitshaŋmala ghobo mithoŋcesla zhara
gyurcugga dzads.

Lot Sodom spaŋste soŋ.

19:12 ne 22
12Phonya nyiskoe lotla mols, "Khyoraŋŋa iru zhansu yod? Butsha, bumo, bumoe

magpa ya zhan nyendụŋ i gyalse naŋŋa dugkhan, khoŋgun ikane phiŋste khyer,
13 ciazerna ŋazhe i nassabo medkhan coces in. I migunni gyabgalla nyadgal
ŋanpabo yawe sanna dzadste ŋazhagun i nassa medkhan cocesla lamcugga
dzads."

14Tene lot khoe bumogun nyampo bagston cocescan butshagunnika soŋ, yaŋ
zers, "Gyogspa i nassane biŋ. Yawe i nassabo medkhan dzadces dug." Innaŋ
khoŋgunni khoe yaŋspa taŋte innog sam.

15Ŋatog namlaŋsla phonyagunni lotla mols, "Gyogspa raŋŋi nama taŋ bumo
nyisko ŧhidte ikane biŋte soŋ temanne gyalsabo medkhan coacig khyoraŋŋaŋ
medkhan chen." 16 Lotti thetshoms cospa phonyagunni kho, khoe nama taŋ bumo
nyisko lagpa thamste gyalsane philogga phiŋste khyers, yawe khoeka snyiŋrje

dzads. 17Tene phonya ciggi mols, "Shor yaŋ raŋŋi mitshee skyob, gyab logste
masta, yaŋ shi mishicessi phia luŋpe naŋŋa madugga dạggun chogsla shor."

18 Lotti zers, "Juju sponbole ŋazhagunla tezug cocugga madzad. 19Nyeraŋŋi
ŋe mitshe skyobba dzadte ŋaa thugrje chenmo dzads. Innaŋ ŋaa a thagriŋŋa
yodkhanni dạggun tshagpa shorthubces merag. Ŋaa jigssarag i rdugŋalbo ŋeka
lebste ŋa medkhan chanog. 20Zigssaŋ, a dọŋkhyerbo dunla dugle, ŋa teru
shorcugga dzad, tebo sacha chuŋunzhig mane midug yaŋ ŋa tharinle."

21Khoŋŋi lansals, "Ŋe khyoraŋŋi phia iboaŋ coin, ŋazhe dọŋkhyerbo medkhan
mico. 22Gyogspa soŋ khyozhagun teru lebste mane ŋaa caŋ cominyan." Lotti te
dọŋkhyerri miŋŋa zoarf tags.

Sodom taŋ gomora medkhan coa dzads.

19:23 ne 29
23 Lot zoar dọŋkhyerla lebbacig nyima sharte yodpin. 24Tene yawe me taŋ

muzi charpa namkhane Sodom taŋ gomori gyalsa gunnika phabba dzads, 25 yaŋ
gyalsagun taŋ luŋpa gaŋpo, matshad tenaŋŋa dugkhan taŋ stsakhaa tshaŋma
medkhan coa dzads. 26 Innaŋ lotti name gyab logste ltaspa kho tshe kawa zhigga
gyur.

27Stiŋmazhagga ŋatog ŋamone Abraham, yawa nyampo zhalta salkhanni
nasseka yaŋskyar soŋ. 28Khoe thurla Sodom, gomora taŋ luŋpa tshaŋma ltaspa
khoa me dạgpo bar zane biŋkhan tsogs skante tudpa kenla biŋin thoŋ. 29 Innaŋ
Konchoggi te luŋpe gyalsagun medkhan coa dzad zane khoŋŋi Abraham idtu
dzadte lot te gyalsagun medkhan coa dzadcessi jigsnaŋne phiŋte khyoŋŋa dzads.

Lot taŋ khoe bumogun.

19:30 ne 38
30 Lot zoar dọŋkhyerri naŋŋa duggala jigspa, kho taŋ khoe bumo nyisko rigunnika

dạgphugs shiggi naŋŋa dugs. 31Bumo chenmoboe khoraŋŋi nomoa zers, "Ŋadaŋŋi
aba ghaste innog yaŋ i nasse naŋŋa ŋadaŋgunni nama coste tụgu jorcesla
butshazhig medte innog. 32Yoŋ ŋadaŋŋi aba raros cugste ŋadaŋgunni purgyud
lusshesla khoŋ nyampo lusdẹl coin.

33Tenna tshanla khoŋgunni abaa chaŋ thuŋcesla taŋs yaŋ bumo chenmoboe kho
nyampo lusdẹl cos. Innaŋ lot ma sạntẹ raroste yod pasaŋ khoa tebo gyus masoŋ.

34Stiŋmazhagpo bumo chenmoboe nomoa zers, "Taŋ tshanla ŋa aba nyampo
dugspin, diriŋ tshanla khoŋ raros cugte khyoraŋŋi khoŋ nyampo lusdẹl cos. Tene
aba gyudte ŋadaŋŋi ŋadaŋ raŋŋi purgyud skyobin." 35Tene te tshanboa khoŋgunni
aba chaŋ taŋs yaŋ bumo chuŋŋaboe kho nyampo dugs. Yaŋskyar kho ma dạgpo
raroste yod pasaŋ khoa tebo gyus masoŋ.

36Tenna zugga lotti bumo nyisko khoŋraŋgunni aba gyudte skyecesma gyur.
37Bumo chenmoa butshazhig jor kaboa khoe moab miŋ tags. Kho ni i tussi moabpe

f19:22 ibripe skaddi naŋŋa zoarri ton chuŋun innog.

phamespo innog. 38Bumo chuŋunboaŋ butshazhig skyes, kaboa khoe binammi
miŋ tags. Kho ni i tussi emmonpe phamespo innog.

Abraham taŋ abimeleg.

20:1 ne 18

20 1Abraham mamrene negew yuljoŋsla soŋ yaŋ kadesh taŋ shurri parri nasse
naŋŋa tshugste dugs. Stiŋne kho gerarri naŋŋa dug zane, 2Abrahammi

khoe nama Sara, "Kho ŋe sịŋmo in" zer pasaŋ gerarri gyalpo abimeleggi Sara
nama cocesla khoe kharla khyoŋŋa lamcugs.

3 Innaŋ tshanla khoa nyilammi naŋŋa Konchog jalte mols, "Khyoraŋ shiin
ciazerna khyoraŋŋi khyerkhanni bumo nama cokhanzhig in."

4Taroŋ tshagpa abimeleggi khoa lagpaŋ mastsea inpin, khoe zers, "Tsoole,
nyeraŋŋi ŋazhe gyalkhams noŋsmedpo medkhan dzadinna? 5Abraham khoraŋŋi
Sara 'Khoe sịŋmo in' zerraragpin yaŋ bumoboeŋ zers, 'Kho ŋe miŋbo in' ŋe tebo
skyon mataŋŋa sems lagmo nyampo cospin."

6Tenna nyilammi naŋŋa Konchoggi khoa mols, "Ona ŋa gyusyod khyoraŋŋi tebo
sems lagmo nyampo cos pasaŋ ŋe khyoraŋŋa ŋe gyabgalla sdigpa co macugspin.
Tennaboephia ŋe khyoraŋŋa khoa lagpa stse macugspin. 7Ta bumobo khoraŋŋi
magpa logste toŋ ciazerna kho luŋstonpazhig in, yaŋ khoe khyoraŋŋi phia moslam
zhucespe khyoraŋ shi mishi. Innaŋ kaltes khyoraŋŋi kho logste mataŋna, tantan
khyoraŋ taŋ khyoraŋŋi mi tshaŋma shiin."

8Stiŋmazhag ŋamone abimeleggi khoraŋŋi lasmi tshaŋma bodte khoŋgunla
cuŋkhan tshaŋma shads yaŋ khoŋgun sạntẹ jigs. 9Tene abimeleggi Abrahamma
bodte zers, "Khyoraŋŋi ŋazhagunla ibo ci coste in? Ŋe gyalsịddika i nodpa
khoŋcesla ŋe khyoraŋ nyampo ci ŋanpa cos. Khyoraŋŋi coskhan tsogs suzhiggiaŋ
mico. 10Ciphia khyoraŋŋi ibo cospin?"

11Abrahammi lantaŋs, " 'I nasse naŋŋa Konchogga stsiwa cokhan suzhiggaŋ
meddọ yaŋ khyozhagunni ŋe name phia ŋa saddanog' sam. 12Denbaa zerna kho
ŋe sịŋmo in, kho ŋe abe bumo, innaŋ ŋazhe ama soso in yaŋ ŋe kho nyampo nama
cospin. 13Konchoggi ŋaa ŋari abe khaŋpane zhanyulgunla lamcug zane, ŋe khoa
zerpin, 'Ŋadaŋ karu chanaŋ tshaŋmala ŋa khyoraŋŋi miŋbo in zerte khyoraŋŋi ŋe
phia thugrje cos.' "

14Tene abimeleggi Sara Abrahamma logste taŋs, te matshad khoe khoa lug
taŋ Baalaŋ taŋ tsheyog gun taŋs 15 yaŋ zers, "Abraham ŋe sakyad tshaŋma ltos,
khyoraŋ karu tshugste dugin samnaŋ dug."

16Khoe Sara zers, "Khyoraŋ nyampo yodkhangunla khyoraŋ noŋsmed inkhan
stancessi phia ŋe khyoraŋŋi miŋboa mul stoŋ cig taŋŋad."

17Tene Abrahammi Konchogga moslam zhus yaŋ Konchoggi abimeleg, khoe
nama taŋ khoe yogmogun phancugga dzadpa yaŋskyar khoŋgunla tụgu jorthub,
18 ciazerna Abrahammi nama sare zhaste, yawe abimeleggi kharri naŋŋa yodkhan
bumo tshaŋme tụgu jorcessi khyudpo medkhan dzadte inpin.

Isak skyes.

21:1 ne 7

21 1Yawe Sara khoŋraŋŋi zhalchad dzadkhan naŋzhin cinlabs sals. 2Kho
skyecesmazhig gyur yaŋ Abraham ghaste yodnaŋ Konchoggi molkhanni

tuspoeka khoe nama Saraa butshazhig skyes. 3Abrahammi Saraa skyekhanni
khoe butshe miŋŋa Isak tags. 4Yaŋ Isakga zhagpo gyad chacig, Abrahammi khoa
sunnad cos kazug Konchoggi ka salte inpin. 5 Isak skye zane Abrahamma lo gya
chadpin.

6Yaŋ sare zers, "Konchoggi ŋaa skyidpo taŋ habgod khyoŋŋa dzads. I nastshul
tshorkhan tshaŋma ŋa nyampo gamo coste godin." 7Tene khoe zers, "Sare
tụgugunla pibi taŋin samste sui Abrahamma zernyanin? Rgadpoe tuslaŋ ŋe khoa
butshazhig taŋspin."

Hagar taŋ ishmael phiŋs.

21:8 ne 21
8Tụgu ldanin soŋ yaŋ tụgua pibi caddi zhagga Abrahammi dọn chenmozhig

taŋs. 9 Innaŋ Abrahammi butsha, Ijibpa yogmo Hagarla skyekhan ishmaelli Isakga
ŧhelgod taŋin thoŋpa 10 sare Abrahamma zers, "I tsheyog bumo taŋ khoe butshaa
phiŋste yaŋ nassa zhigga lamcug. Ŋe butsha Isakga thobcescanni norskalbo i
tsheyoggi butsha nyampo go magos."

11Abrahamma tsherkhaa sạntẹ yoŋs ciazerna ishmaellaŋ khoe butsha inpin.
12 Innaŋ Konchoggi khoa mols, "Khoraŋŋi butsha taŋ tsheyog Hagarri phia tsher
matsher. Khyoraŋŋi sare zerkhanbo cos, ciazerna ŋe khachad coskhan naŋzhin
khyoraŋŋi purgyudgun Isak gyudte phelin. 13Ŋe tsheyoggi butshaŋ purgyud maŋpo
taŋste khoŋgun gyalkhams gyurin ciazerna khoaŋ khyoraŋŋi butsha innog."

14Thorezugpo ŋotog ŋamone Abrahammi Hagarla zaces taŋ skyape naŋŋa chu
skaŋste khoe gyabba kals yaŋ tụgu nyampo kho lamcugs. Khoŋgun bershebe
ristoŋŋi naŋŋa khyamste soŋ.

15Chu tshaŋma tsharracig bumoe khoraŋŋi tụgubo lcaŋma chuŋunzhiggi silla
bors. 16Tene halam miŧar gubcu zamshig thagriŋŋa soŋte dugs, ciazerna khoe
sam, "Ŋe ŋaraŋŋi butsha shiin stanyances merag." Yaŋ kho teka dugste ŋus.

17Konchoggi butsha ŋukhanbo sans yaŋ namkhane Konchoggi phonye Hagarla
mols, "Hagar khyoraŋŋa ci soŋ? Jigs majigs. Konchoggi butsha ŋucespo sanna
dzadte innog. 18Raŋŋi butsha laŋste lagpa thamste soŋ. Ŋe khoe purgyudgun
gyalkhams dạgpo gyurcug in."

19Tene Konchoggi bumoe migpo phea dzads yaŋ khoa chudoŋzhig thoŋ. Kho
soŋte skyapa chui skaŋste butsha chu thuŋŋa taŋs. 20Butsha ldanin soŋ yaŋ
Konchog kho nyampo yodpin. Kho paran zerse ristoŋŋi naŋŋa dugs yaŋ daa zhu
kolkhan ma khaspazhig gyur. 21Khoŋgun teru yod zane khoe ame khoe phia nama
Ijibne khyoŋs.

Abraham taŋ abimeleggi parla chaddon.

21:22 ne 34
22Te tusla abimeleg taŋ khoe magmigunni uskyoŋ phikolli Abrahamma zers,

"Khyoraŋŋi cokhan tshaŋme naŋŋa Konchog khyoraŋ nyampo yodte innog.
23Ŋaa, ŋe tụgugun taŋ ŋe mirgyudgunla gobskor mitaŋ zerte Konchoggi skudunla
khyoraŋŋi naa khur. Ŋe khyoraŋŋa thugrje cokhan tsogs khyoraŋŋiaŋ i gyalkhams
nyampo cos karu khyoraŋ dugste yod."

24Abrahammi zers, "Ŋe naa khurrad."
25Abrahammi abimelegga khoe yogpogunni chudoŋ kogste khyerkhanni las

ŋanpe skorla shads. 26Abimeleggi zers, "Ŋaa gyusmed, ibo sui cos. Khyoraŋŋi ŋaa
shadda merag yaŋ ŋaa diriŋ mane iboe skorla ma tshor."

27Tene Abrahammi abimelegga lug taŋ Baalaŋ gun taŋs yaŋ khoŋ nyiskoe
chaddon cos. 28Khoe lugkhyui tọne lugu rdun sosoa phes, 29 yaŋ abimeleggi khoa
tịs, "Khyoraŋŋi lugkhyui tọne lugu rdun sosoa phecessi tonbo ci in?"

30Abrahammi lansals, "I lugu rdunbo lenna dzadte i chudoŋ ŋe dụste inkhanboe
spaŋpo salcessi chaddon cos.

31Teboephia te sachaboa bershebag zers ciazerna teka khoŋ nyiskoe damchaa
cos.

32Khoŋgunni bershebe naŋŋa damcha coste stiŋne, abimeleg taŋ khoe
magmigunni uskyoŋ phikol logste philistia soŋ. 33Abrahammi bershebe naŋŋa
ŧamariggi lcaŋma tsugs yaŋ yawa, thamedpe Konchog cols. 34Philistii naŋŋa
Abraham tus maŋpo zhanyulli mi tsogsla dugs.

Abrahammi tadpaa tshodlta.

22:1 ne 19

22 1 Lo khaciggi stiŋne Konchoggi Abrahammi tadpaa tshodlta dzads. Khoŋŋi
khoa bodda dzads, "Abraham."

Abrahammi zers, "Ŋa ikane yodle."
2Konchoggi mols, "Khyoraŋŋi butsha cigcig Isak kaboa khyoraŋŋi maa yasha

coad, ŧhidte morah yuljoŋsla soŋ. Teru ŋe stankhanni rika khyoraŋŋi khoe sọg ŋe
phia chodpa phulte mea sọg."

3Thorezugpo ŋatog ŋamone Abrahammi buŋbua gyabcha stads yaŋ chodpa
phulcessi phia shiŋ cadte kals. Isak taŋ zhan yogpo nyis khoraŋ nyampo ŧhidte
Konchoggi molkhanni nassaboa chaces gozug. 4Zhag sumpe zhagga Abrahammi
te nassabo thagriŋzhigne thoŋ. 5Tene khoe yogpogunla zers, "Khyozhaa ika buŋbu
nyampo dug, butsha taŋ ŋaa aka soŋte Konchogga colin, col tsharte stiŋne ŋazhaa
logste yoŋin."

6Abrahammi Isakga chodpa phulcessi shiŋbo khurcugs, yaŋ khoe ŧi taŋ
sparcessi phia solle me khurte khoŋ nyisko dụlin chaa zane, 7 Isakgi zers, "Abale?"
Khoe lantaŋs, "Ci soŋ ŋe butsha?"

g21:31 ibripe skaddi naŋŋa bershebe ton naa khurse chudoŋ innog.

Isakgi tịs, "Ŋadaŋŋi lagga me taŋ shiŋ yodte innog innaŋ chodpa phulcessi phia
lugu kare?"

8Abrahammi lantaŋs, "Konchog khoŋraŋŋi chodpa phulcessi phia lugu salla
dzadin" yaŋ khoŋ nyisko dụlin chadpin.

9Khoŋgun Konchoggi molkhanni nasseka lebbacig, Abrahammi chodŧhizhig
stsigs yaŋ shiŋgun teka rigs. Tene khoe khoraŋŋi butsha Isak ldamste chodŧhika
shiŋgunni khethogga bors. 10Yaŋ khoe khoraŋŋi butsha sadcesla ŧibo lens. 11 Innaŋ
tenna tusla namkhane yawe phonye khoa bodda dzads, "Abraham, Abraham.
Khoe lantaŋs, "Ŋa ikane yodle."

12Khoŋŋi mols, "Butshaa lagpa mastse ya nod maskyal. Khyoraŋŋi Konchoggi
jigs taŋ stsiwe naŋŋa mitshe phudkhanbo ŋaa hago ciazerna khoraŋŋi raŋŋi butsha
cigcigpoaŋ ŋe phia taŋcesla thetshoms macos."

13Abrahammi kenla ltas, khoa lugpho zhiggi raco tshermaŋŋi naŋŋa khadte
thoŋ. Tene khoe lugpho khyoŋste khoraŋŋi butshe tshabsla sọgchodla taŋs.
14Abrahammi te nassaboa "Yawe salla dzadin" zerte miŋ tags. Yaŋ taŋdiriŋŋaŋ
migunni, "Yawe inkhanni rika khoŋŋi salla dzadin" zerranog.

15Tene namkhane yawe phonye Abrahamma lan nyispa bodda dzadte 16mols,
"Yawe mols, 'Khyoraŋŋi raŋŋi butsha cigcigpoaŋ ŋe phia taŋcesla thad pasaŋ ŋe
ŋaraŋŋi miŋŋi naŋŋa naa khurte khachad coad, 17 ŋe khyoraŋŋa tantanla cinlabs
taŋin, khyoraŋŋi purgyud nammi skarma yaŋ tshoe thame pema tsogs maŋpo
gyurin. Khyoraŋŋi purgyudgunni khoraŋgunni dạoe gyalsagun ŋayogga khyoŋin.
18Khyoraŋŋi purgyud gyudte gyalkhams tshaŋmala cinlabs thobin, ciazerna
khyoraŋŋi ŋe ka khaa nyans.' "

19Tene khoŋgun khoŋraŋŋi yogpogun yodsa logste soŋ yaŋ khoŋ tshaŋma
bershebaa logste soŋ karu Abraham naste dugs.

Hahorri butshagun

22:20 ne 24
20Tusbanshiggi stiŋne Abrahamma khoe no Hahorla milka gyudte tụgu

jorkhanbo gyussoŋ. 21Goskyes butsha uz, khoe no bas, kemuel arammi aba,
22 kesid, hazo, pildes, jidlab taŋ bethul. 23Bethul rabeke aba gyur. Milka gyudte
Abrahammi no Hahorla te butsha gyadko jorte inpin. 24Riuma zerkhanni tsheyog
nama gyudte Hahorla ŧhibah, gaham, tahash taŋ makah zerkhanni butshagun jor.

Sara shi yaŋ Abrahammi spurkhaŋŋi phia sakyad nyos.

23:1 ne 20

23 1Sara lo 127 tshogpa sontea lus. 2Kho Kenan yuljoŋssi kiriath arbi naŋŋa
ŧoŋs kaboa dagsa hebron zerranog yaŋ Abrahammi sare phia rdugpo coste

ŋus.
3Sare spurri dunne kho laŋste heddi purgyudgunla zers, 4 "Khyozhagunni tọa

dugkhan ŋa zhanyulli mizhig in, juju ŋe name spur subcesla ŋaa sakyadzhig tsoŋŋa
dzad."

5Hedpe butshagunni Abrahamma lantaŋs, 6 "Ŋazhagunla sannaŋ kagale,

ŋazhe tọa nyeraŋ sponbo khyudcanzhig innog. Ŋazhe Romkhaŋŋi nassa nyeraŋ
thadkhanboe naŋŋa nyeraŋŋi nama subba dzad. Nyeraŋŋa spurkhaŋŋi nassa
taŋcesla ŋazhaa tshaŋma thadpo in.

7Tene Abrahammi go ghuste khoŋgunla kuspa cos 8 yaŋ mols, "Kaltes
khyozhagun ŋe ŋaraŋŋi nama subcugcesla thaddadna, juju zoharri butsha
ephoronla 9 khoe inkhan mekhphili dạgphugpo ŋaa tsoŋcesla mollaŋ, kabo khoe
zhiŋŋi thamaa dug. Shikhangun subcessi phia te nassabo khyozhagunni dunla rin
dạndạ taŋste ŋe nyoin."

10Gyalse ghoeka dzomskhanni hedpagunni tọa ephoronnaŋ yodpin, teka
yodkhan tshaŋme dunla khoe Abrahamma lantaŋs, 11 "Kagale nyannadzad, ŋe
nyeraŋŋa zhiŋ gaŋpo taŋ tenaŋŋa yodkhan dạgphugpoaŋ taŋin. Ika yodkhan
mitshaŋme dunla tebo ŋe nyeraŋŋa taŋŋad, nyeraŋŋi shikhanbo subba dzad."

12Yaŋskyar Abrahammi hedpagunni dunla ghuste kuspa stans, 13 yaŋ tshaŋme
dunla khoe ephoronla zers, "Juju ŋaa nyannadzad ŋe zhiŋ gaŋpoe rinbo taŋin,
lenna dzaddaŋ tene ŋaa ŋaraŋŋi nama teru sub nyanin."

14Ephoronni lantaŋs, 15 "Kagale sache rinbo mul zhibgya mane manog, ŋadaŋ
nyiskoe pharla tebo ci innog. Nyeraŋŋi nama te naŋŋa subbadzad.

16Abrahammi ephoron nyampo khachamste mitshaŋme dunla khoe zerkhanni
mul 400 skarte taŋs, kabo tenna tussi tshoŋpe kolkhanni tshadpo naŋzhin inpin.

17Tenna zuggi mamree nyemoa mekhphili naŋŋa yodkhanni ephoronni dạgphug,
zhiŋ taŋ te naŋkug taŋ thama yodkhanni lcaŋma tshaŋma Abrahammi nyos. 18Yaŋ
gyalse ghoeka dzomste yodkhan hedpa tshaŋme dunla Abraham te norgunni
dagpo gyur. 19Testiŋne Abrahammi khoraŋŋi nama Sara mamree nyemoa
mekhphili zhiŋŋi dạgphugspoe naŋŋa subs, kabo Kenanni naŋŋa inpin. 20Tenna
zuggi hedpagunni zhiŋ taŋ dạgphug Abrahammi nor gyur, kabo ro subse sakyad
gyur.

Isak taŋ Rabeka

24:1 ne 67

24 1Ta Abrahammaa lo maŋpo soŋte rgadpo gyurte yodpin, yaŋ yawe
khoa cisathogne cinlabs salla dzads. 2Zhagshig Abrahammi khoraŋŋi

yogpo cheshog, khoa yodkhan tshaŋme khagkhurpaboa mols, "Khyoraŋŋi lagpa
ŋe jaŋbarla borte 3namkhaa taŋ jigstenni Konchog yawe miŋŋi naŋŋa, ŋadaŋ
dugse Kenanpe bumo nyampo ŋe butshaa namaa co micugcesla naa khur. 4Ŋa
skyeskhanni yulla soŋte ŋe butsha Isakgi phia namaa ŋaraŋŋi nyendụŋgunni
naŋne khyoŋ."

5 Innaŋ yogpoe tịs, "Kaltes bumobo khaŋpa phaŋste ŋa nyampo i yulla yoŋŋa
mathadna tene ŋe nyeraŋŋi butsha nyeraŋ skyesse yulla logste khyerrale?"

6Abrahammi lantaŋs, "Man! Tantan, khyoraŋŋi ŋe butsha teru logste khyer
magos. 7Ŋe abe khaŋpa taŋ ŋaa skyesse yulne ŋa phiŋte khoŋskhan namkhaa
zhugskhanni Konchog yawe i sachabo ŋe purgyudgunla salin molte zhalchad coa

dzadte in. Khoŋŋi khoŋraŋŋi phonya khyoraŋŋi saŋ sŋunla kalla dzadte khyoraŋŋa
ŋe butshe phia nama thobcugin. 8Kaltes bumobo khyoraŋ nyampo yoŋŋa
mathadna, khyoraŋ khyoraŋŋi khurkhanni nane tharte in, innaŋ ŋe butsha teru
logste khyer magos. 9Tene yogpoe khoraŋŋi lagpabo khoe sponbo Abrahammi
jaŋbarla borte khoŋŋi cos zerkhanbo cocesla naa khurs.

10Abrahammi yogpoe khoraŋŋi sponboe rŋaboŋ rcu ŧhids yaŋ sponboe chogsne
rincanni stagsgun khurte Hahor dugse dọŋkhyer aram naharaimmi yuljoŋsla soŋ.
11Teru lebste khoe rŋaboŋgun dọŋkhyerri philogga yodkhanni chudoŋŋi dunla
dugcugs, tebo dzarestiŋne inpin nam bumogun chu lennala philogga yoŋŋadpin.

12Khoe moslam zhus, "Ŋe sponbo Abrahammi Konchog zhugskhanni kye
yawale, diriŋ ŋaa tharkhyel salte ŋe sponbo nyampo thugrje stanna dzad.
13 Ḍoŋkhyerri zhonnumagun chu lennala yoŋse chudoŋŋi dunla ŋaa dugste yod.
14Ŋe khoŋ cigga zerin, 'Juju chu nodpo phabste ŋa chu thuŋcesshig sal', kaltes
khoe donle yaŋ ŋe nyeraŋŋi rŋaboŋgunni phiaŋ chu khyoŋnyin zerna, tene kho
nyeraŋŋi yogpo Isakgi phia nyeraŋŋi ldamkhanni bumobo in cugga dzad. Ibo cuŋna
nyeraŋŋi ŋe sponboa thugrje dzadkhanbo ŋa hagoin."

15Khoe moslam zhu matsharra, chu nod spuŋpeka khurte Rabeka leb. Kho ni
bethulli bumo, bethul ni milke butsha inpin yaŋ milka ni Abrahammi no Hahorri
nama inpin. 16Bumobo nachuŋ ma ldemo, butshaa nyampo dẹl machakhanzhig
yodpin. Kho thurla chudoŋŋika soŋte khoraŋŋi chu nodpo skaŋs yaŋ logste yoŋs.

17Yogpo baŋtaŋste bumoboa thugga soŋte zers, "Juju nyeraŋŋi chu noddi naŋne
ŋaa chu thuŋcesshig sallaŋ."

18Khoe zers, "Donnaŋ kagale!" Yaŋ gyogspa khoraŋŋi chu nodpo spuŋpe kane
phabste khoa chu thuŋcesla taŋs.

19Khoa chu taŋ tsharracig bumoe zers, "Ŋe nyeraŋŋi rŋaboŋgunni phiaŋ
chu khyoŋin tegun sŋoms sŋoms tshagpa." 20Khoe gyogspa chu noddi chubo
semscangun chu thuŋse noddi naŋŋa lugs yaŋ chu khyoŋcesla chudoŋ chogsla
baŋtaŋste soŋ. Bumoe rŋaboŋ tshaŋme phia chu khyoŋs. 21Yawe khoe bespo
tharkhyel dzadte inna man ltacesla mibo cubcadte bumoboa lten dugs.

22Rŋaboŋgunni chu thuŋ tsharracig, miboe nakhuŋŋa tagcessi serri kyildir
chenmo taŋ serri ldugu lcintẹ nyis phiŋste bumoe lagpaa skars, 23 yaŋ khoa tịs,
"Shoddaŋ khyoraŋ sui bumo in? Ŋazhaa diriŋŋi tshanbo dugcessi phia khyoraŋŋi
abe khaŋpe naŋŋa nassa yodda?"

24Bumoe khoa lantaŋs, "Ŋe aba ni Hahor taŋ milke butsha, bethul in. 25Ŋazhe
khaŋpa phugma taŋ tsa maŋpo yaŋ nyezhaa dugcessi phia nassaŋ yod."

26Tene yogpoe pigdoŋ tsugste yawaa cols. 27Khoe zers, "Ŋe sponbo Abrahammi
Konchog zhugskhan yawaa stodpa, khoŋŋi ŋe sponboe nyampo khoŋraŋŋi
thugrje taŋ khachad stanpo borra dzads. Yawe ŋa bessi naŋŋa ŋaraŋŋi sponboe
nyendụŋgun yodsa khyoŋŋadzad."

28Bumobo khoraŋŋi ame khaŋpa baŋtaŋste soŋ yaŋ citshaŋma shads. 29Ta
Rabeka laban zerkhanni acozhig yodpin, yaŋ laban baŋtaŋste philogga chudoŋŋika
Abrahammi yogpo yodsa soŋ. 30 Labanla nakhuŋŋika tagcessi kyildir taŋ khoe

sịŋmoe lagpaa tagste yodkhanni ldugu gun thoŋ yaŋ miboe zerkhan rabeke
shadkhangun tshorracig, kho mibo yodsa soŋ yaŋ rŋaboŋgun yodsa chudoŋŋi
dunla kho laŋste thoŋ. 31Khoe zers, "Skyodle, nyeraŋ, yawe cinlabs thobkhanni
mizhig innog. Nyeraŋ teka cia zhugssad nam ŋe nyeraŋŋi phia ŋazhe khaŋpa
dạldịg coste yod yaŋ rŋaboŋgun borsaŋ."

32Tene kho labanni khaŋpaa soŋ yaŋ rŋaboŋgunni kane khurugun phab cugste
tegunla stsoa taŋs. Labanni Abrahammi yogpo taŋ khoe migunni kaŋpa ŧhucessi
phia chu khyoŋs. 33Yaŋ miboe dunla kharji zacesla khyoŋŋacig khoe zers, "Ŋe
zergoshespo zerte mane ŋe i kharjibo miza." Tene labanni zers, "Ŋazhaa mollaŋ."

34Khoe shadces gozug, "Ŋa ni Abrahammi yogpozhig in. 35Yawe ŋe sponboa
cinlabs maŋpo salte khoŋ chugpo gyurcugga dzads. Khoŋŋa lug taŋ Baalaŋ, mul
taŋ ser, butsha taŋ bumoe tsheyog taŋ rŋaboŋ taŋ buŋbu gunni khyu maŋpo yod.
36Ŋe sponboe nama Saraa rgadmo yod zane butshazhig jor yaŋ ŋe sponboe
khoŋraŋŋi inkhan citshaŋma khoa sals. 37Ŋe sponboe ŋaa naa khurcugste mols,
'Ŋe butshaa ŋa dugse Kenanni yulne nama makhyoŋ. 38 Innaŋ ŋe abe naŋtshaŋs
taŋ nyendụŋgun yodsa soŋte khoe phia nama khyoŋ.' "

39 "Tene ŋe sponboa tịspin, 'Kaltes bumobo ŋa nyampo yoŋcesla mathadna?' "
40 "Khoŋŋi lansals, ' ŋe tusgyun khaa nyankhanni yawe khoŋraŋŋi phonya

khyoraŋ nyampo kalla dzadte khyoraŋŋi bespo tharkhyel dzadin. Khyoraŋŋa ŋe
butshe phia nama ŋe abe naŋtshaŋs, ŋaraŋŋi nyendụŋgunni naŋne thobin. 41Tene
khyoraŋ khyoraŋŋi naa khurkhanne tharte innog. Kaltes khyoraŋ ŋe nyendụŋgun
yodsa soŋte khoŋgunni khyoraŋŋa bumobo mataŋna khyoraŋŋi naa khurkhanne
khyoraŋ tharte innog.' "

42 "Diriŋ ŋa chudoŋ yodsa lebbacig, ŋe ŋaraŋŋi sponboe Konchog yawaa moslam
zhuspin, 'Kaltes nyeraŋ thugsthadna juju ŋe bespo tharkhyel lusshugga dzad. 43Ŋa
chudoŋŋi dunla yod zane bumo chu lennala yoŋkhanboa ŋe zerin, "Juju nyeraŋŋi
chunodne ŋaa thuŋcesla chu nyuŋunzhig sallaŋ." 44Kaltes khoe "Donle, yaŋ ŋe
nyeraŋŋi rŋaboŋgunni phiaŋ chu khyoŋin zerna, te bumobo nyeraŋŋi ŋe sponboe
butshe phia ldamma dzadkhanbo in cugga dzad." ' "

45 "Moslam zhutsharri saŋ sŋunla Rabeka khoraŋŋi chunodpo spuŋpeka khurte
yoŋs yaŋ thurla chudoŋ yodsa soŋte chu phiŋs. Ŋe khoa zerpin, 'Juju ŋaa chu
thuŋcesshig sallaŋ.' "

46 "Khoe tennamalla khoraŋŋi chunodpo spuŋpe kane phabste 'Donle yaŋ ŋe
nyeraŋŋi rŋaboŋŋi phiaŋ chu khyoŋin' zerrarag. Tene ŋe thuŋspin, yaŋ khoe
rŋaboŋgunla chu taŋs."

47 "Ŋe tịspin, 'Khyoraŋ sui bumo in?" Khoe lantaŋs, 'Ŋa ni Hahor taŋ milke butsha
bethulli bumo in.' Ŋe khoa nakhuŋŋika stagces kyildir taŋ lagpaa ldugugun tagspin.
48Tene ŋe pigdoŋ tsugste yawaa colpin, ŋe ŋaraŋŋi sponbo Abrahammi Konchog
yawa stodpa phulpin. Khoŋŋi ŋa ŋe sponboe nyendụŋgunni tọa khadạŋŋa khyoŋŋa
dzadte khoŋŋi butshe name phia khoŋŋi noe tshamo ldamma dzads. 49Ta ŋa
shoddaŋ khyozhe ŋe sponboa thugrje taŋ idshescan inkhan staninna ya mistan,
kaltes mastanna tenne i stiŋne cogoshespo ŋaa hagoin."

50 Laban taŋ bethulli lantaŋs, "Igun yawe chogsne in pasaŋ, ŋazhaa thagcad

taŋcessi waŋcha med. 51Rabeka nyeraŋŋi dunne, nyeraŋŋi sponboe butshaa
nama cocesla kho nyeraŋ nyampo khyerradzad, kazug yawa thagcads."

52Tebo tshorracig, Abrahammi yogpoe pigdoŋ tsugste yawaa cols. 53Tene khoe
mul taŋ serri gyancha taŋ Koslag gun khyoŋste Rabeka taŋs. Bumoe aco taŋ amaa
khoe stags rincangun taŋs. 54Tene Abrahammi yogpo taŋ kho nyampo yodkhanni
migunni zan zos yaŋ thuŋs yaŋ tshanla teru dugs.
Thorezugpo ŋatog khoŋgun laŋste khoe zers, "Ŋa ŋaraŋŋi sponbo yodsa logste

chacug."
55 Innaŋ rabeke aco taŋ ame zers, "Kho ŋazhaa nyampo zhagma rcu

dugcuggadzad, testiŋne kho chanaŋ dịg."
56 Innaŋ khoe zers, "Yawe ŋe bespo ŧhaŋspo coa dzadspa ŋaa gor macugga ŋe

sponbo yodsa logste chacugga dzad."
57Khoŋgunni lantaŋs, "Bumoa bodte khoe ci zerdug lten." 58Tene khoŋgunni

Rabeka bodte tịs, "Khyoraŋ i mibo nyampo chaa thaddaragga?" Khoe lantaŋs, "Ŋa
cha thaddaragle."

59Tene khoŋgunni Rabeka taŋ khoa stastog cokhanni yogpo gun Abrahammi
yogpo taŋ khoe migun nyampo lamcugs. 60Khoŋgunni Rabeka cinlabs taŋste
zers, "Ŋazhe sịŋmo khyoraŋ stoŋŧhag ma maŋpoe ama gyurshig. Khyoraŋŋi
purgyudgunni khoŋraŋŋi dạoe gyalsagunnika waŋsụlshig."

61Tene Rabeka taŋ khoe yato bumogun rŋaboŋŋika zhonte Abrahammi yogpo
taŋ khoe migun nyampo soŋ. Tene khoŋgun Rabeka ŧhidte soŋ.

62Ta Isak negew yuljoŋssi berlahiroi zerse nasse naŋŋa duggadpin. 63Kho
phitog zhiŋŋika dụllala soŋ yaŋ kenla ltaspa rŋaboŋgun yoŋŋa thoŋ. 64Rabeke
kenla ltaspa Isak thoŋ yaŋ kho rŋaboŋŋi kane babste 65Abrahammi yogpoa tịs,
"Zhiŋŋi kane dụlin ŋadaŋ chogsla yoŋkhanni mibo su innog?"
Khoe lantaŋs, "Khoŋ, ŋe sponbo innog." Tene bumoe ldoŋ skabcespo lente

khoraŋŋi ldoŋbo skabs.
66Yogpoe Isakga khoe cokhan tshaŋma shads. 67Tene Isakgi Rabeka khoraŋŋi

ame kurri naŋŋa khyers yaŋ kho nyampo nama cos. Isakgi Rabeka yasha coadpin
yaŋ khoraŋŋi ama ŧoŋste stiŋne khoa semsso thob.

Abrahammi zhan butshagun.

25:1 ne 6

25 1Abrahammi ketura zerkhanni yaŋ bumozhig nyampo nama cos. 2Te
bumobo gyudte khoa butsha dụg jor khoŋgun ni zimran, yogshan, midan,

midian, ishbag, taŋ shua inpin. 3Yogshan, shiba taŋ didan ni aba inpin yaŋ
ashurampa, litushampa taŋ liumimpa gun, didan ni purgyudgun innog. 4Midian ni
butshagun ipha, ipher, hanog, abida taŋ ellda gun inpin. Khoŋ tshaŋma kituraa
gyudte Abrahammi purgyudgun innog. 5Abrahammi khoa yodkhan tshaŋma
Isakga taŋs. 6 Innaŋ Abraham mashia yodtus, khoe tsheyog namagun gyudte

DRAFT 26 December 2018 Copyright © Wycliffe



Gozug 25 34

skyekhanni butshagunla skyes taŋste sharchogsla yodkhanni nassaa Isakne
thagriŋŋa lamcugs.

Abraham shi yaŋ subs.

25:7 ne 11
7Mitshe riŋmo gyallazhig phudte lo 175 soŋte 8Abraham shi yaŋ khoraŋŋi

phamespogun nyampo dzoms. 9Khoe butsha Isak taŋ ishmaelli khoŋ mekhphili
dạgphugs kabo hedpa zoharri butsha ephoronni zhiŋ mamree sharchogsla
yodkhanboe naŋŋa subs. 10 Ibo Abrahammi hedpagunni kane nyoskhanni zhiŋbo
inpin. Tenaŋŋa Abraham khoraŋŋi nama Saraa nyampo subs. 11Abraham ŧoŋste
stiŋne Konchoggi khoe butshaa Isakga cinlabs sals yaŋ tetus kho berlahiroi naŋŋa
duggadpin."

Ishmaelli purgyudgun.

25:12 ne 18
12 Ibo Abrahamma Hagar Ijibma sare tsheyog gyudte jorkhan ni ishmaelli

purgyudgunni tho in. 13Skyetshirla ishmaelli butshagunni miŋ ni nibeod, kidar, adbil,
mibsam, 14mishma, dumah, massa, 15 hadad, tima, yitur, naphish taŋ kidimah gun
in. 16Khoŋgun ishmaelli butshe sde, waŋsụlpa rcugnyissi phamespogun inpin,
khoŋgunni miŋ khoŋraŋgunni dọŋseb taŋ dugse sachagun naŋzhin thogs. 17 Lo
137 sontea luste stiŋne ishmael shi yaŋ khoraŋŋi phamespogun nyampo dzoms.
18 Ishmaelli purgyudgun hawilane shur tshagpa, kabo Ijibbi sharchogs, ashur
chogsla yodpin. Khoŋgun Abrahammi zhan purgyudgun nyampo thunna medpin.

Isau taŋ Yakob

25:19 ne 34
19 Ibo Isakgi butshagunni skor, Isak ni Abrahammi butsha in. 20 Isakga lo

40 chadpin nam khoe Rabeka nyampo bagston cos. Rabeka padamaramne
inkhan arampa bethulli bumo taŋ labanni sịŋmo inpin. 21 Isakgi rabeke phia
yawaa moslam zhus ciazerna khoa tụgu medpin. Yawe khoe moslamma lansalte
Rabeka skyecesmazhig gyur. 22Khoe khogpe naŋŋa tsagtụggun nol pasaŋ khoe
zers, "Izug ŋa nyampo cia soŋte innog?" Teboephia khoe yawaa tịs, 23 yawe
khoa mols, "Gyalkhams nyis khyoraŋŋi naŋŋa yod, khyoraŋŋa skyekhan nyisko
mane mithun. Cigpo zhanboe saŋ maŋŋa shedcan yoŋin, cheaboe chuŋunboa
zhabstog zhuin. 24Tụgugun skyecessi tuspo lebbacig khoa butsha tsagtụg skyes.
25Goma skyekhanbo marpozhig yaŋ khoe zugspo spucanni Koslag tsogs yodpin,
tennaboephia khoe miŋŋa Isau tags. 26Testiŋne khoe no skyekhanboe Isaui kaŋpe
stiŋpaa thamste yod pasaŋ khoe miŋŋa Yakob tags. Rabekaa khoŋgun skye zane
Isakga lo dụgcu chadpin.

27Butshagun ldan yaŋ Isau liŋspa khaspazhig gyur yaŋ kho philogga chaa
thadkhan innaŋ Yakob nyamshuŋ naŋŋa dugga thadkhan yodpin. 28 Isakgi Isaua

maŋŋa yasha coadpin ciazerna kho Isaui sadkhanni semscangunni sha zacesla
thaddadpin innaŋ rabeke Yakobba yasha maŋŋa coadpin.

29Zhagcig Yakobbi thugpa skolin yod zane Isau liŋsne logste yoŋs yaŋ kho
masạntẹ stogste yodpin.

30Khoe Yakobba zers, "Ŋa masạntẹ stogssarag ŋaa thugpa marpo thuŋŋala
toŋŋaŋ." (Teboephia khoe miŋŋa idom thogs kaboe don marpo innog.)

31Yakobbi lantaŋs, "Khyoraŋ goma skyekhanni thobtaŋbo ŋaa taŋna ŋe ibo
khyoraŋŋa taŋin." 32 Isaui zers, "Ŋa stogste shicesrag, goskyessi thobtaŋŋi ŋaa ci
phanthogs in?"

33Yakobbi zers, "Goma naa khur." Tene Isaui naa khurte khoraŋŋi goskyessi
thobtaŋbo Yakobba tsoŋs. 34Tene Yakobbi khoa tagi khacig taŋ sạnme thugpa
taŋspa khoe zos yaŋ thuŋs. Tene laŋste philogga soŋ. Tennazuggi Isaui khoraŋŋi
goskyessi thobtaŋboa rinmed thes.

Isak taŋ abimeleg.

26:1 ne 25

26 1Abrahammi tusla cuŋkhanni muge manpa yaŋ mugezhig cuŋspa, Isak
gerarla philistii gyalpo abimeleggika soŋ. 2Yawa Isakga jalte mols, "Ijibbi

yulla macha, ŋe stancescanni sakyadpoeka dug. 3Teru zhanyulli mizhig tsogsla
dug yaŋ ŋa khyoraŋ nyampo dugste khyoraŋŋa cinlabs taŋin. Ŋe khyoraŋ yaŋ
khyoraŋŋi purgyudgunla i sakyad tshaŋma taŋin yaŋ ŋe khyoraŋŋi aba Abraham
nyampo naa khurkhanbo dạndạa dụbcug in. 4Ŋe khyoraŋŋi purgyudgun nammi
skarma tsogs phelcugste khoŋgunla i sakyad tshaŋma taŋin yaŋ khyoraŋŋi
purgyudgun gyudte gyalkhams tshaŋmala cinlabs thobin 5 ciazerna Abrahammi
ŋe khanyante ŋe kaŧhims, kagya taŋ labzha gunnika dụls." 6Tennaboephia Isak
gerarri naŋŋa dugs.

7Teru yodkhanni migunni khoa khoraŋŋi name skorla tịacig, khoe zers, "Kho ŋe
sịŋmo in" ciazerna Rabeka maa ldemo yod pasaŋ khoe nama in zerna khoŋgunni
rabeke phia kho sadsịdces innog samste jigs.

8 Isak teru dugte tus maŋpoe stiŋne philistii gyalpo abimeleggi khoraŋŋi
karkhuŋne ltacig khoa Isakgi Rabeka cespa coin thoŋ. 9Abimeleggi Isak bodte
khyoŋcugs yaŋ zers, "Rabeka khyoraŋŋi nama inkyag tene kho khyoraŋŋi sịŋmo in
cia zerpin?"
Khoe lantaŋs, "Rabeke phia khyozhe ŋa sadsịdces innog sam."
10Abimeleggi zers, "Khyoraŋŋi ŋazhaa ci coste in? Ŋazhaa ciggi khyoraŋŋi nama

nyampo lusdẹl bor sịdces innog yaŋ khyoraŋŋi ŋazhaa galcan gyurcugste yoddọ."
11Tene abimeleggi mitshaŋmala spaŋpudte zers, "I mi taŋ khoe namaa ŋanpa

cokhangun sadin."
12Teru Isakgi stonthog tabs yaŋ tenna loe naŋŋa khoe stonthog tabkhanni

gyaldabpo rŋas, ciazerna yawe khoa cinlabs sals. 13Khoe gyunorgun gyasin soŋte
kho maa mi chugpozhig gyur. 14Khoa lug taŋ Baalaŋŋi khyu maŋpo yaŋ yogpo
maŋpo yod pasaŋ philistipagun khoeka tshiggadpin. 15Tennaboephia khoŋgunni

chudoŋ tshaŋma skaŋs kabo khoe aba Abrahammi tusla khoe yogpogunni dụste
inpin.

16Tene abimeleggi Isakga zers, "Ŋazhe yulne biŋte soŋ ciazerna khyoraŋ
ŋazhagunni saŋ maŋŋa shedchea gyurte innog."

17Tene Isak te nassane biŋte soŋ yaŋ gerarri luŋpe naŋŋa khoŋgun kur tsugste
dugs. 18Khoe khoraŋŋi aba Abrahammi tusla dụskhanni chudoŋgun yaŋskyar dụs
kabo Abraham ŧoŋste stiŋne philistipagunni skaŋste inpin. Isakgi chudoŋgunla
khoe abe tagskhanni tenna miŋgun tags.

19 Isakgi yogpogunni luŋpe naŋŋa chudoŋ soma dụspa chu lagmo biŋ. 20Gerarpe
lugsdzigunni Isakgi lugsdzigunla dziŋmo taŋste zers, "I chubo ŋazhe in." Teboephia
Isakgi te chudoŋboa, esag yaŋna dziŋmo zerte miŋ tags. 21 Isakgi yogpogunni yaŋ
chudoŋzhig dụs yaŋ teboe phiaŋ dziŋmo soŋpa khoe teboa "Sitnah yaŋna gyabgal"
zerte miŋ tags. 22Kho tekane thagriŋŋa soŋte yaŋ chudoŋzhig dụs. Teboe phia caŋ
zerlen masoŋ pasaŋ khoe teboa rehoboth zerte miŋ tags yaŋ khoe zers, "Ta yawe
ŋadaŋgunla dugcessi phia sakyad phalcan salte innog yaŋ ŋadaŋgun i nasse
naŋŋa gyasin."

23Tekane biŋte Isak bersheba zerkhanni nassaa soŋ. 24Te tshanboa khoa
yawaa jalte mols, "Ŋa ni khyoraŋŋi aba Abrahammi Konchog in; jigs majigs; ŋa
khyoraŋ nyampo yod. Ŋe khyoraŋŋa cinlabs taŋste ŋe yogpo Abrahammi tonla
khyoraŋŋi purgyud maŋpo gyascugin. 25Teru Isakgi chodŧhi stsigste yawaa cols.
Teru khoe khoraŋŋi kurbo tsugs yaŋ khoe yogpogunni chudoŋ dụs.

Isak taŋ abimeleggi parla chaddon.

26:26 ne 35
26Abimeleg gerarne khoraŋŋi labstonpa ahuzath taŋ khoe magmii sponbo

phikol ŧhidte Isak yodsa soŋ. 27 Isakgi khoŋgunla tịs, "Ciphia khyozhagun ŋa yodsa
yoŋspin? Khyoraŋgunni ŋa naphrad coste khyozhe yulne phiŋste taŋs."

28Khoŋgunni lantaŋs, "Ŋazhaa gyussoŋ yawaa khyoraŋ nyampo yodte innog
teboephia ŋadaŋgunni parla chaddon yoŋgos. Juju ŋazhaa nyampo chaddonzhig
cos. 29Khyoraŋŋi ŋazhaa nodskyal taŋ magos, kazug ŋazhe khyoraŋŋa gyalla
coste nod maskyalla khyoraŋ zhide nyampo chacugspin. Ta yawe khyoraŋŋa
cinlabs salte innog.

30Tene Isakgi khoŋgunni phia dontaŋ dạldịg cos yaŋ khoŋgun zoste thuŋste
thadpo cos. 31Thorezugpo ŋamone khoŋgunni cig taŋ cigga nodskyal mitaŋcessi
naa khurs. Tene Isakgi khoŋgun zhide nyampo logste lamcugs.

32Tenna zhagga Isakgi yogpogun yoŋste khoa shads, "Ŋazhaa chudoŋ dụste
chu thobs." 33Khoe te chudoŋboa shibah yaŋna damchaa zerte miŋ tags yaŋ tenna
nassaboa dagsaŋ bersheba dọŋkhyer zerranog.

34 Isaua lo zhibcu chacig khoe hedpa beri bumo yudịd taŋ ilonni bumo besmed
gun nyampo bagston cos. 35 Isaui namagunni Isak taŋ rabeke mitshe naŋŋa
rdugŋal khyoŋs.

Isakgi Yakobba cinlabs taŋs.

27:1 ne 28:9

27 1 Isak ghas yaŋ khoe migneaŋ thoŋŋa medpin, tetusla khoe khoraŋŋi butsha
chenmo Isaua bodte zers, "Ŋe butsha."

Khoe lantaŋs, "Ha abale."
2 Isakgi zers, "Ltossaŋ ŋa ghaste innog yaŋ nam shiin gyusmed. 3Teboephia

khyoraŋ zhu taŋ daa khurte liŋsla soŋ yaŋ ŋe phia semscanzhig sadte 4 ŋa
thadkhanni zhimpo kharji skolte ŋaa zacesla khyoŋ. Tebo zoste ŋe ŋa shii saŋ
sŋunla khyoraŋŋa cinlabs taŋin."

5 Isakgi Isaua tegun zer zane, Rabeka nyante yodpin. Tene Isau liŋsla semscan
sadte khyoŋŋa chacig, 6 rabeke khoraŋŋi butsha Yakobba zers, "Nyonaŋ, ŋe
khyoraŋŋi abe Isau zerin tshor, 7 'Ŋe phia semscanzhig sadte ŋa thadkhanni
zhimpo kharji skolte khyoŋ tene ŋe ŋa shii saŋ sŋunla yawe skundunla khyoraŋŋa
cinlabs taŋin.' 8Ta ŋe butsha, ŋe khanyante ŋe zerkhanbo cos. 9Ŋaa khyoraŋŋi
aba thadkhanni zhimpo kharji skolnyancesla khyoraŋ Rame khyui tọa soŋte rigu
chuŋun gyalla nyis sadte khyoŋ. 10Tene abe khyoraŋŋa shi saŋ sŋunla cinlabs
taŋcesla khyoraŋŋi tebo khoŋŋa zacesla khyer."

11 Innaŋ Yakobbi khoraŋŋi ama zers, "Isaui zugspo spunjan yaŋ ŋaa spu
medkhanbo nyeraŋŋa gyusinnog. 12Abe ŋaa lagpa stsena ŋe khoŋŋa gobskor
taŋkhanbo hagote ŋe ŋaraŋŋika cinlabssi tshabsla ŋan khyoŋin."

13Khoe ame zers, "Ŋe butsha, khyoraŋŋa taŋkhanni ŋan, ŋeka babsshig. Soŋte
ŋe zerkhanbo cos. 14Tene kho soŋ yaŋ rigugunni sha khyoŋste amaa taŋs yaŋ
ame aba thadkhanni zhimpo kharji skols. 15Tene rabeke khaŋpe naŋŋa yodkhanni
Isaui Kos gyalshogpo khyoŋste Yakobba skons. 16Yaŋ khoe lagpa taŋ jiŋba rigui
pagspa kabs. 17Tene Yakobbi lagga kharji skolkhan zhimpo taŋ tagi taŋs.

18Yakob khoraŋŋi aba yodsa soŋte zers, "Abale."
Abe zers, "Ŋa ikane yod. Ŋe butshagunni naŋne kabo in?"
19Yakobbi lantaŋs "Ŋa nyeraŋŋi goskyes butsha Isau inle. Ŋe nyeraŋŋi zerkhan

naŋzhin cospin. Ta zhugste ŋe skolkhanni sha donna dzad. Tene nyeraŋŋi ŋaa
cinlabs sal nyanin"

20 Isakgi butshaa tịs, "Ŋe butsha, khyoraŋŋa izug gyogspa tebo kazuggi thob?"
Yakobbi lantaŋs, "Yawa nyeraŋŋi Konchoggi tebo thobcessi naŋŋa ŋaa rogs

dzads."
21 Isakgi Yakobba zers, "Ŋe butsha, khyoraŋ denbaa Isau inna man lagpa stseste

nyugcesla ŋe dunla yoŋ."
22Yakob khoraŋŋi abe dunla soŋ yaŋ Isakgi nyugste zers, "Khyoraŋŋi skad

Yakob tsogs innaŋ lagpa Isaui tsogs rag." 23Khoe lagpa Isaui lagpa tsogs spunjan
yod pasaŋ Isakga Yakob inkhanbo mashes yaŋ khoe khoa cinlabs taŋki yodpin.
24 Innaŋ yaŋskyar tịs, "Khyoraŋ denbaa Isau inna?"
Khoe lantaŋs, "Ŋa inle."

25 Isakgi zers, "Skolkhanni sha ŋe dunla khyoŋ, tebo zoste ŋe khyoraŋŋa cinlabs

taŋin." Yakobbi khyoŋspa kho zos yaŋ rgunchaŋ khyoŋkhanboaŋ thuŋs. 26Tene
abe khoa zers, "Butsha dunla yoŋte ŋaa pugtoŋ."

27Kho yoŋste khoa pug taŋŋacig Isakgi khoe Koslagga numste tantan cos, tene
khoe khoa cinlabs taŋste zers,

"Ŋe butshe tịma zhiŋŋi tịma tsogs
Kaboa yawe cinlabs salte in.
28Konchoggi khyoraŋŋa namkhe chu salte
Khyoraŋŋi zhiŋŋa stonthog gyalla sminshig.
Khyoraŋŋa tụ taŋ rgunchaŋ ma maŋpo salshig.

29Gyalkhamsgunni khyoraŋŋa zhabstog zhucugga dzadshig
Yaŋ migunni khyoraŋŋa kuspa cocugga dzadshig.

Khyoraŋ khyoraŋŋi aconogunni sponbo gyurcugga dzadshig.
Khyoraŋŋi ame butshagunla khyoraŋŋi dunla go ghucugga dzadshig

Khyoraŋŋa ŋan tabkhangunla ŋan phogshig.
Yaŋ khyoraŋŋa cinlabs taŋkhangunla cinlabs thobshig."

30 Isakgi cinlabs taŋ tsharte aba yodsane Yakob cab biŋste chacig khoe aco Isau
liŋsne logste leb. 31Khoeŋ zhimpo kharji skolste aba khyers, yaŋ zers, "Abale
zhaŋste ŋaa cinlabs salcessi phia ŋe skolkhanni kharji donnaŋ."

32 Isakgi khoa tịs, "Khyoraŋ su in?"
Khoe lantaŋs, "Nyeraŋŋi butsha chenmo Isau inle."
33 Isak darin tịs, "Tene semscan sadte ŋaa kharji zala khyoŋkhanbo su in?

Khyoraŋ yoŋŋi saŋ sŋunla tebo zoste ŋe khoa ŋaraŋŋi cinlabspo taŋspin, yaŋ tebo
kho nyampo lusgos."

34Tebo tshorracig Isaui sạntẹ kuco taŋste zers, "Abale ŋaŋ nyeraŋŋi cinlabspo
sallaŋ."

35 Isakgi lantaŋs, "Khyoraŋŋi no yoŋs yaŋ ŋaa gobskorte khyoraŋŋi cinlabspo
khyers."

36 Isau zers, "Khoe miŋŋa Yakob sheste tagste innog ciazerna khoe lan nyis ŋaa
gobskors. Goma ŋe gos skyessi thobtaŋ yaŋ dagsa nyeraŋŋi ŋaa salcescanni
cinlabspo, ci nyeraŋŋi ŋe phia cinlabs nyuŋunzhiggaŋ sịste maborpinna?"

37 Isakgi lantaŋs, "Ŋe kho khyoraŋŋika sponbo cotshar yaŋ khoe nyendụŋ
tshaŋma khoa zhabstog cocesla taŋspin. Ŋe khoa tụ taŋ rgunchaŋ maŋpoe cinlabs
taŋtshar. Ta khyoraŋŋa taŋces ŋaa caŋ luste med, butsha." 38 Isaui khoraŋŋi aba
zers, "Nyeraŋŋa cinlabs cigcig mane medda? Ŋaŋ cinlabs sallaŋ abale." Tene Isau
sạntẹ ŋus.

39Tene khoe aba Isakgi zers,
"Khyoraŋ tshugse nasse sa

Zhiŋ badcesla stobscan gyalla miyoŋ
Yaŋ namkhane chu mibabs.
40Khyoraŋŋi rai kolte mitshe phudin,
Yaŋ khyoraŋŋi khyoraŋŋi noe zhabstog zhuin.

DRAFT 26 December 2018 Copyright © Wycliffe



Gozug 27–28 39

Innaŋ khyoraŋŋi khoe gyabgal coces thagcaddacig,
Khyoraŋ khoe waŋŋi yogga madugga raŋwaŋ lenin.

41Abe Yakobba cinlabs taŋcespoe Isaui Yakobba naphrad coadpin. Khoe
khoraŋŋa zers, "Aba shiacig, nyaŋan coste stiŋne, ŋe Yakob sadin."

42 Innaŋ Rabeka Isaui zerkhanbo tshorpa khoe Yakobba bodte zers, "Nyon
khyoraŋŋi aco Isaui khyoraŋ sadcessi thabsldiŋ dug. 43Ta butsha, ŋe cos zercespo
cos, dagsaraŋ Haranni naŋŋa ŋe miŋbo laban yodsa shorte soŋ. 44Yaŋ khyoraŋŋi
acoe sọ zhuzhu tshagpa kho nyampo dug. 45Khyoraŋŋi coskhangun rjedte khoe sọ
medkhan chacig, ŋe khyoraŋŋa logste yoŋcesla lon kalin. Ŋe butsha nyiska zhag
ciggi naŋŋa cia skyalgos?"

46Rabeke Isakga zers, "Ŋaa Isaui hedpa namagun nyampo ŋalte rag, Yakobbiaŋ
hedpa bumo nyampo nama cona ŋaa sontea luste ci phan."

28 1Tene Isakgi yakabba bodte cinlabs taŋs yaŋ khoa ka taŋste zers,
"Kenanma bumo nyampo bagston maco. 2Dagsaraŋ khyoraŋŋi meme

bethul dugse yul padan aramma soŋte khyoraŋŋi azhaŋ labanni bumo zhig nyampo
bagston cos. 3Konchog kunwaŋŋi cinlabs salte khyoraŋŋa tụgu maŋpo jorshig yaŋ
khyoraŋŋi mirgyud maŋpo gyurshig. 4Khyoraŋ taŋ khyoraŋŋi purgyud tshaŋmala
khoŋŋi Abrahamma salkhanni cinlabspo salshig, yaŋ khyoraŋ zhanyulli mi tshulla
dugkhanni sakyad kabo Konchoggi Abrahamma salla dzads tebo khyoraŋŋi
gyurshig." 5Tene Isakgi Yakob lamcugs yaŋ kho padan aramma soŋte arampa
bethulli butsha rabeke miŋbo laban nyampo dugs, Rabeka ni Isau taŋ Yakobbi ama
inpin.

6 Isakgi Yakobba cinlabs taŋte padan aramma nama tsalla lamcugkhan yaŋ
Kenanma bumo nyampo nama micocesla khoa ka taŋkhanbo yaŋ 7Yakobbi
khoraŋŋi aba taŋ ame khaa nyante padan aramma chakhanbo Isaua gyussoŋ.
8Tene Isaua khoe abaa Kenanma bumoa ma thadkhanbo hago. 9Khoe sŋunni
namagunnika nanma Abrahammi butsha ishmael yodsa soŋte khoe bumo mahalad
nyampo bagston cos kho nibeoddi nomo inpin.

Bethelli naŋŋa Yakobbi nyilam.

28:10 ne 22
10Yakob bershebe dọŋkhyerne biŋte Haran chogsla soŋ. 11Kho sachazhiggika

lebbacig khoe teru tshanbo dugin sam ciazerna nyima skyodte yodpin. Teru
rdoazhig khoraŋŋi goe yogga borte nyid taŋs. 12Khoa nyilamzhig thoŋ kaboe
naŋŋa khoa jigstenni kane namkhaa tshogpa sẹskazhig sḳyaŋste thoŋ yaŋ teboeka
Konchoggi phonyagun dzagsbabs taŋŋad pin. 13 Ṣeske goeka yawa zhaŋste
khoŋŋi mols, "Ŋa ni Abraham taŋ Isakgi Konchog yawa in. Ŋe khyoraŋ nyidlogste
yodkhanni sachabo khyoraŋ taŋ khyoraŋŋi purgyudgunla taŋin. 14Khoŋgun
jigstennika yodkhanni thalba tsogsla jigstenni chogs tshaŋmala khyedin yaŋ
khyoraŋ taŋ khyoraŋŋi purgyud gun gyudte mitshaŋmala cinlabs thobin. 15Ŋaa
khyoraŋ nyampo yod, karu chanaŋ ŋe khyoraŋ skyobste borin yaŋ ŋe khyoraŋ inna

sacheka logste khyoŋin, namtshogpa ŋe khachad cokhan tshaŋma dụb midụb ŋe
khyoraŋgun phaŋmiphaŋ.

16Yakobba nyidtshad yaŋ khoe sam, "Yawa i nasse naŋŋa naste innog yaŋ
ŋaa dagsa mane gyus masoŋ." 17Kho jigs yaŋ zers, "I nassabo tsamshiggi jigspo
manog. Tantanla ibo Konchoggi zhugskhaŋ yaŋ namkhe gyasgho innog."

18Thorezugpo Yakob ŋamone laŋste go borkhanni rdoabo khurs yaŋ tebo kawa
tsogsla laŋste teboeka oliwwi marnag lugs. 19Tene khoe te nassaboa bethel
miŋŋa tags sŋunla te gyalsaboa luz zerradpin. 20Tene Yakobbi naa khurs, "Kaltes
Konchog ŋa nyampo zhugste i bessi naŋŋa ŋa skyobte ŋaa kharji taŋ Koslag
salna, 21 yaŋ ŋa ŋaraŋŋi abe khaŋpa logste khamzaŋ lebna tene ŋe Konchog
yawa nyeraŋ in. 22Ŋe i rdoa laŋskhanni nassabo nyeraŋŋi zhugskhaŋ gyurin yaŋ
nyeraŋŋi salkhan tshaŋme naŋne ŋe nyeraŋŋa rcukhagpo phulin."

Yakob padan aramma leb.

29:1 ne 14a

29 1Yaŋskyar Yakobbi khoraŋŋi bespo gozugs yaŋ kho Kenanni shar chogsla
yodkhanni sachaa leb. 2Khoa azamshigne chudoŋzhig thoŋ kaboe dunla

luggi khyu sum dugpin, ciazerna luggi khyugunla te chudoŋne chu taŋŋadpin.
Chudoŋŋi khaboa rdoa chenmozhig kabste yodpin. 3 Lugkhyu tshaŋma teka
dzommacig lugsdzigunni te rdoabo rilte luggunla chu taŋŋadpin. Chu taŋ tsharracig
rdoabo logste kheka kabbadpin.

4Yakobbi teka yodkhanni lugsdzigunla tịs, "Dzao khyozhagun kane in?"
Khoŋgunni lantaŋs, "Ŋazhaa Haranne in."
5Khoe tịs, "Khyozhe Hahorri tshao laban shessada?"
Khoŋgunni lantaŋs, "Ŋazhe kho shessad."
6Khoe tịs, "Khoŋ khamzaŋ dugga?"
Khoŋgunni lantaŋs, "Kho khamzaŋ dug, ltossaŋ ane khoe bumo recal lugkhyu

nyampo yoŋŋala."
7Yakobbi zers, "Zigssaŋ, taruŋ nyime skyildug, lug khyu tshaŋma cia dzom

cuggad? Khyozhe luggunla chu taŋste stsazala logste khyerra medda?"
8Khoŋgunni zers, "Lugkhyu tshaŋma dzomte mane ŋazhe rdoabo rilte luggunla

chu taŋ minyan."
9Khoŋgun nyampo Yakob spera taŋin yod zane recalli tshoin yodkhan khoe abe

lugkhyu nyampo teka leb. 10Yakobbi recal khoe azhaŋ labanni lugkhyu nyampo
thoŋŋacig, kho chudoŋ yodsa soŋte rdoabo rils yaŋ luggunla chu taŋs. 11Tene khoe
recalla pug taŋs yaŋ sạntẹ ŋus ciazerna kho maŋpo thad. 12Khoe recalla kho khoe
nyen, khoe abe sịŋmo rabeke butsha in zers. Recal baŋtaŋste soŋ yaŋ aba shads.

13 Labanla khoe tshao Yakobbi skorla tshorracig kho baŋtaŋste khoa thuggala
yoŋs yaŋ ŧhilte pug taŋs. Kho ŧhidte khaŋpa khyers, teru Yakobbi labanla citshaŋma
shads. 14 Labanni zers, "Khyoraŋ ŋe shaŧhag innog."

Yakobbi liya taŋ recal nyampo bagston cos.

29:14b ne 30:24

"Yakob teru dugste lzawa ciggi stiŋne, 15 labanni Yakobba zers, "Khyoraŋ ŋe
nyendụŋ incespoe khyoraŋŋi ŋe phia chonla las co magos. Zerraŋ khyoraŋŋa
lacha tsam taŋ?" 16 Labanla bumo nyis yodpin, chenmoboa liya yaŋ chuŋŋaboa
recal zerradpin. 17 Liye mig ma ldemo innaŋ recalla zugs ldemo taŋ kho madzesmo
yodpin. 18Yakob recalla thadpa khoe zers, "Nyeraŋŋi ŋa recal nyampo bagston
cocugna ŋe nyeraŋŋi phia lo rdun las coin."

19 Labanni lantaŋs, "Zhanmazhiggi saŋ ŋe kho khyoraŋŋa taŋna gyal, iru ŋa
nyampo dug." 20Recal thobcesla Yakobbi lo rdun labanni phia las cos, yaŋ recalla
thadcespe khoa te tuspo zhagpo khacig tsogs tshor.

21Tene Yakobbi labanla zers, "Tuspo tshaŋs. Ta ŋa nyeraŋŋi bumo nyampo
bagston coste kho nyampo dugcesla sal."

22Tene labanni khyimtshes tshaŋmala bodte bagstonni dọn taŋs. 23 Innaŋ te
tshanla labanni khoe bumo liya Yakobba taŋs yaŋ kho nyampo Yakobbi lusdẹl
cos. 24 Labanni khoraŋŋi yogmo zilpah, khoe bumo liya yato tshulla taŋs. 25Ŋamo
chacig Yakobba liya inkhanbo shespa khoe labanla zers, "Nyeraŋŋi ibo ci coste in?
Ŋe recalli phia las cospin, ciphia nyeraŋŋi ŋaa gobskorte in?"

26 Labanni lantaŋs, "Ŋazhe yulli lugsọl naŋzhin bumo chuŋunbo chenmoesaŋ
sŋunla nama taŋŋa manog. 27 I gastonni rdunzhagpo tsharcug tene ŋe khyoraŋŋa
recallaŋ taŋin, kaltes khyoraŋŋi ŋe phia yaŋ lo rdun las cona."

28Yakobbi khaa chamste gastonni rdunzhagpo tsharcugs tene labanni khoraŋŋi
bumo recal khoa namaa taŋs. 29 Labanni khoraŋŋi yogmo billah khoe bumo recalla
yato tshulla taŋs. 30Yakobbi recal nyampoaŋ lusdẹl cos yaŋ khoe khoa liya saŋ
maŋŋa yasha coadpin. Khoe labanni phia yaŋ lo rdun las cos.

31Yawe Yakobbi liya yasha micocespo zigste khoŋŋi khoa tụgu jor cugga dzads
innaŋ recalla tụgu major. 32 Liya skyecesma gyur yaŋ butshazhig jor. Khoe butshe
miŋŋa Rubenh tags ciazerna khoe zers, "Yawe ŋe rdugŋalbo zigs, tantan ta ŋe
magpe ŋaa yasha coanog."

33Kho yaŋskyar skyecesma gyurte butshazhig jor yaŋ khoe zers, "Ŋa yasha
macokhanbo yawe sante ŋaa i butshaboaŋ sals." Khoe butshe miŋŋa simioni tags.

34Yaŋskyar kho skyecesma gyurte khoa butshazhig jor. Khoe zers, "Ta ŋa taŋ ŋe
magpe sems nyemo gyurin ciazerna ŋe khoa butsha sum skyecugste innog." Khoe
butshe miŋŋa Livij tags.

h29:32 ibripe skaddi naŋŋa Rubenni ton "Ltossaŋ butshazhig" taŋ "Khoŋŋi ŋe rdugŋalbo zigs" nyis
yodte innog.
i29:33 ibripe skaddi naŋŋa simionni ton "Sanna dzadkhan" innog.
j29:34 ibripe skaddi naŋŋa Livii ton "Nyemoa" innog.

35Tene kho yaŋskyar skyecesma gyur yaŋ butshazhig jor yaŋ khoe zers, "Iresla

ŋe yawaa stodpa phulin." Khoe butshe miŋŋa Yahudak tags. Testiŋne khoa tụgu
major.

30 1 Innaŋ recalla Yakobbi phia tụgu ciggaŋ jor manyanpa kho khoraŋŋi aceka
tshigces yoŋs yaŋ Yakobba zers, "Ŋaa tụgu toŋ te mane ŋa shiin."

2Yakobba recallika sọ yoŋste zers, "Ci ŋa Konchog innogga? Khoŋŋi khyoraŋŋa
tụgu jor macugga innog."

3Recalli zers, "Ŋe yogmo billah nyampo khyoraŋ dugste ŋe phia tụgu jorcug yaŋ
kho gyudte ŋaa tụgugun yoŋin."

4Tene khoe khoraŋŋi yato billah khoraŋŋi magpaa name tshulla taŋs yaŋ khoe
kho nyampo lusdẹl cos. 5Kho skyecesma gyurte Yakobbi phia butshazhig jor.
6Recalli zers, "Konchoggi ŋaa tamŋanne phiŋŋa dzads. Khoŋŋi ŋe moslambo
sanna dzadte ŋa butshazhig sals." Teboephia khoe butshe miŋŋa dẹnl tags.
7Recalli yato billah yaŋskyar skyecesma gyurte Yakobbi phia butsha nyispa jor.
8Recalli zers, "Ŋa ŋaraŋŋi ace nyampo sạntẹ nol gos innaŋ ŋa gyalkhaa thob."
Teboephia khoe butshe miŋŋa naphthallim tags.

9Liya tụgu miskyecespo hagoacig khoe khoraŋŋi yato zilpah Yakobba name
tshulla taŋs. 10Tene zilpah Yakobbi phia butshazhig jor. 11Liye zers, "Ŋa sodecan
innog." Teboephia khoe butshe miŋŋa Gadn tags.

12 Liye yato zilpah, Yakobbi phia yaŋ butshazhig jor. 13Tene liye zers, "Ŋa
mathadpo rag. Ta bumogunni ŋaa skyidpo zerin." Teboephia khoe butshe miŋŋa
Ashero tags.

14 Ḍui rŋabse tusla Ruben zhiŋŋa soŋ yaŋ khoa mendạgs zerkhanni stsa (Kaboe
bumogunla tụgu skyecessi naŋŋa rogs coanog) thobpa khoe tebo khoraŋŋi ama
liya phia khyoŋs. Recalli liya zers, "Juju ŋaa nyeraŋŋi butshe khyoŋskhanni
mendạgs tsapig sallaŋ."

15 Innaŋ liye zers, "Ŋe magpa khyerte khyoraŋ matshimssa? Ta khyoraŋŋi ŋe
butshe khyoŋskhanni mendạgspoaŋ khyerinna."
Recalli zers, "Khyoraŋŋi ŋaa mendạgs taŋna khyoraŋ diriŋ tshanla Yakob

nyampo dug cugin."
16Phitog Yakob zhiŋne yoŋŋacig liya khoa thuggala philogga soŋte zers, "Diriŋ

nyeraŋ ŋa nyampo duggos ciazerna ŋe butshe khyoŋskhanni mendạgs recalla
taŋste ŋe nyeraŋŋi phia rin shalte in." Teboephia kho te tshanla liya nyampo dugs.

17Konchoggi liye moslamma lansals yaŋ kho skyecesma gyurte Yakobba butsha
sŋ̣apa jor. 18 Liye zers, "Ŋe ŋaraŋŋi yato ŋaraŋŋi magpa name tshulla taŋspa

k29:35 ibripe skaddi naŋŋa Yahuda ton "Stodpa" innog.
l30:6 ibripe skaddi naŋŋa dẹnni ton "Chogsskyorri naŋŋa thagcad dzadces" innog.
m30:8 ibripe skaddi naŋŋa naphthalli ton "Nolces" innog.
n30:11 ibripe skaddi naŋŋa Gaddi ton "Sodecan" innog.
o30:13 ibripe skaddi naŋŋa Asherri ton "Thadpo" innog.

Konchoggi ŋaa solras salla dzads." Teboephia khoraŋŋi butshe miŋŋa issakharp

tags.
19 Liya yaŋskyar skyecesma gyur yaŋ Yakobbi phia butsha dụgpa jor. 20Khoe

zers, "Konchoggi ŋaa solras gyallazhig salla dzads. Ta ŋe magpe ŋa stsiwa coanog
ciazerna ŋe khoa butsha dụg jor cugste innog." Teboephia khoe butshe miŋŋa
Zebulonq tags.

21Testiŋne khoa bumozhig skyes yaŋ khoe miŋŋa dina tags.
22Tene Konchoggi recalla naŋŋa salte khoa tụgu jor cugga dzads 23 kho

skyecesma gyur yaŋ butshazhig jorte khoe zers, "Konchoggi ŋaa butshazhig salte
ŋaa phogkhanni ŧhelba medkhan dzads." 24Khoe khoraŋŋi butshe miŋŋa Yosebr

tags yaŋ zers, "Konchoggi ŋaa yaŋ butshazhig salshig."

Yakobbi gyunor phel.

30:25 ne 43
25Yoseb skyeste stiŋne Yakobbi labanla zers, "Ŋa ŋaraŋŋi khaŋpa logste

chanyancessi phia ŋaa lamcugga dzad." 26Nyeraŋŋi phia las coste thobkhanni
ŋe nama taŋ tụgu gun ŋaa sal tene ŋa chen. Ŋe nyeraŋŋa gyalla zhabstog
zhuskhanbo nyeraŋŋa gyusinnog."

27 Labanni khoa zers, "Ŋaa ibo zercug, jadu gyudte ŋa hago khyoraŋŋi zhaste
yawe ŋaa cinlabs salla dzads, juju iru ŋa nyampo zhugs." 28Khoe zers, "Khyoraŋŋi
zerkhanni lacha ŋe khyoraŋŋa taŋin."

29Yakobbi lantaŋs, "Nyeraŋŋi phia las coste ŋe stastoggi naŋŋa nyeraŋŋi
semscan maŋpo phelkhanbo nyeraŋŋa gyusinnog. 30Ŋaa yoŋŋi saŋ sŋunla
nyeraŋŋa nyuŋun yodkhanbo maŋpo phelte yawe ŋe las cokhan tshaŋme naŋŋa
nyeraŋŋa cinlabs sals. Ta ŋe ŋaraŋŋi naŋtshaŋssi phiaŋ las cocessi tuspo innog."

31 Labanni zers, "Ŋe khyoraŋŋa tsamshig taŋgos?"
Yakobbi lantaŋs, "Ŋaa caŋ ma taŋnaŋ dịg. Kaltes nyeraŋŋi ibo cona ŋe taruŋŋaŋ

nyeraŋŋi khyu tshaŋma stastog coin. 32Diriŋ ŋa nyeraŋŋi khyu tshaŋme naŋŋa
soŋte lugu nagpo, lug taŋ Rama nagthig taŋ ŧhao tshaŋma pheste khyerin. Tegun
ŋe lachabo in. 33Nyeraŋ skyodte ŋaa lacha thobkhangunla ltacig ŋa ŧaŋpo inna
man nyeraŋŋa gyus chanyances innog. Kaltes ŋe khyui tọa nyeraŋŋa Rama
ŧhao ya nagthig mankhan ya lug nagpo mankhan thoŋna tegun ŋe sḳuste inkhan
nyeraŋŋa gyuschen."

34 Labanni lantaŋs, "Ŧhigrag, khyoraŋŋi zerkhanbo coin." 35 Innaŋ te zhagga
labanni Rama taŋ rabo nagthig taŋ ŧhao tshaŋma yaŋ lugu nagpo tshaŋmaŋ khyui
tọne pheste thens yaŋ khoraŋŋi butshagun tegunni stastog coa bors. 36Tene khoe
te khyubo zhagma sum dụlte lebces zamshig thagriŋŋi nassa zhigga khyers.
Yakobbi labanni luskhanni khyuboe stastog cos.

p30:18 ibripe skaddi naŋŋa issakharri ton "Solras" innog.
q30:20 ibripe skaddi naŋŋa Zebulonni ton "Stsiwa" innog.
r30:24 ibripe skaddi naŋŋa Yosebbi ton "Stsagces" innog.

37Yakobbi yarpa, badam taŋ zhan lcaŋma gunni yalga cads yaŋ parparne pagspa

kogste tegun ŧhao cos. 38Khoe te yalga tshaŋma raluggun chuthuŋse zhoŋpe dunla
khyu tọa bors, ciazerna semscangun chu thuŋ zane dzomste gyudspel coadpin.
39Tene teka dzomkhanni raluggunla skyekhanni rigu taŋ lugugun ŧhao ya nagthig
can yodpin. 40Yakobbi te lugugun sosoa phes yaŋ luskhanni luggun labanni khyu
nagpo taŋ ŧhao semscangunni chogsla lta cugste bors. Innazuggi khoe khoraŋŋi
phia raluggi khyu soso cos yaŋ tegun labanni khyugun nyampo sẹ masẹs. 41 Lug
shedcan tshaŋma gyudspelli phia dạldịg yod zane Yakobbi yalga tshaŋma tegunni
migne thoŋse chui zhoŋpe dunla bors karu tegunni gyudspel coin. 42 Innaŋ khoe
khyu uthugsgunni dunla yalga mabors. Tennaboephia labanla raluggi khyu uthugs
tshaŋma thob yaŋ Yakobba shedcan tshaŋma. 43 Innazuggi Yakob maa chugpo
gyur. Khoa raluggi khyu, rŋaboŋ taŋ buŋbu maŋpo yaŋ yogpoaŋ maŋpo yodpin.

Yakob labanni kane shorte soŋ.

31:1 ne 21

31 1Yakobba labanni butshagunni, "Yakobbi ŋadaŋŋi abe inkhan tshaŋma
khyerte innog, yaŋ ŋadaŋŋi abe zhaste khoa gyunor maŋpo jorte innog"

zerin tshor. 2Yaŋ labanni ltawa khoe chogsla sŋunma tsogs medkhanbo Yakobba
hago.

3Tene yawe Yakobba mols, "Khyoraŋ khyoraŋŋi phamespo taŋ nyendụŋ gun
yodse sacha logste soŋ yaŋ ŋa khyoraŋ nyampo yod."

4Tennaboephia Yakobbi recal taŋ liya, khoe semscanni khyu yodse zhiŋŋika
yoŋcesla lon kals. 5Khoe khoŋgunla zers, "Khyozhe abe ltawa ŋe phia gyurte
yodkhanbo ŋaa thoŋdug, innaŋ ŋe abe Konchog ŋa nyampo zhugste yod.
6Khyozhe abe phia ŋe stsondụs nyampo las coskhanbo khyozhaa gyusinnog.
7Khoe ŋe lache naŋŋa lan rcu gyurja khyoŋste ŋaa gobskor taŋs. Innaŋ Konchoggi
khoa, ŋaa nodskyal cugga madzad. 8 Labanni ralug ŧhao tshaŋma khyoraŋŋi
lacha in zerracig, tegunla lugu taŋ rigu gun ŧhao skyes, yaŋ khoe nagthigcan
tshaŋma khyoraŋŋi lacha in zerracig, tegunla lugu taŋ rigu gun nagthigcan
skyes. 9Konchoggi khyozhe abe kane semscangun khyerra dzadte ŋaa salte
innog. 10Khyui gyudspelli tus ŋaa nyilamzhig thoŋ yaŋ tenaŋŋa Rama nyampo
gyudspel cokhanni rabo gun ŧhao taŋ nagthigcan dugpin. 11Te nyilammi naŋŋa
Konchoggi phonye ŋaa mols, 'Yakob' ŋe zerpin, 'Ŋaa ikane yodle.' 12Khoŋŋi mols,
'Ltos, khyoraŋŋi Ramagun nyampo gyudspel cokhanni rabo tshaŋma, ŧhao taŋ
nagthigcan dug, ciazerna labanni khyoraŋŋa cokhan tshaŋma ŋe thoŋ. 13Ŋa
khyoraŋŋa bethelli naŋŋa thoŋkhanni tenna Konchogpo in, karu khyoraŋŋi rdoa
laŋste teka oliwwi marnag lugste naa khurte inpin. Ta dagsaraŋ i sachaa phaŋste
khyoraŋ skyesse nassa logste soŋ.' "

14Recal taŋ liye Yakobba lantaŋs, "Abe kane ŋazhaa caŋ norskal thobces med.
15Khoŋŋi ŋazhagunla zhanma tsogsla mathessa? Khoŋŋi ŋazhaa tsoŋs yaŋ ŋazhe
phia taŋkhanni pene tshaŋma skyags. 16Konchoggi ŋazhe abe kane khyerra

dzadkhanni gyunor tshaŋma ŋazhaa taŋ ŋazhe tụgugunni innog. Konchoggi
nyeraŋŋa cos molkhanbo cosle."

17Tene Yakobbi khoraŋŋi tụgugun taŋ namagun rŋaboŋgunnika skyons, 18 yaŋ
khyu tshaŋma khoraŋŋi saŋ sŋunla sụlin khyers, tegun matshad khoa padan
arammi naŋŋa jorkhan zhan nor tshaŋmaŋ khurte khoraŋŋi aba Isak yodse nassa
Kenanla soŋ.

19Yakob nyampo chesaŋ sŋunla, laban khoraŋŋi luggunni Baal dạgga chacig
recalli abe khaŋpe naŋŋa yodkhanni skundạgun sḳus. 20Yakobbi armiyanpa
labanla kho chad zerte mashadda khoa gobskor taŋs. 21Khoe khoraŋŋa yodkhan
tshaŋma khurte gyogspa yuphreŧas ltsaŋspo ghalte ri yul giled chogsla soŋ.

Labanni Yakobba tedte khyers.

31:22 ne 42
22Zhagpo summi stiŋne labanla Yakob shortog zerte tshor. 23Khoe khoraŋŋi

nyendụŋgun ŧhidte gileddi ri yulla Yakob thugthug tshogpa zhagpo rdun khoe
gyabne soŋ. 24 Innaŋ tshanla armiyanpa labanla nyilammi naŋŋa Konchoggi spaŋ
pudda dzadte mols, "Spera ŋanpa zerte Yakobba jigsnaŋ mastan."

25Gileddi ri yulla Yakobbi kurgun tsugste yodsaa laban taŋ khoe nyendụŋgun
lebbacig khoŋgunniaŋ kur tsugs. 26 Labanni Yakobba zers, "Ŋaa gobskor taŋste
khyoraŋŋi ci coste in? Khyoraŋŋi ŋe bumogun maggi naŋŋa zumkhanni tsonpagun
tsogsla zumste khyers. 27Khyoraŋŋi ŋaa gobskorte ŋaa mashadda ciphia shorpin?
Ŋe khyoraŋ thadpo nyampo ŧamburin taŋ harb phuste lu taŋin lamcugste yoddọ.
28Khyoraŋŋi ŋe tshaogunla pug yaŋ ŋe bumogunla ju zer macugga samba
medkhanni las coste innog. 29Ŋaa khyoraŋŋa nod skyalcessi khyud yod innaŋ
taŋ tshanla khyoraŋŋi abe Konchoggi ŋaa mollarag, 'Spera ŋanpa zerte Yakobba
jigsnaŋ mastan.' 30Ŋa hago, khyoraŋŋa khyoraŋŋi aba yodsa logste chacessi
dodpa sạntẹ yodpa khyoraŋ shor innaŋ khyoraŋŋi ŋe skundạgun cia sḳuste
khyerpin?"

31Yakobbi lantaŋs, "Nyeraŋŋi raŋŋi bumogun ŋe kane waŋ nyampo kogste
khyerranog samte ŋa jigs. 32 Innaŋ kaltes nyeraŋŋa suzhiggi lagga nyeraŋŋi
skundạgun thobna, kho sod. Ŋadaŋŋi nyendụŋgunni dunla, ŋazhe lagga nyeraŋŋi
cizhig yodnaŋ tsalte khyerradzad." Yakobba recalli skundạgun skukhanbo gyus
medpin.

33 Laban Yakob, liya taŋ yogmo nama nyiskoe kur gunni naŋŋa tsalla soŋ innaŋ
khoa caŋ mathob. Tene kho recalli kurri naŋŋa soŋ. 34Recalli skundạgun sḳuste
khoraŋŋi rŋaboŋŋi gyabche naŋŋa vaste kho gyabcheka dugste yodpin. Labanni
kurri naŋŋa tsals innaŋ khoa caŋ mathob.

35Recalli khoraŋŋi aba zers, "Thugssọ maskyod sponbole, ŋa nyeraŋŋi dunla
laŋnyances med ciazerna ŋa zugspo zhigcessi tuspoe naŋŋa in." Tene labanni
karuŋsa tsals innaŋ khoe skundạgun mathob.

36Tene Yakobba sọ yoŋs yaŋ labanla khaa skyeste zers, "Ŋe ci ŧhimsgal cos?
Khyoraŋŋi ŋa i tshagpa tedte khyoŋces ŋe ci sdigpa costog?" 37Ta khyoraŋŋi

ŋe calag tshaŋma loŋste khyoraŋŋa khyoraŋŋi inkhan calag ci thob? Ŋadaŋŋi
nyendụŋgunni dunla khyoŋ yaŋ ŋadaŋ nyiskoe naŋne su ŧaŋpo inkhanbo khoŋgunla
thagcadcug."

38 "Ŋa khyoraŋ nyampo lo nyishu dugspin. Tetus khyoraŋŋi lug taŋ Ramagunni
lugu taŋ rigugun mane maskyurs matshad ŋe khyoraŋŋi khyui naŋne rabo gunni
sha mazospin. 39Ri semscanni sadkhanni raluggun khyoraŋŋika makhyoŋŋa
tegunni kodka ŋaraŋŋi khurpin. Nyima ya tshanla sḳuste khyerkhangunla ŋaa rin
shalcugs. 40Tus maŋpo nyime tshad taŋ tshan ŧaŋmoi bardo ŋaa thoŋ, yaŋ tshan
maŋpo nyid medpa lus. 41Budkhanni lo nyishu khyoraŋ nyampo ŋa dug zane
tenna tsogs soŋ. Ŋe nyeraŋŋi bumogunni phia lo cubzhi las copin yaŋ khyoraŋŋi
khyugunni phia lo dụg, tebo matshad khyoraŋŋi ŋe lache naŋŋa lan rcu gyurja
khyoŋs. 42Kaltes ŋe aba taŋ Abrahammi Konchog kaboa Isak jigssad, ŋa nyampo
zhugste medpinna khyoraŋŋi ŋa lagpa stoŋpa lamcugte yoddọ. Innaŋ Konchoggi
ŋe rdugŋal taŋ stsondụs gun dzigste taŋ tshanla khoŋŋi khyoraŋŋa khaskyea
dzads.

Yakob taŋ laban nyiskoe parla chaddon.

31:43 ne 55
43 Labanni Yakobba lantaŋs, "I nachuŋgun ŋe bumo, i tụgugun ŋe tshao taŋ

tshamo yaŋ i khyugun ŋe khyu in. Ika khyoraŋŋi thoŋkhan tshaŋma ŋe innog. Ta
ŋaa ŋaraŋŋi bumogun taŋ khoŋgunni tụgugunla caŋ co minyan. 44Yoŋŋaŋ ŋadaŋ
nyiskoe parla chaddon zhig coin kabo ŋadaŋgunni parla spaŋpobo innog.

45Tene Yakobbi rdoazhig khurte tebo kawa tsogsla laŋs. 46Khoe khoraŋŋi
nyendụŋgunla zers, "Rdoa spuŋshig." Khoŋgunni rdoa spuŋs yaŋ teboe dunla
kharji zos. 47 Labanni te nassaboa yigar shahaduthas miŋŋa tags innaŋ Yakobbi te
sakyadpoe miŋŋa galidt tags.

48 Labanni zers "Diriŋ ŋadaŋ nyiskoe parla i rdoa spuŋkhanbo spaŋpo innog."
Tennaboe phia te sachaboa galid zerranog. 49Khoŋgunni te nasse miŋŋa
Mizpahaŋ tags, ciazerna labanni zers, "Ŋadaŋgun bete chacig yawe ŋadaŋgunla
zigsshig. 50Kaltes khyoraŋŋi ŋe bumogunla nags stanna ya khyoraŋŋi zhan bumo
nyampo nama cona, ŋaa khyoraŋ nyampo mednaŋ idtu bor Konchoggi ŋadaŋŋi las
cokhangunla zigssanog."

51 Labanni Yakobba zers, "Ika rdoa spuŋste ŋadaŋ nyiskoe parla kawa tsogsla
laŋste in. 52Spuŋgol cocesla ŋaa i rdoa spuŋkhanbo ghalte khyoraŋ chogsla
miyoŋ yaŋ khyoraŋ ibo ghalte ŋa chogsla miyoŋcesla, i rdoa spuŋkhanbo ŋadaŋ
nyiskoe parla spaŋpo innog. 53Abraham taŋ Hahorri Konchog, yaŋ khoŋgunni abe
Konchoggi ŋadaŋ nyiskoa ŧhimscad dzadshig."
Tene Yakobbi khoe aba Isakgi jigssi naŋŋa stsiwa cokhan Konchoggi tshanni

naŋŋa naa khurs. 54Khoe te rika Konchogga semscan chodpaa phulte khoraŋŋi
nyendụŋgun dọnla bods. Khoŋgunni dontaŋ zotsharte khoŋgunni te tshanbo rika

s31:47 arampe skaddi naŋŋa yigar shahaduthe ton "Spoŋskhanni spaŋpo" innog.
t31:47 ibripe skaddi naŋŋa galiddi ton "Spoŋskhanni spaŋpo" innog.

phuds. 55Thorezugpo ŋamone labanni khoraŋŋi tshao, tshamo taŋ bumo gunla
pug taŋste ju zers yaŋ khoraŋŋi khaŋpa logste soŋ.

Yakobbi Isaua thugcesla dạldịg cos.

32:1 ne 21

32 1Yakobbaŋ tekane khoraŋŋi besla biŋ yaŋ khoa thuggala Konchoggi
phonyagun skyods. 2Khoŋgun thoŋŋacig khoe zers, "Ibo Konchoggi magmi

dzomse nassa innog." Teboephia khoe te sachaboe miŋŋa mahanimu tags.
3Tene Yakobbi idom yulli seirri sache naŋŋa dugkhan khoraŋŋi aco Isaua lon
khyerkhangun sŋunla lamcugs. 4Khoe khoŋgunla labzha taŋste zers, "Khyozhe
izug zergos, 'Sponbo Isau nyeraŋŋi yogpo Yakobbi mollarag, diriŋ tshagpa ŋa
laban nyampo dugspin. 5Yaŋ ŋaa Baalaŋ, buŋbu, lug taŋ Rama, yogpo taŋ yogmo
maŋpo yod. Ŋa ŋaraŋŋi sponboe chogsskyor thobcesla ŋe khoŋgun nyampo lon
kallad.' " 6 Lon khyerkhangun Yakob yodsa logste lebste zers, "Ŋazhaa nyeraŋŋi
aco Isau yodsa soŋpin, khoŋ nyeraŋŋa thuggala yoŋŋad yaŋ khoŋ nyampo mi
zhibgya dug."

7Yakob jigs yaŋ tshabs, khoe kho nyampo yodkhanni migun yaŋ lug, Rama taŋ
Baalaŋ gunni khyu, yaŋ rŋaboŋgun sde nyissi naŋŋa gos. 8Khoe sam, "Kaltes Isau
yoŋste sde cigga spuŋgol cona zhan sdebo shornyances innog."

9Tene Yakobbi moslam zhus, "Ŋe meme Abrahammi Konchog taŋ ŋe aba
Isakgi Konchog, yawa nyeraŋŋi ŋaa molla dzads, 'Raŋ yul taŋ raŋŋi nyendụŋgun
yodse sachaa logste soŋ yaŋ ŋe khyoraŋ citshaŋme naŋŋa tharkhyel chacugin.'
10Nyeraŋŋi yogpoa stanna dzadkhan idshes taŋ thugrje tshaŋma thobcessi ospa
ŋaa man. Yordan ltsaŋspo ghalte cha zane ŋe lagga stencessi berkabo mane caŋ
medpin innaŋ ta ŋe lagga sde nyis dug. 11Ŋa ŋe aco Isaui kane skyobba dzadcesla
ŋe moslam zhuad. Ŋa jigssarag ciazerna kho yoŋste spuŋgol coste ŋa matshad
ŋe namagun taŋ tụgugun sadsịdces innog. 12 Innaŋ nyeraŋŋi molla dzads, 'Ŋe
khyoraŋ citshaŋme naŋŋa tharkhyel cugste khyoraŋŋi purgyud tshoe thame pema
stsi minyances tsogs gyurcugin.' "

13Te tshanla Yakob tennaru dugs yaŋ khoraŋŋa yodkhangunni naŋne khoe
khoraŋŋi aco Isaui phia skyes ldams. 14Tegun Rama 200, rapho 20, lug 200,
lugpho 20, 15 rŋaboŋmo 30 taŋ tegunni tụgugun, Baalaŋ 40 taŋ laŋto 10, buŋmo 20
taŋ buŋpho 10 inpin. 16Khoe tegunni khyu soso coste khoraŋŋi yogpogunla stastog
cocugs. Khoe khoŋgunla zers, "Ŋe saŋ sŋunla soŋ innaŋ khyugunni parla par bor."

17Khoe goma chakhanni yogpoa labzha taŋs, "Ŋe aco Isau thugte 'Khyoraŋŋi
sponbo su in yaŋ khyoraŋ karu chad. I semscan tshaŋmaa sui in zerte tịna?'
18Khyoraŋŋi lan izug taŋgos, 'I tshaŋma nyeraŋŋi yogpo Yakobbi inle. I tshaŋma
khoŋŋi sponbo Isaui phia stags kalkhangun in yaŋ Yakob khoŋraŋ ŋazhe stiŋne
yoŋŋadle.' "

19Khoe nyispa taŋ sumpa khyugun nyampo yodkhanni yogpogunlaŋ labzhaa
taŋs, "Isau thuggacig khyozhagunni tenna tsogs zer, 20 'Nyeraŋŋi yogpo Yakob

u32:2 ibripe skaddi naŋŋa mahanimmi ton "Sde nyis tshogssa" innog.

ŋazhe stiŋne yoŋŋad' zercespo rjed magos." Yakobbi sam, "Cigyus, ŋe stags
kalkhanboe kho thadcugste, stiŋne ŋa thuggacig khoe shagspa taŋste ŋaa snyiŋrje
stan sịdces innog." 21Teboephia khoe stags tshaŋma khoraŋŋi saŋ sŋunla kals,
innaŋ khoraŋ te tshanbo tennaru dugs.

Yakobbi Konchog nyampo nols.

32:22 ne 32
22Tenna tshanla Yakob laŋste khoraŋŋi nama nyisko, khoe tsheyog nama nyisko,

khoraŋŋi tụgu cugshigpo ŧhidte yabbog ltsaŋspo ghalte chacesla soŋ. 23Khoe khoŋ
taŋ khoe gyunor tshaŋma ltsaŋspoe pharka kal tsharte 24 khoraŋ cigpo luste yod
zane mizhiggi kho nyampo nam laŋlaŋs tshogpa nols. 25Miboa nolcessi naŋŋa
khoŋ migyalcespo hagoacig khoŋŋi Yakobbi spiruspoa chag stseste tebo moŋloe
naŋne phiŋstaŋs. 26Tene miboe mols, "Ŋa chacug, nyima shardug."
Yakobbi lantaŋs, "Nyeraŋŋi ŋaa cinlabs salte mane ŋe nyeraŋ cha micug."
27Miboe tịa dzads, "Khyoraŋŋi miŋŋa ci in."
Khoe zers, "Yakob."
28Khoŋŋi mols, "Tanepharla khyoraŋŋa Yakob manpa Israelv zerin, ciazerna

khyoraŋŋi Konchog taŋ migun nyampo radte khyoraŋŋa gyalkhaa thob."
29Yakobbi zers, "Juju nyeraŋŋi miŋ shadda dzad."
Innaŋ khoŋŋi lansals, "Ciphia khyoraŋŋi ŋe miŋ tịad?" Yaŋ khoŋŋi Yakobba

cinlabs sals.
30Yakobbi zers, "Ŋe ŋaraŋŋi migne Konchog jalteaŋ ŋa sontea lus." Teboephia

khoe te sachaboe miŋŋa penilw tags.
31Yakob penilne chaa zane nyima shar, yaŋ khoe sphiruspoe zhaste kho zhao

stseadpin. 32Tennaboephia dagsaŋ Israelpagunni spisha zaa manog, ciazerna
Yakobbi spishe gyuspa maskyon soŋte inpin.

Yakobba Isau thug.

33:1 ne 20

33 1Tene Isau khoraŋŋi mi zhibgya nyampo yoŋŋala Yakobbi thoŋ. Khoe
tụgugun liya taŋ recal gunni parla gos yaŋ tsheyog nama nyiskoaŋ. 2Khoe

tsheyog nama nyisko taŋ khoŋgunni tụgugun tshaŋmesaŋ dunla, tene liya taŋ khoe
tụgugun yaŋ recal taŋ Yoseb stiŋjugpoeka bors. 3Yakob khoŋgunni sŋunla soŋ yaŋ
acoe nyemoa lebbacig stsiwa coste khoe dunla lebleb tshagpa Yakobbi lan rdun
go sa thug cugste ghus.

4 Innaŋ Isau baŋtaŋste khoa thuggala yoŋs yaŋ khoa ŧhilte pug taŋs. Khoŋ nyisko
ŋus. 5 Isaui go stagste ltacig khoa bumo taŋ tụgugun thoŋ yaŋ khoe tịs, "Khyoraŋ
nyampo yodkhangun su in?
Yakobbi zers, "Konchoggi nyeraŋŋi yogpoa thugrjee dzadte salkhanni ŋe

tụgugun in. 6Tene tsheyog namagun taŋ khoŋgunni tụgugun yoŋs yaŋ go sa thug

v32:28 ibripe skaddi naŋŋa Israelli ton "Khoe Konchog nyampo rads" innog.
w32:30 ibripe skaddi naŋŋa penilli ton "Konchoggi zhaldoŋ" innog

cugste ghus. 7Te stiŋne liya taŋ khoe tụgugun yaŋ stiŋjugga Yoseb taŋ recal yoŋste
go sa thug cugste ghus.

8 Isaui tịs, "Ŋaa thuggala kalkhanni mi taŋ semscan gunni ton ci in?"
Yakobbi lantaŋs, "Sponbo, nyeraŋŋi chogsskyor thobcesla inle."
9 Innaŋ Isaui zers, "Ŋaa ŋaraŋŋa mamaŋpo yod. No, khyoraŋŋi inkhangun raŋŋi

phia bor."
10Yakobbi zers, "Man, juju kaltes nyeraŋŋi ŋaa chogsskyor dzadte inna i

stagsgun lenna dzad. Nyeraŋŋi zhaldoŋ thoŋcespo ni Konchoggi zhaldoŋ jalkhan
tsogs innog ciazhuna nyeraŋŋi ŋeka thugrje dzadte innog. 11 Juju ŋe nyeraŋŋa
khyoŋkhanni stagsgun namssa dzad ciazhuna Konchoggi ŋeka thugrje dzadte ŋaa
ghosdom tshaŋma sals." Yakobbi utsug taŋspa Isaui tegun lens.

12 Isaua zers, "Ŋadaŋŋi bespo yaŋskyar gozug in yaŋ ŋa khyoraŋ nyampo chen."
13Yakobbi zers, "Ŋe sponbo, tụgugun uthugs yaŋ tụgugunla oma sterkhanni

lug taŋ Baalaŋ gunni phia ŋa samba taŋ goshespo nyeraŋŋi hagoanog. Kaltes
tegun zhagciggaŋ gyogspa sụlna tegun shiin. 14 Juju nyeraŋ ŋe saŋ sŋunla skyod.
Ŋa tụgugun taŋ ŧudtọe khyu nyampo kule kulea seirla lebleb tshagpa nyeraŋŋi
stiŋraŋne yoŋin."

15 Isaui zers, "Ŋa ŋe mi khacig khyoraŋ nyampo borcug."
Yakobbi lantaŋs, "Tezug madzad. Ŋe phia nyeraŋŋi thugrjebo tsam thadthad in."
16Tene Isau tenna zhagga logste khoraŋŋi lammika seir chogsla soŋ. 17 Innaŋ

Yakob sukodla soŋ karu khoe khoŋraŋŋi phia khaŋpa stsigs yaŋ semscan tshaŋma
phia dugssa cos. Tennaboephia te sakyadpoe miŋŋa sukodx zerranog. 18Padan
aramne biŋte Yakob Kenan yuljoŋssi Shekem gyalsaa khamzaŋ leb yaŋ gyalsa taŋ
nyemoa kurgun tsugste dugs. 19Yakobbi khoŋ dugse sakyadpo Shekemmi aba
Hamorri purgyudgunni kane mulli pene 100 nyos. 20Khoe teka chodŧhizhig stsigste
teboa el elohi Israel (Yaŋna Konchog, Israelpe Konchog) zerte miŋ tags.

Dina taŋ shicimpagun.

34:1 ne 31

34 1 Lo khaciggi stiŋne, zhagshig Yakob taŋ liye bumo dina te nasse naŋŋa
dugkhan bumogunla thugga soŋ. 2 Innaŋ te nasse naŋŋa waŋsụlpa hiwpa

Hamorri butsha Shekemmi dina thoŋŋacig, khoe kho zumste waŋ nyampo lusdẹl
cos. 3Khoe sems dineka soŋte kho khoeka masạntẹ thad yaŋ spera ldemo nyampo
khoe yasha thobcessi stsondụs cos. 4Khoe khoraŋŋi aba Hamorla zers, "I bumobo
ŋaa namaa khyoŋ."

5Yakobba khoe bumo nyampo ŋanpa chakhanbo gyussoŋ, khoe butshagun
semscangun nyampo philogga yod pasaŋ khoŋgun logste yoŋyoŋ tshogpa khoe
suaŋ caŋ mazers.

6Shekemmi aba Hamor Yakobba spera taŋŋala yoŋs. 7Yakobbi butshagun
zhiŋne lebste sịŋmo nyampo ŋanpa chakhanbo tshorracig khoŋgunla masạntẹ

x33:17 ibripe skaddi naŋŋa sukoddi ton "Dugse ribs" innog.

sọ yoŋs ciazerna Shekemmi waŋ nyampo khoŋŋi sịŋmoa lusdẹl coste Yakobbi
naŋtshaŋssika ŧhelba khyoŋste inpin, tezug las cocespo ospa manpin.

8Hamorri khoŋgunla zers, "Ŋe butsha Shekemmi nyeraŋŋi bumoa snyiŋne
yasha corug. Thugrje dzadte khoa dina nyampo bagston cocugga dzad. 9Ŋazhe
bumogun khyozhe butshagun nyampo yaŋ khyozhe bumogun ŋazhe butshagun
nyampo bagston cocug. 10Nyezhaa ŋazhe yulla dugnaŋ dịg, i sakyadpo nyezhe
phia pheste in nyezhaa karu thadnaŋ dugste nyobtshoŋ toŋ yaŋ khyozharaŋŋi phia
gyunor cos."

11Shekemmi dine aba taŋ miŋbogunla zers, "I thugrjebo ŋeka dzad yaŋ ŋe
nyezhe citoŋ molnaŋ taŋin. 12Name rin coad yaŋ rincan skyes ŋaa khyoŋ
zerkhangun ŋe khyoŋin. Ŋaa nama cocesla dina cigpo sal."

13Shekemmi khoŋgunni sịŋmoa ŋanpa coste in pasaŋ Yakobbi butshagunni
Shekem taŋ khoe aba Hamorla gobskorte lantaŋs. 14Khoŋgunni khoŋgunla zers,
"Ŋazhe sịŋmo sunnad macokhanni mizhigga mitaŋ. Tebo ŋazhe phia ŧhelba innog.
15 Innaŋ khyozha taŋ khyozhe butshagunni sunnad coste ŋazhaa tsogs gyurna,
khyoraŋŋi kho nyampo bagston conaŋ dịg. 16Tene ŋazhe bumogun khyozhaa
taŋnyin yaŋ khyozhe bumogun nyampo ŋazhe bagston coin. Yaŋ ŋazhagun
khyozhaa nyampo dugste ŋadaŋgun gyalkhag cig gyurin. 17 Innaŋ kaltes khyozha
sunnad coa mathadna tene ŋazhaa ŋazharaŋŋi sịŋmo ŧhidte i sakyadpo phaŋste
chen."

18Khoŋgunni zerkhanbo Hamor taŋ khoe butsha Shekemma ospa tshor.
19Shekem Yakobbi bumoa masạntẹ thadpa tus godla mataŋŋa khoŋgunni
zerkhanbo cocesla khaa chams. Kho khoraŋŋi naŋtshaŋssi tshaŋme saŋ
kuspacanni butshabo inpin. 20Tene Hamor taŋ khoe butsha Shekem gyalse
gyasghoeka soŋ yaŋ gyalse uskyoŋgun nyampo spera taŋs. Khoŋgunni zers, 21 "I
migunni kane ŋadaŋgunla caŋ jigspa midug, khoŋgunnaŋ ŋadaŋŋi sakyaddika
dugcugste tshoŋ cocugin, i sachaboe naŋŋa khoŋgunnaŋ chudces dug. Yaŋ
ŋadaŋgunni khoŋŋi bumogun nyampo yaŋ khoŋgunni ŋadaŋŋi bumogun nyampo
bagston conyances innog. 22 Innaŋ ŋadaŋgunni ŋadaŋŋi butsha tshaŋme sunnad
coste khoŋgun tsogs gyurte mane khoŋ ŋadaŋgun nyampo gyalkhag cig migyur
zerdug. 23Khoŋgunni semscan taŋ gyunor tshaŋma ŋadaŋgunni migyurra?
Teboephia ŋadaŋgunni khaa chamste khoŋgun ŋadaŋŋi tọa dugcugin."

24Hamor taŋ Shekemmi zerkhanboeka yulpa tshaŋma khaa chamste butsha
tshaŋmaa sunnad cocugs.

25Zhag sumpe zhagga butshagunni sunnad cokhanni makhaa magyalla
yodtus Yakobbi butsha nyis simeon taŋ Livi, dine acogunni rai khurte hunmedla
gyalseka spuŋgol coste butsha tshaŋma sads. 26Khoŋgunni Hamor taŋ khoe
butsha Shekemmaŋ sads yaŋ khoe khaŋpane dina ŧhidte soŋ. 27Khoŋgunni
sịŋmoa ŋanpa cokhanboe lantaŋste Yakobbi zhan butshagunni gyalsabo coms.
28Khoŋgunni ralug taŋ Baalaŋŋi khyu, buŋbugun yaŋ gyalsa taŋ zhiŋŋika yodkhan
tshaŋma khyers. 29Khoŋgunni khaŋpe naŋŋa yodkhan gyunor, bumo taŋ tụgu
tshaŋma comste khyers. 30Yakobbi simeon taŋ Livi zers, "Khyozhe ŋeka nags

khyoŋste innog. Kenanpa, perizpa taŋ i nasse naŋŋa dugkhan tshaŋme ŋadaŋŋa
naphrad corug. Ŋadaŋgun maŋpozhig medte innog. Kaltes khoŋ tshaŋmaa
ŋadaŋŋi gyabgalla cig soŋte ŋadaŋŋika spuŋgol cona ŋadaŋŋi naŋtshaŋs tshaŋma
medkhan chen."

31 Innaŋ khoŋgunni lantaŋs, "Khoe ŋazhe sịŋmoa zugstsoŋma tsogs cogossa?"

Yakob taŋ khoe naŋtshaŋs bethella logste soŋ.

35:1 ne 15

35 1Tene Konchoggi Yakobba mols, "Bethella soŋ yaŋ teru tshugste dug.
Teru, khyoraŋ khyoraŋŋi aco Isaune shorte cha zane khyoraŋŋi jalkhan

Konchoggi phia chodŧhizhig stsig."
2Tene Yakobbi khoraŋŋi naŋtshaŋs taŋ khoraŋ nyampo yodkhan tshaŋmala

zers, "Khyozhe tọa yodkhan zhanme Konchoggun phaŋste khyozharaŋgun
stsaŋma cos yaŋ Koslaggun spos. 3Tene yoŋ ŋadaŋgun bethella chen karu ŋe
Konchoggi phia chodŧhizhig stsigin. Khoŋŋi ŋa bardoe naŋŋa yod zane ŋa rogs
dzadte ŋa karu chanaŋ nyampo zhugste yodpin." 4Tene khoŋgunni khoraŋgunni
lagga yodkhan skundạ tshaŋma taŋ namcoggi aloŋgun Yakobba taŋs. Khoe tegun
Shekemmi nyemoa yodkhanni oggi lcaŋme yogga subs. 5Tene khoŋgun besla
biŋŋacig Konchoggi nyekhorri dọŋkhyerri naŋŋa dugkhangunla sạntẹ jigsshugga
dzadcespoe suzhiggiaŋ khoŋgunla tedte makhyoŋs.

6Yakob taŋ kho nyampo yodkhanni migun Kenanni naŋŋa luz (Yaŋna bethel)
zerkhanni nassa leb. 7Khoe teru chodŧhizhig stsigs, yaŋ te nassaboa el bethel
(Yaŋna bethelli Konchog) zerte miŋ tags, ciazerna tennaru Konchoggi khoŋraŋ
Yakobba sŋoncugga dzads nam kho khoraŋŋi aco Isaune shorte soŋ.

8Ta rabeke ma rgadmo yato dẹbrah shi yaŋ khoe spur bethelne thurla yodkhanni
oggi lcaŋme yogga subs yaŋ teboa elon bakhath (Yaŋna ŋuse og) miŋŋa tags.

9Yakob padan aramne logste yoŋte stiŋne khoa Konchog yaŋskyar jal yaŋ
cinlabs sals. 10Konchoggi khoa mols, "Khyoraŋŋi miŋ Yakob innog innaŋ
tanepharla khyoraŋŋi miŋŋa Yakob manpa Israel zerin." Teboephia Konchoggi
khoe miŋŋa Israel tagga dzad.

11Konchoggi khoa mols, "Ŋaa kunwaŋ Konchog in, tụgu skyecugste khyoraŋŋi
purgyud gyascug. Khyoraŋŋi purgyudne gyalkhams maŋpo taŋ gyalpogun biŋin.
12Abraham taŋ Isakga taŋkhanni sachabo ŋe khyoraŋ taŋ khyoraŋŋi purgyudgunla
taŋin." 13Tene Konchog, khoa zhalta salkhanni sache kane kenla skyods.

14Konchoggi zhalta salkhanni sacheka Yakobbi rdoa chenmo zhig kawa tsogsla
laŋste teboeka chaŋ taŋ oliwwi marnag lugs. 15Konchoggi khoa zhalta salkhanni
sachaboa khoe bethel miŋŋa tags.

Recal ŧoŋs.

35:16 ne 26
16Yakob taŋ khoe naŋtshaŋs, bethelne yaŋskyar besla biŋ, khoŋgun taruŋ

epharedne thagriŋŋa yodtus recalla tụgu jorcessi tuspo lebste khoa skyezer sạntẹ

DRAFT 26 December 2018 Copyright © Wycliffe



Gozug 35–36 52

yoŋs. 17Khoa skyezer sạntẹ yoŋ zane, rogs coin yodkhanni bumoe khoa zers,
"Jigs majigs, khyoraŋŋa yaŋ butshazhig jordug." 18Recalli stiŋjuggi ugspo lenin
khoraŋŋi butshe miŋŋa binoni tags (Kaboe ton rdugpoe butsha) innaŋ khoe abe
butshe miŋŋa Benyamin tags (Kaboe ton ŋe lagpa yaspe butsha).

19Tene recal shi yaŋ epharedla chase lammika khoe spur subs kaboa dagsa
Bedlehem zerranog. 20Khoe spurkhaŋŋika Yakobbi kawa tsogsla rdoa stsigs.
Recalli spurkhaŋŋika rdoa stsigskhanni stags dagsaŋ yodte innog.

21Ta Israel yaŋna Yakobbi yaŋskyar bes gozugste lo chogsla soŋ yaŋ khoraŋŋi
kurbo migdal edarne azamma soŋte tsugs. 22 Israel te sache naŋŋa dug zane
Rubenni khoraŋŋi abe tsheyog nama billah nyampo lusdẹl cos yaŋ Israella
gyussoŋ.
Israel yaŋna Yakobba tụgu rcugnyis yodpin:

23 Liye butshagun:
Ruben Yakobbi goskyes,
Simeon, Livi, Yahuda, issakhar taŋ Zebulon.
24Recalli butshagun:
Yoseb taŋ Benyamin.
25Recalli yato bumo bilhe butshagun:
Dan taŋ naphthalli.
26 Liye yato bumo zilhe butshagun:
Gad taŋ Asher.
Khoŋgun padan arammi naŋŋa skyeskhan Yakobbi butshagun inpin.

Isak ŧoŋs.

35:27 ne 29
27Yakob khoŋraŋŋi aba Isak yodsa mamrea logste yoŋs kabo kiriath arba (Yaŋna

hebron)ni nyemoa yodpin karu Abraham taŋ Isak gun duggadpin. 28 Isak lo 180
sontea lus. 29Tene mitshe riŋmozhiggi stiŋne khoe stiŋjuggi ugspo lente dọŋs yaŋ
khoraŋŋi phamespogun nyampo dzoms. Khoe butsha Isau taŋ Yakobbi khoe spur
subs.

Isaui purgyudgun.

36:1 ne 14

36 1 Ibo Isaui purgyudgun innog, khoa idommaŋ zerradpin.
2 Isaui Kenanma bumogun nyampo bagston cos, khoŋgun hedpa ilonni

bumo ada, ahe bumo, hiwpa zibionni tshamo oholibamah, 3 yaŋ ishmaelli bumo taŋ
nebeoddi sịŋmo besmad inpin.

4 Isaui nama adaa eliphas yaŋ besmedla riul butsha gun skyes, 5 yaŋ oholibamah
yiush, yalam taŋ Korah gun skyes. Khoŋ tshaŋma Kenanni yulla skyeskhan Isaui
butshagun inpin.

6Tene Isaui khoraŋŋi namagun, butshagun, bumogun yaŋ khoraŋŋi naŋmi
tshaŋma, ralug taŋ zhan ŧudtọ gun yaŋ khoraŋŋa Kenanni naŋŋa jorkhanni norgun

DRAFT 26 December 2018 Copyright © Wycliffe



Gozug 36 53

khurte Yakobne thagriŋŋa yaŋ sachazhigga soŋ 7 ciazerna khoŋgunla gyurnor
mamaŋpo yodcespe te sachaboe naŋŋa khoŋgun taŋ khoŋgunni semscan tshaŋme
phia zagyu dạndạa biŋ mathub. 8Teboephia Isau yaŋna idom, seir riljoŋssi naŋŋa
dugs.

9 Ibo seir riljoŋssi naŋŋa dugkhan idompagunni aba Isaui purgyudgun innog.
10 Isaui butshagunni miŋ ni Isaui nama ade butsha eliphas taŋ Isaui nama
besmeddi butsha riul.
11Eliphassi butshagun ni timan, omar, zepho, gatam taŋ kinaz gun innog.
12 Isaui butsha eliphassi tsheyog nama timna, emaleg butshabo skyes. Khoŋgun
Isaui nama ade tshaogun innog.
13Yaŋ riulli butshagun ni nahad, Zerah, shammah taŋ mizah gun innog. Khoŋgun
Isaui nama besmeddi tshaogun innog.
14 Isaui nama, ahe bumo taŋ zibionni tshamo oholibahe butsha gunni yiush, yalam
taŋ Korah innog.

Isaui purgyudgunni misde.

36:15 ne 19
15 Igun uskyoŋ gyurkhanni Isaui purgyudgun innog. Isaui goskyes eliphassi

butsha timan, omar, zepho, kinaz 16Korah, gatam taŋ emaleg gun innog. Khoŋgun
idommi naŋŋa dugkhan eliphassi purgyudgunni uskyoŋgun yaŋ ade tshaogun
inpin.

17 Isaui butsha riulli butshagun ni nahad, Zerah, shammah taŋ mizah gun inpin,
khoŋgun idommi naŋŋa dugkhan riulli purgyudgunni uskyoŋgun yaŋ Isaui nama
besmeddi tshaogun inpin.
18 Isaui nama oholibahe butshagun ni yiush, yalam taŋ Korah gun inpin. Khoŋgun
ahe bumo Isaui nama oholibahe purgyudgunni uskyoŋgun inpin.

19Tegun Isaui purgyudgun, te misde tshaŋma Isau yaŋna idommi gyudzingun
innog.

Idommi naŋŋa Isaui saŋ sŋunla dugkhangun.

36:20 ne 30
20 Isaui saŋ sŋunla te nasse naŋŋa dugkhan horpa seirri butshagun ni lotan,

shobal, zibion, anah, 21 dishon, ezar taŋ dishan gun innog. Khoŋgun horpagunni
uskyoŋgun inpin.
22 Lotanni butshagun ni hori taŋ homam yaŋ timna lotanni sịŋmo inpin.
23Shoballi butshagun ni alwan, manahhad, ebal, shipo taŋ onam gun inpin.
24Zibionni butshagun ni ae taŋ anah inpin. (Anah, khoraŋŋi abe buŋbugun tsho
zane ristoŋŋi naŋŋa chutshan thobkhanbo innog.)
25Ahe tụgugun ni dishon taŋ oholibamah inpin, oholibamah ni ahe bumo innog.
26Dishonni butshagun ni hemdan, eshban, ithan taŋ kiran gun inpin.
27Ezarri butshagun ni bilhan, zawan taŋ akan gun inpin.
28Dishanni butshagun ni uz taŋ aran gun inpin.

29Horpagunni uskyoŋgun lotan, shobal, zibion, anah, 30 dishon, ezar taŋ dishan
gun innog, yaŋ khoŋgun seir yuljoŋssi naŋŋa dugkhan horpagunni uskyoŋgun
inpin.

Idommi gyalpogun.

36:31 ne 43
31 Israelpagunni gyalpoe waŋsụlli saŋ sŋunla idom yulli naŋŋa i gyalpogunni

waŋsụlladpin.
32Beorri butsha bila idommi gyalpo gyur yaŋ khoe gyalsaa dinhabad zerradpin.

33Bila shiacig bozrah gyalsane inkhan zehe butsha Yobab gyalpo gyur. 34Yobab
shiacig timanpe yulne inkhan husham gyalpo gyur. 35Husham shiacig bedaddi
butsha hadad gyalpo gyur. Moab yulli naŋŋa midianpagunla phamkalkhanbo kho
inpin yaŋ khoe gyalsaa awed zerradpin. 36Hadad shiacig masrekahne inkhan
samlah gyalpo gyur. 37Samlah shiacig ltsaŋspoe thamaa yodkhan rehobothne
inkhan shol gyalpo gyur. 38Shol shiacig akborri butsha Baal hanan gyalpo gyur.
39Akborri butsha Baalhanan shiacig hadad gyalpo gyur yaŋ khoe gyalsa pau
zerradpin. Khoe nama ni mihetabel in kho matreddi bumo taŋ mizahabbi tshamo
inpin.

40 Igun sde taŋ yuljoŋs soso naŋzhin Isaui purgyuddi uskyoŋgunni miŋ innog.
Tegun ni timna, alwa, yithed, 41 oholibamah, elah, pinon, 42 kinaz, timan, mibzar,
43magdel taŋ iram innog. Tegun idommi uskyoŋgun inpin, kabo khoŋraŋgunni
sakyad zumste tshugste dugkhan naŋzhin thogste innog. Khoŋgun idompe
phamespo Isaui purgyudgun innog.

Yosebbi nyilam.

37:1 ne 11

37 1Yakob Kenanni naŋŋa khoe aba dugse tenna yulla dugs. 2Yaŋ ibo Yakobbi
naŋtshaŋssi logyus innog. Yoseb lo cubdun chakhanni zhonnu, khoe abe

nama billah taŋ zilhe butsha khoraŋŋi acogun nyampo ralug tshoadpin, acogunni
las ŋanpa cokhanzhiggi skor khoe aba shads.

3Yakobbi Yosebba khoraŋŋi zhan butshagunni saŋ maŋŋa yasha coadpin
ciazerna kho ghaste yod zane Yoseb skyeste inpin. Khoe Yosebbi phia migsal
Kosshig tsemcugs. 4Khoe acogunni khoŋgunni abe Yosebba tshaŋmesaŋ maŋŋa
yasha cocespo thoŋŋacig, khoŋgunni khoa naphrad coste kho nyampo spera
ldemoa taŋŋa medpin.

5Yosebba nyilamzhig thoŋ yaŋ khoe tebo khoraŋŋi acogunla shaddacig
khoŋgunni khoa maŋŋa naphrad cos. 6Khoe khoŋgunla zers, "Ŋa thoŋkhanni
nyilamboa nyonnaŋ. 7Ŋadaŋ tshaŋme zhiŋŋika dụi zhiŋgun ldam dugpin. Ŋe dụi
zhiŋbo ŧoŋlaŋs yaŋ teboa khyozhagunni dụi zhiŋgun khorte go ghuste dugpin."
8Khoe acogunni zers, "Ci khyoraŋŋi ŋazhagunnika waŋsụlin samma ragga?
Teboephia khoe zerkhan taŋ nyilamboe zhaste khoŋgunni khoa maŋŋa naphrad
cos.

9Tene Yosebba yaŋ nyilamzhig thoŋ yaŋ khoe acogunla zers, "Nyonshiggaŋ,

ŋa yaŋ nyilam zhiggi naŋŋa nyima, lzawa, yaŋ skarma cugshig gunni ŋe dunla go
ghuin thoŋ."

10Khoe nyilambo khoraŋŋi abaŋ shadspa abe khoa khaskyeste zers, "Khyoraŋŋa
thoŋkhanni nyilambo ci innog? Ci khyoraŋŋi ama, aconogun taŋ ŋe khyoraŋŋi
dunla go ghuinna? 11Yosebbi acogunla khoeka tshigces yoŋs, innaŋ khoe abe te
tshaŋme skorla samba taŋin dugs.

Yosebbi acogunni kho tsoŋs.

37:12 ne 36
12Yosebbi acogun Shekemma khoraŋgunni abe raluggi khyugun tshoa soŋte

yodtus, 13Yakobbi Yosebba zers, "Khyoraŋŋi acogun Shekemmi naŋŋa ralug tshoin
yodkhanbo khyoraŋŋa gyus innog. Yoŋ, ŋe khyoraŋ khoŋgun yodsa lam cuggad."
Yosebbi lantaŋs, "Ŋa chacesla dạldịg inle."
14Khoe abe zers, "Khyoraŋŋi acogun taŋ raluggun khamzaŋ dugga midug ltaa

soŋte ŋaa khoŋgunni skorla nastshul khyoŋ." Tene khoe Yoseb hebronni luŋpane
lamcugs.
Yoseb Shekemma lebbacig, 15mizhiggi kho spaŋthaŋgunni naŋŋa khorin thoŋte

tịs, "Khyoraŋŋi ci tsallad?"
16Khoe zers, "Ŋe ŋaraŋŋi acogun tsallad. Juju ŋa shoddaŋ khoŋgunni raluggun

karu tshoin dug?"
17Miboe zers, "Khoŋgun soŋtshar. Khoŋgunni 'Ŋadaŋ dothanla chen' zerin ŋe

tshor." Teboephia Yoseb khoraŋŋi acogunni stiŋraŋne dothanla soŋ yaŋ khoŋgun
thob. 18Khoŋgunni thagriŋne Yoseb yoŋin thoŋ yaŋ kho dunla lebbi saŋ sŋunla
khoŋgunni kho sadcessi cusŋan ldiŋs.

19Khoŋgunni cig taŋ cigga zers, "Ine nyilammi gyalpo yoŋŋala. 20Yoŋ, kho sadte
i sadoŋ ciggi naŋŋa phaŋin, yaŋ abaa kho rii semscanni sadtog zerin. Tene khoe
nyilamgunla ci charug ŋadaŋŋi lten."

21Rubenni tebo tshorracig Yoseb skyobcesla khoe zers, "Kho sad masadda,
22 i ristoŋŋi sadoŋ ciggi naŋŋa phaŋin innaŋ khoa rduŋ mi rduŋ." Yoseb skyobste
khoraŋŋi abeka logste khyercesla khoe tebo zers.

23Tene Yoseb khoraŋŋi acogun yodsa lebbacig khoŋgunni, khoa abe taŋskhanni
Kospo phuds. 24Tene khoŋgunni kho zumste chu medkhanni sadoŋ skampoe
naŋŋa phaŋs. 25Khoŋgun zanzala duggacig khoŋgunni giledne yoŋkhan ishmaelpa
bespagun thoŋ. Khoŋgunni rŋaboŋgunla masala, bam taŋ mer skaŋskhanni ghal
kalte khoŋgun Ijib yulla chadpin.

26Yahude khoraŋŋi aconogunla zers, "Ŋadaŋgunni no sadte kho sadkhanbo
vaste borna ŋadaŋgunla ci phanthogs in? 27Yoŋ, ŋadaŋŋi kho masadda i
ishmaelpa bespagunla tsoŋin, ciazerna kho ŋadaŋŋi no, ŋadaŋŋi shaŧhag innog."
Khoe aconogunni khaa chams.

28Tene midianpa tshoŋpagun nyemoa lebbacig, khoŋgunni Yoseb sadoŋne
phiŋste ishmaelpagunla mulli pene nyishua tsoŋs, kagunni kho Ijib yulla khyers.

29Ruben sadoŋ yodsa logste yoŋs yaŋ khoa Yoseb tenaŋŋa medkhanbo thoŋte

khoa tsherkha yoŋste khoraŋŋi Kospo shags. 30Kho logste khoraŋŋi nogun yodsa
soŋte zers, "Sadoŋŋi naŋŋa butshabo midug, ta ŋe ci co?"

31Tene khoŋgunni Ramazhig sads yaŋ Yosebbi Kospo teboe ŧhaggi naŋŋa vaŋs.
32Khoŋgunni te Kospo khoraŋgunni abaa khyers yaŋ zers, "I Kospo ŋazhaa thob,
zigssaŋ ibo nyeraŋŋi butshe ta manogga?"

33Yakobba tebo khoe butsha Yosebbi inkhan shes yaŋ zers, "Tantan ri
semscanni ŋe butsha Yoseb sadte khoe zugspo tumpa tumpa coste innog."

34Yakobbi khoraŋŋi Kospo shags yaŋ phatse ras gonte khoraŋŋi butshe phia
zhag maŋpo nyaŋan cos. 35Khoe butsha taŋ bumo tshaŋma khoa semsso taŋŋa
yoŋs innaŋ khoe semsso malens yaŋ zers, "Man ŋe shishi tshogpa ŋaraŋŋi butshe
phia nyaŋan coin." Yaŋ kho khoraŋŋi butshe phia ŋus.

36Tenna tusla midianpagunni Ijibbi naŋŋa Yoseb potipharla tsoŋs, kho gyalpo
Pheroe lascedpa, gyalpo sụŋkhanni magmigunni uskyoŋ inpin.

Yahuda taŋ tamar.

38:1 ne 30

38 1Tenna tusshigga Yahuda khoraŋŋi aconogun borte adullampa hirah
zerkhanni mibo nyampo dugga soŋ. 2Teru Yahuda Kenanma shua

zerkhanni bumo thug yaŋ khoe te bumo nyampo bagston coste lusdẹl cos. 3Kho
skyecesma gyurte khoa butshazhig jor yaŋ yahude khoe miŋŋa Er tags. 4Bumo
yaŋskyar skyecesma gyur yaŋ khoa butshazhig jor. Khoe butshe miŋŋa onan tags.
5Kazib dọŋkhyerri naŋŋa khoa butsha sumpa jor yaŋ khoe miŋŋa Shelag tags.

6Yahude khoe gobu butsha Erla tamar zerkhanni bumo namaa khyoŋs. 7 Innaŋ
yahude gobu butsha Erri scodpa yawe skundunla ŋanpa yodpa yawe kho shicugga
dzads. 8Tene yahude onanla zers, "Soŋ yaŋ khyoraŋŋi acoe purgyud lusshesla
khoe nama nyampo dẹl borte khoe magpe no inkhanni khagpo dạndạa cos. 9 Innaŋ
onanla tụgu jorkhangun khoe purgyud mi gyurcespo hagopa khoe acoe namaa
nyampo lusdẹl co zane tụgu mijorcesla khoe thiglebo seka phoadpin. 10 Innaŋ khoe
cokhanni laspo yawe skundunla ŋanpa in pasaŋ yawe onannaŋ shicugga dzads.

11Tene yahude khoraŋŋi butshe nama tamarla zers, "Ŋe butsha Shelag chenmo
chacha tshagpa khyoraŋ khyoraŋŋi abe khaŋpa yugsamo tshulla dug" ciazerna
khoe sam, "Khoaŋ khoraŋŋi acogun tsogsla shisịdces innog." Tene tamar khoraŋŋi
abe khaŋpa duggala soŋ.

12 Lo maŋpozhiggi stiŋne shui bumo, yahude nama shi. Nyaŋanni tuspo tsharte
khoraŋŋi dzao adullampa hirah nyampo Yahuda timnah yulla khoraŋŋi luggi Baal
dạgkhangun yodsa soŋ.

13Tamarla shads, "Khyoraŋŋi magpe aba, khoraŋŋi luggunni Baal dạggala
timnah charug." 14Khoe khoraŋ gonkhanni yugsamoi Kospo zhebste mi sheshessi
phia khoraŋŋi ldoŋbo ras nyampo kabs yaŋ timnah chase lammika inem dọŋkhyerla
chaseka dugs, ciazerna yahude butsha Shelag ldante yodnaŋ kho nyampo bagston
cocesla mataŋŋa inkhanbo khoa hago.

15Yahude bumobo thoŋŋacig khoe kho zugstsoŋmazhig innog sam ciazerna

khoe ldoŋbo kabste yodpin. 16Yaŋ khoe butshe nama inkhanbo mashaspa kho te
bumoe dunla soŋte zers, "Lusdẹl coala ŋaa nyampo yoŋ."
Khoe tịs, "Nyeraŋ nyampo dugcesla nyeraŋŋi ŋa ci taŋin?"
17Khoe lantaŋs, "Ŋaraŋŋi khyui naŋne riguzhig kalin.
Bumoe zers, "Nyeraŋŋi damcha cokhanboe stagssi tshulla ŋa citoŋshig sal."
18Khoe tịs, "Damche tshulla ŋe khyoraŋŋa ci taŋ?"
Bumoe lantaŋs, "Nyeraŋŋi thetse serdub, tebo tagskhanni raskud taŋ khurkhanni

berka gun sal."
Khoe te tshaŋma khoa taŋste kho nyampo lusdẹl cospa bumobo skyecesma

gyur. 19Tamar logste khaŋpa soŋ yaŋ ldoŋŋa kabkhanbo phudte khoraŋŋi
yugsamoi Kospo gons.

20Yahude khoraŋŋi dzao adullampa hirah te bumoa rigu khyerte damcha coste
taŋkhanni calaggun logste khyoŋcesla lamcugs, innaŋ khoa bumobo mathob.
21Khoe teru dugkhanni mi khacigga tịs, "Inemmi dunla i lammika dugkhanni
zugstsoŋmabo karu soŋ?"
Khoŋgunni lantaŋs, "Iru zugstsoŋmazhig mane medpin.
22Kho logste Yahuda yodsa soŋ yaŋ zers, "Ŋaa te bumobo mathob, yaŋ teru

dugkhangunni 'Iru zugstsoŋmazhig mane med' zerrarag."
23Yahude zers, "Khoe lagga yodkhan tshaŋma khoa borcug te manna ŋadaŋgun

samba medkhan theste ŧhelba chen. Ŋe khachad cokhan naŋzhin rigu kalpin innaŋ
khyoraŋŋa kho mathob."

24 Lzawa summi stiŋne Yahudaa khoraŋŋi butshe nama tamar zugstsoŋma
gyurte khoa tụgu skyecesdug zerte tshor.
Yahude zers, "Bumobo philogga phiŋste mea sạgste sod."
25Bumobo philogga khyoŋ zane khoe khoraŋŋi magpe aba lon kals. Khoe zers,

"I calaggunni dagpoe ŋa skyecesma gyurcugs. Zigssaŋ, i thetse, tebo tagskhanni
raskud taŋ berka gun sui innog?"

26Yahude tegun shes yaŋ zers, "Ŋa saŋ maŋŋa bumobo ŧaŋpo innog, ciazerna
ŋe khoa ŋaraŋŋi butsha Shelag nyampo bagston co macugga innog." Yaŋ yahude
kho nyampo yaŋskyar lusdẹl macos.

27Tamarla tụgu skyecessi tuspo lebbacig khoe khogpe naŋŋa tshagtụg yodpin.
28Khoa tụgu skye zane cigpoe lagpa biŋŋacig yato cokhanboe skudpa marpozhig
ldamste zers, "I butshabo goma skyes." 29 Innaŋ khoe lagpa logste naŋkugga
khyers yaŋ khoe saŋ sŋunla yaŋ cigpo skyes. Tene yatoboe zers, "Khyoraŋ waŋ
kolte philogga biŋ." Teboephia khoe miŋŋa perezy tags. 30Tene khoe no lagpaa
skudpa marpo ldamskhanbo skyes yaŋ khoe miŋŋa Zerahz tags.

y38:29 ibripe skaddi naŋŋa perezsi ton "Waŋ kolte biŋces" innog.
z38:30 ibripe skaddi naŋŋa zehe ton "Ŧhag tsogs marpo ya ma ldaŋshan" innog.

Yoseb taŋ potipharri nama.

39:1 ne 23

39 1Yoseb Ijibba khyers, teru kho gyalpo Phero sụŋkhan magmigunni sponbo
potipharri ishmaelpa tshoŋpagunni kane nyos.

2Yawa Yoseb nyampo yodpin yaŋ kho citshaŋme naŋŋa ŧhaŋspo mizhig gyur,
kho Ijibpa sponboe khaŋpe naŋŋa dugs. 3Yawa Yoseb nyampo zhugskhan yaŋ
kho citshaŋme naŋŋa ŧhaŋspo gyur cugga dzadkhanbo khoe sponboe thoŋ.
4Yosebba potipharri chogsskyor thobte khoa zhabstog zhukhanbo gyur. Potipharri
kho khoraŋŋi khaŋpa taŋ gyunorgunni stastog cokhanla skos. 5Potipharri Yoseb
khoraŋŋi khaŋpa taŋ gyunorgunni stastog cokhanla skospane pharla yawe
potipharri naŋtshaŋsla cinlabs sals. Yosebbi zhaste yawe khoa citshaŋme naŋŋa
cinlabs sals, khaŋpa taŋ zhiŋ nyiskoe naŋŋa. 6Teboephia potipharri khoa yodkhan
tshaŋma Yosebbi lagga stads yaŋ khoa khoraŋŋi kharji mane zhan cizhiggi phiaŋ
tsherkha medpin.
Yoseb zugsstobcan taŋ ŋamscan yodpin, 7 yaŋ tusbanshiggi stiŋne khoe

sponboe nama Yosebbika dodpa skyeste zers, "Maltse naŋŋa ŋa nyampo dugga
yoŋ."

8Khoe khaa manyans yaŋ zers, "Ŋe sponboe khoŋraŋŋi lagga caŋ maborra
lokhyel nyampo citshaŋmeka ŋaa waŋcha taŋs. 9 I khaŋpe naŋŋa ŋe saŋ ŧagga
suaŋ med yaŋ khoŋŋi nyeraŋ manpa zhan citshaŋma ŋaa salte dug ciazerna
nyeraŋ khoŋŋi nama innog. Tene kazuggi ŋe izam ŋanpa las yaŋ Konchoggi
gyabgalla sdigpa co?" 10Khoe Yosebba zhagtaŋ zerin dugs innaŋ Yoseb kho
nyampo maltse naŋŋa midugces matshad khoe dunlaŋ mayoŋs.

11Zhagshig Yoseb potipharri khaŋpe naŋŋa las coala cha zane zhanyaŋ yogpo
suaŋ teru medpin, 12 potipharri name khoe Kospo zumste zers, "Ŋa nyampo maltse
naŋŋa yoŋ." Kho shorte soŋ innaŋ khoe khethoggi Kospo bumoe lagga lus.

13Yoseb philogga shorte khoe Kospo khoe lagga luskhanbo thoŋŋacig, 14 khoe
zhan yogpogunla bods yaŋ zers "Ltos, ŋe magpe i ibripa mibo ŋadaŋŋa ŧhelba
stannala khyoŋste innog. Ŋa nyampo lusdẹl cocesla kho ŋe naŋŋa yoŋs innaŋ ŋe
kuco taŋspin. 15Ŋe kuco taŋŋacig, kho philogga shorte soŋ innaŋ khoe Kospo ika
luste dug."

16Khoe Yosebbi Kospo khoraŋŋi magpa logste yoŋyoŋ tshogpa bor. 17Tene
khoe tenna ruŋspo khoa shads, "Nyeraŋŋi khyoŋkhanni ibripa ŋe naŋŋa yoŋste
ŋaa nyampo lusdẹl coces cos. 18 Innaŋ ŋe kuco taŋŋacig kho philogga shorte soŋ
yaŋ khoe Kospo ika luste dug."

19Yosebbi sponboa khoe name "Nyeraŋŋi yogpoe tezug ŋanpa ŋaa cos" zerte
tshorracig potipharla masạntẹ sọ yoŋs, 20 yaŋ Yoseb zumste tsonkhaŋŋi naŋŋa
kagcugs karu gyalpoe tsonpagun kaggadpin yaŋ kho tenaŋŋa dugs. 21 Innaŋ yawa
Yoseb nyampo yodpin, khoŋŋi khoa thugrje zigste tsonkhaŋ sụŋkhanni uskyoŋŋi
chogsskyor thobcugs. 22Khoe Yoseb zhan tsonpa tshaŋme stastog cocessi
phia skos yaŋ tsonkhaŋŋi las tshaŋme khag khoa kals. 23Tsonkhaŋ sụŋkhanni

uskyoŋŋa Yosebba khag kalkhangunla stagossa medpin, ciazerna yawa Yoseb
nyampo zhugste khoa las tshaŋme naŋŋa tharkhyel coa dzaddadpin.

Chaŋlugkhan taŋ tagi cokhan

40:1 ne 23

40 1Tusbanshiggi stiŋne Ijibbi gyalpo khoe chaŋlugkhan taŋ tagi cokhan
nyiskoeka mathad. 2Gyalpoa khoŋgunnika sọ yoŋs, 3 yaŋ sụŋkhanni

magmi sponboe waŋŋi yogga yodkhanni tsonkhaŋŋi naŋŋa khoŋgun kagcugs karu
Yosebbaŋ kagste yodpin. 4Tsonkhaŋŋi magmi sponboe Yoseb khoŋgunni zhabstog
cokhanla skos.
Tsonkhaŋŋi naŋŋa tus banshiggi stiŋne, 5 zhagshig tshanla Ijibbi gyalpoe

chaŋlugkhan taŋ tagi cokhangunla nyilam rig thoŋ kagunni ton soso yodpin.
6Thorezugpo ŋatog Yoseb khoŋgun yodsa yoŋŋacig, khoŋgun tsherkhe naŋŋa

yodkhanbo thoŋ. 7Khoe khoŋgunla tịs, "Diriŋ nyezhaa tsherkhe naŋŋa cia in?"
8Khoŋgunni lantaŋs, "Ŋazhaa nyilam rig thoŋ, yaŋ tegunni ton shadkhan iru

suaŋ medpa innog."
Tene Yosebbi zers, "Nyilam gyurcessi khyud Konchoggi salla dzadda manogga?

Nyezhe nyilamgun ŋaa shaddadzad."
9Tene chaŋ lugkhanni uskyoŋŋi Yosebba khoraŋŋi nyilam shads. Khoe zers, "Ŋe

nyilammi naŋŋa ŋe dunla rgunni lcaŋmazhig thoŋ, 10 kaboeka yalga sum dugpin.
Patum taŋste mentog bar yaŋ rgun chagste tshos. 11Gyalpoe donskyog ŋe lagpe
naŋŋa dugpin yaŋ ŋe rgunbo khyoŋste donskyoggi naŋŋa tsirte khoŋŋa taŋdugpin."

12Yosebbi zers, "Yalga sumkoe tonbo ni zhagpo sumbo innog. 13Zhagpo summi
naŋŋa gyalpoe khyoraŋ tsonne phudte khyoraŋŋi sŋunni Koseka skoin. Khyoraŋŋi
Pheroe donskyogpo khoŋŋi chagga taŋin kazug sŋunla khyoraŋ khoŋŋi chaŋ
lugkhanbo in zane coadpin. 14 Innaŋ citshaŋma nyeraŋŋi phia gyalla cha zane juju
ŋaa idtu coa dzad. Gyalpoa ŋe skorla shadte juju ŋaa thugrje stanna dzadte ŋaa i
tsonkhaŋne phudcugga dzad. 15 Ibripe yulne ŋaa migunni waŋ nyampo khyoŋs,
matshad iruaŋ tsonkhaŋŋa kagcessi ospa ŋe caŋ macospin."

16Tagi cokhanni uskyoŋŋi Yosebbi nyilam gyurkhanbo phanthogscan thoŋŋacig
khoe Yosebba zers, "Ŋaŋ nyilamzhig thoŋ, ŋe goeka tagi tsepo sum khurte thoŋ.
17Ŋe goeka yodkhanni khethoggi tsepoe naŋŋa gyalpoe phia sạgskhanni tagi
snatshogs dugpin innaŋ tegun cipagunni zadugpin."

18Yosebbi lantaŋs, "Tsepo sumkoe tonbo ni zhagpo sumbo innog. 19Zhagpo
summi naŋŋa gyalpoe khyoraŋ phudin yaŋ khyoraŋŋi go cadcugste khyoraŋŋi
zugspo lduŋmeka tagin yaŋ cipagunni khyoraŋŋi shazen."

20Zhag sumpe zhagga gyalpoe skyezhag inpin, khoe khoraŋŋi lonpogunla dọn
taŋste khoraŋŋi chaŋ lugkhan taŋ tagi cokhanni uskyoŋgun tsonkhaŋne pudte
khoraŋŋi lonpogunni dunla khyoŋs. 21Khoe chaŋ lugkhanni uskyoŋ, khoraŋŋi
sŋunni Koseka skospa yaŋskyar khoe Pheroe donskyogpo gyalpoe lagpe naŋŋa
taŋs. 22 Innaŋ tagi cokhanni uskyoŋŋi zugspo lduŋmeka tags, kazug Yosebbi

nyilammi ton shad zane zers. 23 Innaŋ gyalpoe chaŋ lugkhanni uskyoŋŋa Yoseb
idtu malus yaŋ khoa kho rjed.

Yosebbi gyalpoe nyilammi ton shads.

41:1 ne 36

41 1 Lo nyissi stiŋne Ijibbi gyalpoa nyilam zhiggi naŋŋa kho nel ltsaŋspoe dunla
laŋste yod zane 2 ŋadcan gyagspa Baalaŋ rdun ltsaŋspoe naŋne biŋste

yoŋs yaŋ te thama yodkhanni ljaŋspa zen dugs. 3Tene tegunni stiŋne zhanyaŋ
ridpa taŋ khamlog Baalaŋ rdun ltsaŋspoe naŋne biŋte yaŋ te thama yodkhanni
Baalaŋ gyagspagunni dunla laŋste thoŋ. 4Yaŋ Baalaŋ khamlog ridpagunni Baalaŋ
ŋadcan gyagspagun zos. Tene gyalpoa nyidtshad.

5Gyalpo yaŋskyar nyidla soŋte nyilam nyispa thoŋ; khoa zhiŋŋi sogma ciggika
ŧhaŋspo gyalla gaŋte yodkhanni snyema rdun chagste thoŋ. 6Te stiŋne khoa
zhanyaŋ snyema rdun biŋin thoŋ, kagun jaro taŋ sharluŋŋi sạgste dugpin. 7Yaŋ
te jaro snyemagunni ŧhaŋspo snyemagun smid taŋs. Tene yaŋskyar gyalpoa
nyidtshad yaŋ khoa nyidlam thoŋste inkhanbo hago.

8Ŋamo nyilammi tonbo ci inhe samste gyalpo tsherpa khoe Ijibpa jadu cokhan
taŋ mi shesrabscan tshaŋma bodte khoŋgunla khoraŋŋi nyilamgun shad, innaŋ
suzhiggaŋ khoa tegunni ton shad manyan.

9Tene chaŋ lugkhanni sponboe gyalpo zers, "Diriŋ ŋa ŋe norŧhul cokhanbo
idtu yoŋs. 10Nyeraŋŋa thugssọ skyodte nyeraŋŋi tagi cokhanni uskyoŋ taŋ ŋa,
sụŋkhanni magmi sponboe tsonkhaŋŋi naŋŋa kagcugste yod zane, 11 zhagshig
tshanla ŋazhaa tontag soso yodkhanni nyilam rig thoŋ. 12Ŋazhagun nyampo
sụŋkhanni magmi uskyoŋŋi yogpo ibripa zhonnuzhig yodpin. Ŋazhe khoa
nyilamgun shadpin yaŋ khoe ŋazhaa rerea ŋazhe nyilammi ton shads. 13Khoe
zerkhan tshaŋma dạndạa dụb, nyeraŋŋi ŋa ŋaraŋŋi Kosa logste sals yaŋ tagi
cokhanni zugspo lcaŋma tags."

14Gyalpoe Yoseb khyoŋcesla ka taŋs yaŋ kho tennamalla tsonkhaŋne phiŋste
khoe samdal dạgs yaŋ Koslag sposte gyalpoe dunla khyoŋs.

15Gyalpoe Yosebba zers, "Ŋaa nyilamzhig thoŋ yaŋ suzhiggaŋ teboe ton shad
manyan. Innaŋ khyoraŋŋa nyilammi ton shadnyandug zerte ŋaa tshor."

16Yosebbi lantaŋs, "Ŋaa shad nyannamed innaŋ nyeraŋŋi phanthogssi phia
Konchoggi nyeraŋŋi nyidlammi tonbo shadda dzadin."

17Gyalpoe zers, "Nyidlammi naŋŋa ŋa nel ltsaŋspoe thama laŋste yod zane
18 ŋadcan gyagspa Baalaŋ rdun ltsaŋspoe naŋne biŋste yoŋs yaŋ te thame ljaŋspa
zen dugs. 19Tegunni stiŋne zhanyaŋ ma ridpa khamlog Baalaŋ rdun ltsaŋspoe
naŋne biŋste yoŋs, tetsogs khamlog Baalaŋ rig ŋe Ijibbi yul gaŋpoe naŋŋa mane
mathoŋ. 20Ridpa khamlog Baalaŋgunni gyagspa rdunbo zos. 21 Innaŋ tegunni
gyagspa Baalaŋgun zoste inkhanbo suiŋ shes mathub ciazerna tegun goma
tsogsla khamlog taŋ ridpa dugpin. Tene ŋaa nyidtshad."

22 "Ŋa yaŋskyar nyidla soŋte i nyilamboaŋ thoŋ, zhiŋŋi sogma ciggika ŧhaŋspo
gyalla gaŋte yodkhanni snyema rdun chagste thoŋ. 23Tene zhanyaŋ snyema rdun

biŋin thoŋ, kagun jaro taŋ sharluŋŋi sạgste dugpin. 24Yaŋ te jaro snyemagunni
ŧhaŋspo snyemagun smid taŋs. Ŋe jadu cokhangunla nyilambo shadpin innaŋ
suzhiggiaŋ teboe ton shad manyan."

25Yosebbi gyalpoa zers, "Nyilam nyiskoe tontag tsogs innog. Konchoggi coa
dzadcespo nyeraŋŋa sŋoncugste innog. 26Baalaŋ gyagspa rdunbo ni lo rdun yaŋ
ŧhaŋspo gyalla gaŋskhan snyema rdungunnaŋ lo rdun innog. Nyilam nyisko tsogs
innog. 27Stiŋne biŋkhanni Baalaŋ ridpa khamlog rdun taŋ sharluŋŋi sạgskhan
snyema jaro rdungun, lo rdunni muge innog."

28 "Tennabo cuŋin kazug ŋe nyeraŋŋa zers, Konchoggi dzadcescanbo nyeraŋŋa
stanna dzadte innog. 29 Ijibbi sacha gaŋpoe naŋŋa lo rdun stonthog maŋsteaŋ
maŋpo sminin. 30Te stiŋne lo rdunni phia muge cuŋin yaŋ stonthog gyalla
yoŋkhanni tuspo sdzedin ciazerna yul gaŋpoe naŋŋa muge sạntẹ yoŋin. 31Muge
zhaste scodpe tusgun sdzedcugin ciazerna muge tuspo mabardocan yoŋin.
32Nyeraŋŋa nyilam ldabste thoŋcessi ton ni Konchoggi tezug dzadcesla thagcadda
dzadkhan yaŋ tebo gyogspa cuŋcespo innog."

33 "Ta Phero nyeraŋŋi rigpa taŋ shesrabscan mizhig ldamste kho yulli khagkhurpa
coa dzad. 34Stonthog gyalla yoŋkhanni lo rdunni tusla teboe sŋ̣a khagpo thente
borcesla nyeraŋŋi zhanyaŋ uskyoŋgun skoa dzad. 35Gyalpo Pheroe waŋche
naŋŋa khoŋgunla lo zaŋpogunni naŋŋa stonthog theba sminkhan tshaŋma ldute
gyalsagunni naŋŋa sagcugga dzad. 36 Ijibbi naŋŋa yoŋcescanni lo rdunni muge
tusla yulpagunni phia kolcesla te kharjigun sagste borgos. Tene yulmigun stogste
mishi."

Yoseb Ijib yulli kalonla skos.

41:37 ne 57
37Gyalpo taŋ khoe sponbo tshaŋmaa thabldiŋspo gyalla tshor 38 tene Pheroe

khoŋgunla zers, "Ŋadaŋgunla Yoseb tsogssi mi Konchoggi thugnyid yodkhanzhig
thob inna?"

39Tene gyalpoe Yosebba zers, "Konchoggi khyoraŋŋa i tshaŋma sŋoncugga
dzad pasaŋ tantan khyoraŋ tshaŋmesaŋ shesrabs taŋ rigpacan yodte innog. 40Ŋe
gyalsịddi khagpo ŋe khyoraŋŋa kallad, yaŋ ŋe mitshaŋme khyoraŋŋi ka khaa
nyanin. Ŋa manpa khyoraŋŋa citshaŋmeka waŋcha yod."

41Tene Pheroe Yosebba zers, "Ta ŋe khyoraŋ Ijibbi yul gaŋpoeka waŋsụlpa
skoad." 42Gyalpoe khoraŋŋi dzigui kane thetse serdubpo phudte Yosebbi dzigua
skars. Khoa kuspo Kos skons yaŋ khoe skyea serri nyagthag tags. 43Pheroe
waŋsụlpa nyispe tshulla khoa starel zhoncesla taŋs, yaŋ migun khoe sŋunsŋunla
chen kuco taŋin zers, "Go ghuste kuspa cos." Gyalpoe Yoseb Ijib yul gaŋpoeka
waŋsụlpaa skos.

44Gyalpoe khoa zers, "Ŋa Ijibbi gyalpo in innaŋ khyoraŋŋi goŋspa medpa Ijib
gaŋpoe naŋŋa suzhiggaŋ caŋ co minyan." 45Pheroe Yosebbi miŋ ziphineth peneah
tags yaŋ on yulli lama potipharri bumo asinad khoa namaa taŋs. Tene Yosebbi Ijib
gaŋpoeka waŋ sụls.

46 Ijibbi gyalpoa zhabstog zhuces gozug zane Yosebba lo sumcu chadpin. Kho

gyalpoe kharne biŋte Ijibbi yul gaŋpoe naŋŋa stastogga soŋ. 47 Lo rdun sache kane
stonthog ma maŋpo smin. 48Yosebbi lo rdunni naŋŋa theba stonthog sminkhangun
lduste gyalsagunni dzodkhaŋŋi naŋŋa sags. Khoe gyalsa rere naŋŋa te nyekhorri
stonthoggun lduste sags. 49Yosebbi gyatshoe pema tsogs maŋpo tụ sags, khoa
tebo tab khoraŋ manyan ciazerna tụ tezam maŋpo yodpin.

50Muge cuŋŋi saŋ sŋunla Yosebba butsha nyis yodpin, kagun on yulli lama
potipharri bumo asinadla jorte inpin. 51Khoe khoraŋŋi gome butshe miŋŋa
manassaa tags ciazerna khoe zers, "Konchoggi ŋe rdugŋal taŋ ŋe abe naŋtshaŋs
tshaŋma rjed cugga dzads." 52Khoe khoraŋŋi butsha nyispaboa Ephrayimb miŋŋa
tags yaŋ zers, "Konchoggi ŋaa rdugŋal thoŋse sache naŋŋa tụgu salla dzads."

53 Ijibbi naŋŋa stonthog gyalla sminkhanni scodpe lo rdunbo tshar 54 yaŋ Yosebbi
zerkhan naŋzhin muge lo rdunbo gozug soŋ. Zhan yul tshaŋme naŋŋaŋ muge cuŋ,
innaŋ Ijibbi yul gaŋpoe naŋŋa zagyu yodpin. 55 Ijibpagunla muge zhaste stogri
thoŋŋacig khoŋgunni gyalpoa zaces toŋ zerte kuco taŋs. Tene gyalpoe khoŋ
tshaŋma zers, "Yoseb yodsa soŋte khoe zerkhanbo cos." 56Muge yul gaŋpoe
naŋŋa phellacig Yosebbi dzodkhaŋ tshaŋma pheste Ijibpagunla tụ tsoŋs ciazerna
Ijibbi yul gaŋpoe naŋŋa muge ma sạntẹ laŋste yodpin. 57 Jigsten gaŋpone migun
Ijibba Yosebbi kane tụ nyoala yoŋs ciazerna jigsten gaŋpoe naŋŋa muge sạntẹ
laŋste yodpin.

Yosebbi acogun Ijibba soŋ.

42:1 ne 24

42 1Yakobba Ijibbi naŋŋa tụ yodkhanbo tshorracig khoe khoŋraŋŋi butshagunla
zers, "Khyoraŋgun tsherin caŋ macoa dugste ci coad? 2 Ijibbi naŋŋa tụ dug

zerte ŋe tshor, ŋadaŋgun stogria mi shicesla teru soŋte tụ nyoste khyoŋ."
3Tene Yosebbi aco rcu Ijibba tụ nyoala soŋ. 4 Innaŋ Yakobbi Yosebbi no

Benyamin khoŋgun nyampo lam macugs ciazerna kho nyampo ŋanpa chasịdces
innog samte kho jigs. 5Zhan migun nyampo Yakobbi butshagun tụ nyocesla soŋ
ciazerna Kenanni naŋŋaŋ muge cuŋte yodpin.

6Yoseb Ijibbi lonpo in pasaŋ mitshaŋmala tụ tsoŋcessi khag khoe inpin. Yosebbi
acogun kho yodsa yoŋs yaŋ khoe dunla go sa thug cugste ghus. 7Acogun
thoŋŋacig Yosebbi khoŋgun shes innaŋ misheszun taŋste khoe khoŋgunla spera
skyoŋpo taŋste tịs, "Khyozhagun kane yoŋste in?"
Khoŋgunni lantaŋs, "Ŋazhagun Kenanne zaces nyoala yoŋspin."
8Yosebbi khoŋgun shes innaŋ khoŋgunni Yoseb mashes. 9Khoa khoŋgunni

skorla nyilam thoŋkhanbo idtu yoŋs yaŋ khoŋgunla zers, "Khyozhagun jasus innog.
Khyozhaa ŋazhe yulli sụŋskyob uthugs yodsagun ltala yoŋste innog."

a41:51 ibripe skaddi naŋŋa manassa tonni "Rjedces" innog.
b41:52 ibripe skaddi naŋŋa Ephrayimmi tonni "Phelces" innog.

10Khoŋgunni lantaŋs, "Man, sponbole. Nyeraŋŋi yogpo ŋazhaa, zaces nyoala

yoŋste in." 11Ŋazhaa tshaŋma aba ciggi butshagun in. Sponbole ŋazhagun ŧaŋpo
mirig in, jasus man."

12Yosebbi khoŋgunla zers, "Man, khyozhagun ŋazhe yulli sụŋskyob uthugs
yodsagun ltala yoŋste innog."

13Khoŋgunni zers, "Ŋazhaa aba ciggi butsha acono rcugnyis Kenan yulli naŋŋa
dugkhangun in. Ŋazhe no chuŋshogpo dagsa ŋazhe aba nyampo yod yaŋ cigcig
shi."

14Yosebbi zers, "Ŋe zerkhanbo tantan innog khyozhagun jasus innog.
15Khyozhagunni zerkhanbo ŧaŋpo inna man ltacesla ŋe gyalpoe miŋŋi naa
khurrad, khyozhe no chuŋshogpo iru yoŋste mane khyozhaa i nassane biŋste cha
minyan. 16Khyozhe naŋne cig, no khyoŋŋala soŋ, zhangun tsonkhaŋŋi naŋŋa
borin namtshogpa khyozhe zerkhanbo ŧaŋpo mibiŋ, ŧaŋpo mabiŋna gyalpo tshanni
naŋŋa khyoraŋgun jasus innog." 17Tene khoe khoŋgun tsonkhaŋŋi naŋŋa zhagpo
summi phia kagcugs.

18Zhagpo sumpe zhagga Yosebbi khoŋgunla zers, "Ŋa Konchogga jigskhanni
mizhig in. Ŋe zerkhanbo cona khyozhagun sontea lusin. 19Khyoraŋgun ŧaŋpo
inna khyozhagunni naŋne cig tsonkhaŋŋi naŋŋa dug, zhangunni khyozhe naŋmi
stogria yodkhangunni phia tụ nyoskhanbo khyer. 20 Innaŋ khyozhe zerkhanbo
ŧaŋpo inkhan stancesla khyozhagunni no chuŋshogpo ŋa yodsa ŧhidte khyoŋgos.
Tene ŋe khyoraŋgun sad misad." Khoŋgunni tebo cocesla khaa chams.

21Khoŋgunni cig taŋ cigga zers, "Tantanla, ŋadaŋgunni no nyampo cokhanboe
zhaste ŋadaŋgunla chadpa phogte innog. Khoa nodpa miskyalcesla zhuwa phul
zane kho tsherkha taŋ jigste yodkhanbo ŋadaŋgunni thoŋ innaŋ ŋadaŋgunni khoe
zhuwa manyans. Tennaboe zhaste dagsa ŋadaŋgunla nags thoŋin innog."

22Rubenni zers, "Ŋe khyozhaa zerra meragga 'Butshe gyabgalla sdigpa
maco' innaŋ khyozhe manyans. Ta ŋadaŋgunla khoe sọgrin shalgoste innog."
23Khoŋgunni zerkhangun Yosebba hagocespo khoŋgunla mashes ciazerna khoe
skadgyurkhan kolladpin.

24Yoseb khoŋgunne thagriŋŋa soŋte ŋus innaŋ yaŋskyar logste yoŋste
khoŋgunla spera taŋs. Khoŋgunni tọne khoe simeon khyerte tshaŋme dunla kho
ldamste tsonkhaŋŋi naŋŋa borcugs.

Yosebbi acogun Kenanla logste soŋ.

42:25 ne 38
25Yosebbi khoe acogunni phatsagun dụi skaŋcugs, khoŋgunni pene dụi phatse

naŋŋa logste gyaŋcugs yaŋ khoŋgunni bessi phia kharji taŋcesla ka taŋs. Tegun
cos tsharracig, 26 acogunni khoŋraŋŋi buŋbugunnika dụi khuru kals yaŋ soŋ.

27Khoŋgun tshanla dugsse nasseka khoŋ ciggi khoraŋŋi buŋbua tụ taŋcesla
phatsabo phespa khoraŋŋi penebo phatse kheka thoŋ. 28Khoe khoraŋŋi
aconogunla zers, "Ŋe pene phatse tụ nyampo logste taŋste dug." Khoŋgun jigste
sạntẹ darin zers, "Konchoggi ŋadaŋgun nyampo ci dzadte innog?"

29Khoŋgun Kenanla khoraŋgunni aba Yakob yodsa lebbacig, khoŋgunni

cuŋkhan tshaŋma khoa shads. Khoŋgunni zers, 30 "Ijibbi lonpoi ŋazhaa nyampo
spera skyoŋpo taŋs yaŋ 'Ŋazhaa khoe yulli naŋŋa jasus coala yoŋte innog' zerte
nyadgal kals. 31 Innaŋ ŋazhe khoa zerpin 'Ŋazhagun mi ŧaŋpo rig in jasus man.
32Ŋazhaa acono rcugnyis yod, aba cigciggi butshagun, cigcig shi yaŋ chuŋshogpo
Kenanni naŋŋa ŋazhe aba nyampo yod.'"

33 "Tene te sache lonpoe zerrarag, 'Khyozhe zerkhanbo ŧaŋpo inkhan tantan
cocesla khyozhe naŋne cig ika borte zhangunni khyozhe naŋtshaŋsla stogri
mithoŋcessi phia tụ nyoskhanbo khyer. 34Yaŋ khyozhagunni no chuŋshogpo ŋaa
yodsa ŧhidte khyoŋ tene khyozhagun mi ŧaŋpo, jasus mankhanbo ŋaa gyuschen.
Yaŋ ŋe khyoraŋgunni no logste taŋin yaŋ khyoraŋgun iru dugte tshoŋ conaŋ dịg.'"

35Khoŋgunni raŋraŋŋi phatsa naŋne tụ lug zane khoŋgunni pene ghigubo thoŋ
yaŋ khoŋgunni pene ghigu thoŋŋacig khoŋgun taŋ khoŋgunni aba sạntẹ jigs. 36Abe
khoŋgunla zers, "Khyoraŋgunni ŋaa tụgu medkhan coanog, Yoseb stor, simeon iru
med, ta Benyaminnaŋ khyerradda? I tshaŋma ŋeka cuŋgossa?

37Rubenni aba zers, "Kaltes ŋe Benyamin logste makhyoŋna, nyeraŋŋi ŋe
butsha nyisko sadnaŋ dịg. Lokhyel dzadte kho ŋe lagga sal yaŋ ŋe kho logste
khyoŋin."

38 Innaŋ Yakobbi zers, "Ŋe butsha khyoraŋ nyampo micha. Khoe aco shi, ta kho
mane luste med. Bessi naŋŋa kaltes kho nyampo ŋanpa chana khyozhagunni ŋaa
rgadpo mia rdugŋal stante shi cugganog."

Yosebbi acogun Ijibba logste soŋ.

43:1 ne 34

43 1Ta Kenanni naŋŋa mugebo maŋŋa thua soŋ. 2Yakobbi naŋtshaŋgunni
Ijibne khyoŋskhanni tụ tshaŋma zaa tsharracig, Yakobbi khoraŋŋi

butshagunla zers, "Yaŋskyar zaces nyoala Ijibba soŋ."
3 Innaŋ yahude abaa zers, "Tụ tsoŋkhanni miboe, no chuŋshogpo ŧhidte mane

kho yodsa miyoŋcesla ŋazhaa spaŋpudda rag. 4Kaltes nyeraŋŋi ŋazhe no
ŋazhagun nyampo kalna ŋazhagun nyeraŋŋi phia zaces nyoala chen. 5 Innaŋ no
makalna ŋazhagun micha ciazerna te miboe ŋazhaa, no ŧhidte mane kho yodsa
mayoŋ zerrarag."

6Yakobbi zers, "Khyozhaa no yodkhanbo te miboa shadte, ciphia khyozhagunni
ŋaa nags stante in?"

7Khoŋgunni lantaŋs, "Miboe ŋazhaa taŋ ŋazhe naŋtshaŋssi skorla tịin dugs.
Khoe tịs 'Khyoraŋgunni aba sontea yodda? Khyoraŋgunla yaŋ no yodda?' Ŋazhe
khoe tịwagunla lantaŋspin. Khoe, khyozhe no ŧhidte khyoŋ zercespo ŋazhagunla
cigyus?"

8Yahude khoraŋŋi aba zers, "Butshabo ŋa nyampo kol yaŋ ŋazhagun dagsaraŋ
besla biŋin. Tene nyeraŋ, ŋazhaa taŋ ŋazhe tụgugun stogria mishi. 9Khoe
sụŋskyobbi damchaa ŋe coad, te khagpo ŋe khurrad. Kaltes ŋe kho nyeraŋ yodsa
logste makhyoŋna tusgyunni phia ŋeka te skyonbo kalla dzad. 10Kaltes ŋadaŋŋi

tuspo godla ma taŋspinna ŋazhagun teru soŋte lanphog nyis logte yoŋ tsharte
yoddọ."

11Tene khoŋgunni aba Yakobbi zers, "Kaltes tebo cogosna coshig, yaŋ ŋadaŋŋi
sache kane thoŋkhan ŧagshogpo lonpoa stagsla khyer, tịzhimcanni marnag, raŋstsi,
masalaa taŋ mer, pista taŋ badam. 12Pene nyildab khur ciazerna phatse khethogga
yodkhanni penegun logste khyergos. Cigyus tebo norte indọ. 13Khyozhagun no
ŧhidte dagsaraŋ te miboeka logste soŋ. 14Ŋe moslam zhuad, kunwaŋ Konchoggi
te miboa khyozhagunnika snyiŋrje skyecugga dzadte khyozhagunni aco taŋ
Benyamin khyozhaa nyampo logste lamcug sịdces innog. Innaŋ kaltes ŋe tụgugun
logste ma lebna ŋeka tebo cuŋgoshes yodte innog."

15Tene butshagunni skyesgun taŋ pene nyildab khurs yaŋ Ijibba Benyamin
ŧhidte soŋ, yaŋ khoŋgun Yoseb yodsa leb. 16Yosebbi khoŋgun nyampo Benyamin
thoŋŋacig khoe khoraŋŋi khaŋpe stastog cokhanboa zers, "I migun ŋe khaŋpa
khyer, semscan sadte kharji dạldịg cos, khoŋgun ŋa nyampo dzara zen."

17Yosebbi ka taŋkhan naŋzhin yogpoe cos yaŋ khoŋgun Yosebbi khaŋpa khyers.
18 Innaŋ khaŋpa khyerracig khoŋgun sạntẹ jigs yaŋ sam, "Ŋadaŋgunni phatse
naŋŋa pene logste taŋste yodcespe ŋadaŋgun ika khyoŋste innog. Khoe ŋadaŋgun
zumste ŋadaŋgun yogpo coces yaŋ ŋadaŋŋi buŋbugun khyerces innog."

19Tene Yosebbi khaŋpe ghoe dunla lebbacig khoŋgunni yogpo khagkhurpaboa
zers, 20 "Sponbole, ŋazhagun sŋunla tụ nyoala Ijibba yoŋspin. 21 Innaŋ lamma
ŋaltshoseka ŋazhe phatse khaa pheacig raŋraŋŋi pene ghigugun thoŋ. Ŋazhe
te penegun logste khyoŋste yodle. 22Tụ nyocesla ŋazhagunni mulli pene theba
khyoŋste yod. Ŋazhe phatse naŋŋa pene ghigugun sui bors ŋazhaa gyusmed le."

23Yogpoe zers, "Jigs majigs, khyozhaa taŋ khyozhe abe Konchoggi khyozhaa
nor salla dzadte innog. Ŋaa dụi rinni pene dạndạa thobs." Tene khoe simon
khoŋgunni phia tsonkhaŋne phiŋste khyoŋs.

24Tene yogpoe khoŋgun khaŋpe naŋŋa khyerte chu taŋs yaŋ khoŋgunni kaŋpa
ŧhu. Khoe khoŋgunni buŋbugunla stsaa taŋs. 25Khoŋgunni Yosebba stagsgun
taŋcesla dạldịg cos ciazerna khoŋgun nyampo Yoseb dzara doncesla skyodin zerte
yogpoe shads.

26Yoseb khaŋpa lebbacig khoŋgunni stags khyoŋkhangun khoa phulte go sa
thug cugste ghus. 27Khoe khoŋgunla khamzaŋ inna zerte tịs yaŋ zers, "Ŋaa mi
rgadpoe skorla shadkhan khyozhe aba khamzaŋ, sontea yodda?"

28Khoŋgunni lantaŋs, "Ŋazhagunni aba nyeraŋŋi yogpo khamzaŋ taŋ sontea
yodle." Tene khoŋgunni go ghuste kuspa stans.

29Yosebbi ltacig khoa khoraŋŋi no, ama ciggi butsha Benyamin thoŋ yaŋ tịs,
"Kho khyozhagunni no chuŋshogpo inna kaboe skorla khyozhe ŋaa shad? Ŋe
butsha, khyoraŋŋa Konchoggi cinlabs salshig." 30Khoraŋŋi noe phia shatsha
skyeste khoa ŋuces yoŋspa Yoseb gyogspa khoraŋŋi naŋŋa soŋ yaŋ ŋus.

31Tene khoe khoraŋŋi ldoŋ ŧhuste logste yoŋs yaŋ raŋsems cunte khoe dontaŋ
khyoŋcesla ka taŋs.

32Yosebba cogtse ciggika yaŋ khoe aconogunla zhan cogtse zhiggika yaŋ kho

nyampo donkhanni Ijibpagunla soso cogtseka dontaŋ taŋs ciazerna Ijibpagun
ibripagun nyampo zaa chogssa medpin, tebo khoŋgunni phia tshitue las inpin.
33Cogtseka Yosebbi aconogun lo naŋzhin tshirla dugcugs pasaŋ halaste khoŋgunni
cig taŋ cigga ltas. 34Khoŋgunla Yosebbi cogtse kane kharji taŋs innaŋ Benyaminni
skalla zhangunni saŋ rŋa ldab maŋŋa yodpin. Khoŋgunni nyannyan zen thuŋin
Yoseb nyampo skyidpo cos.

Yosebbi mulli kore.

44:1 ne 34

44 1Yosebbi khoŋraŋŋi khaŋpe khagkhurpaa ka taŋste zers, "Khoŋgunni
phatsagunni khaa tshagpa skaŋste tụ gyoŋ yaŋ pene gigu khoŋgunni

phatse kheka logste gyoŋ. 2No chuŋshoggi phatse kheka tụ nyoskhanni pene
nyampo ŋe mulli koreboaŋ gyoŋ." Khoe Yosebbi cos zerkhanbo cos.

3Thorezugpo ŋamone Yosebbi aconogun khoraŋgunni buŋbu nyampo logste
lamcugs. 4Khoŋgun gyalsane ma thagriŋŋa med zane Yosebbi khoraŋŋi khaŋpe
khagkhurpaa zers, "Gyogspa te migunni stiŋraŋne soŋ yaŋ khoŋgun thuggacig zer,
'Zaŋpoe tshabsla ŋanpa cia cospin? 5Khyozhe ŋe sponboe donces taŋ maoŋspe
tussi naŋŋa cuŋcesgun ltala kolkhanni mulli kore cia sḳuspin? Khyozhe ŋanpa las
coste innog.' "

6Yogpoe khoŋgun thuggacig, khoe tenna tsogs zers. 7 Innaŋ khoŋgunni lantaŋs,
"Sponbole nyeraŋŋi tezug cia mollad? Tantan ŋazhe tezug las macospin. 8Phatse
naŋŋa yodkhanni pene ŋazhe Kenanne logste khyoŋste nyeraŋŋa mataŋssa? Tene
nyeraŋŋi sponboe khaŋpane mul ya ser ŋazhagunni cia sḳuin? 9Ŋazhaa suzhiggi
lagne tebo thobna kho sadnaŋ dịg yaŋ ŋazhaa luskhan tshaŋma nyeraŋŋi sponboe
tsheyog gyurin."

10Khoe zers, "Ŧhigrag. Innaŋ kore thobkhan cigpo ŋe tsheyog gyurin, zhangun
logste chanaŋ dịg."

11Khoŋgunni gyogspa khoraŋgunni phatsa sika phabste khaa phes. 12Tene
yogpoe tsalces gozug, cheshogne taŋste chuŋshog tshogpa yaŋ korebo
Benyaminni phatse naŋŋa thob. 13Tebo thoŋte acogunni tsherkhe naŋŋa
khoraŋgunni Kos shags yaŋ khoraŋgunni buŋbugunla gal kalte gyalsa logste soŋ.

14Yahuda taŋ khoe aconogunni Yosebbi khaŋpa lebbacig kho teru yodpin.
Khoŋgun khoe kaŋpeka gyels. 15Yosebbi khoŋgunla zers, "Khyozhe ibo ci coste in?
Ŋaa, vaste cokhangun shad nyankhanni mizhig inkhanbo khyozhaa gyus meda?"

16Yahude lantaŋs, "Sponbole ŋazhe nyeraŋŋa ci zhu? Ŋazhe ci zer? Kazuggi
ŋazhe ŋazhaa noŋsmed inkhanbo stan? Konchoggi ŋazhe cokhanni sdigpa stanna
dzadte innog. Ta kore thobkhanbo cigpo manpa ŋazhaa tshaŋma nyeraŋŋi tsheyog
in."

17 Innaŋ Yosebbi zers, "Ŋe tezug mane mico. Kore thobkhanbo cigpo ŋe tsheyog
gyurgos. Zhangun zhide nyampo khyozharaŋŋi aba yodsa soŋ."

18Yahuda Yoseb yodsa soŋte zers, "Juju sponbole, nyeraŋŋi yogpoa spera zhig

zercugga dzad. Ŋeka thugssọ maskyod, nyeraŋŋa waŋcha Ijibbi gyalpo tsogs
yod. 19Sponbole nyeraŋŋi ŋazhaa tịa dzads, 'Khyozhagunla aba ya zhan acono
yodda?' 20Yaŋ ŋazhe nyeraŋŋa lantaŋspin, 'Ŋazhagunla aba rgadpo yaŋ khoŋŋa
rgadpoe tusla jorkhanni butshazhig yod. Ama ciggi tụgu khoe aco shipa khoraŋ
cigpo manne med yaŋ khoe abe khoa maa sạntẹ yasha coad.' "

21 "Sponbole nyeraŋŋi ŋazhaa mollarag, 'Ŋa kho thoŋthubcesla khyozhe kho iru
ŧhidte khyoŋ.' 22Yaŋ ŋazhe zerpin, 'Benyamin aba borte yoŋminyan, kaltes yoŋna
aba ŧoŋssanog.' 23 Innaŋ nyeraŋŋi mols, 'Khyoraŋgun nyampo no chuŋshogpo
yodte manne khyozhagun ŋe dunla yoŋ michogs.' 24Ŋazhagun ŋazhe abeka logste
soŋte ŋazhe nyeraŋŋi molkhan tshaŋma khoŋŋa shadpin."

25 "Stiŋne ŋazhe abe ŋazhaa tụ nyoala yaŋskyar soŋ zerrarag. 26 Innaŋ
ŋazhe khoŋŋa zerpin, 'No chuŋshogpo ŋazhaa nyampo kalna ŋazhagun chen.
Ŋazhagunni no ŋazhaa nyampo yodte manne ŋazhaa te miboe dunla cha minyan.'
"

27 "Nyeraŋŋi yogpo, ŋazhe abe ŋazhaa mols, 'Khyoraŋgunla gyusinnog ŋe nama
recalli ŋaa butsha nyis taŋs. 28Tenaŋne cigpo stor, tantan kho ri semscangunni
zoste yoddọ. Te tusne pharla ŋe kho mathoŋŋain. 29Kaltes khyozhagunni khoaŋ ŋe
kane khyerte kho nyampo ŋanpa chana, khyozhagunni rgadpo ŋaa rdugŋal stante
shi cugin.' "

30 "Ta sponbole ŋazhaa butshabo maŧhidda aba yodsa cha nyances med.
Ŋazhagunni abe sọg, i butshe naŋŋa yodte innog, 31Benyamin ŋazhaa nyampo
medkhanbo thoŋte khoŋ ŧoŋsin. Ŋazhe ŋazharaŋŋi aba rgadpoa rdugŋal stante shi
cugganog. 32Ŋe kho khamzaŋ nyampo logste khyoŋin zerte ŋaraŋŋi abaa khachad
coste zerpin, 'Kaltes makhyoŋna mitshe gaŋpo teboe skyon ŋaa kalnaŋ dịg.' "

33 "Sponbole, ta ŋa iru khoe tshabsla nyeraŋŋi tsheyogga borra dzad yaŋ kho
khoraŋŋi acogun nyampo logste chaa cugga dzad. 34Butshabo maŧhidda kazuggi
ŋa ŋaraŋŋi aba yodsa logste chen. Abaa rdugŋal thoŋcespo ŋaa stathubces
merag."

Yosebbi khoraŋŋi aconogunla khoraŋ sŋoncugs.

45:1 ne 28

45 1Yosebba kho nyampo yodkhangunni dunla semstsher gagste bor
manyanpa khoe zers "Mitshaŋma ŋe dunne soŋ." Tene zhansuaŋ medsa

khoraŋŋi aconogunla khoe khoraŋ sŋoncugs. 2Kho sạntẹ ŋuspa Ijibpagunni tshor,
yaŋ gyalpoe kharla yodkhangunniaŋ te nastshulbo tshor.

3Yosebbi khoraŋŋi aconogunla zers, "Ŋa Yoseb in, ŋe aba taruŋŋaŋ sontea
yodda?" Innaŋ khoe aconogunla lantaŋ manyan ciazerna khoŋgun masạntẹ jigs.

4Tene Yosebbi khoŋgunla zers, "Ŋe dunla yoŋ." Khoŋgun yoŋŋacig khoe zers,
"Ŋaa khyozhe Ijibba chakhanni bespagunla tsheyogga tsoŋkhanni khyozhe no
Yoseb in. 5Ta tsher matsher yaŋ ŋa tsoŋcessi phia khyozharaŋŋa skyon makal.
Tebo sọg skyobcesla Konchoggi khyozhagunni saŋ sŋunla ŋa lamcugga dzadte

innog. 6Muge yoŋste lo nyis soŋte innog taruŋ lo sŋ̣a zhiŋlogces taŋ rŋaces
miyoŋ. 7 I kagspoe tussi naŋne ŋadaŋgun skyobba dzadte ŋadaŋŋi purgyudpo
lusshugscesla Konchoggi ŋa sŋunla kalla dzadte innog."

8 "Teboephia khyozhagunni manpa Konchoggi ŋa iru lamcugga dzadte innog.
Khoŋŋi ŋa gyalpoa labzhaa taŋkhan, gyalpoe kharri khagkhurpa taŋ Ijib gaŋpoeka
waŋsụlpa coa dzads. 9Ta gyogspa ŋe aba yodsa soŋte khoŋŋa zer, 'Nyeraŋŋi
butsha Yosebbi zerrarag, Konchoggi ŋa Ijib gaŋpoeka waŋsụlpa coa dzads. Gor
macugga ŋa yodsa skyodda dzad. 10Nyeraŋ ŋe nyemoa goshenni sache naŋŋa
zhugs, nyeraŋŋi tụgugun, tshao tshamo gun, raluggi khyu yaŋ nyeraŋŋa yodkhan
tshaŋmaŋ. 11Teru ŋe nyeraŋŋa stastog conyan in. Muge taruŋ lo sŋ̣a lusshes innog.
Iru maskyodna nyeraŋ taŋ nyeraŋŋi naŋtshaŋsgun zagyu medpa stogria shiin."

12 "Ta khyozhagun taŋ ŋe no Benyaminni ŋa tantan Yoseb inkhanbo thoŋte
innog. 13 Iru Ijibbi naŋŋa ŋa tsamshiggi kuspa yodkhan taŋ khyozhagunni thoŋkhan
tshaŋma ŋe abaa shod, yaŋ khoŋ gyogspa iru ŧhidte khyoŋ."

14Kho khoraŋŋi no Benyaminla ŧhilte ŋus yaŋ Benyaminnaŋ khoa ŧhilte ŋus.
15Yosebbi khoraŋŋi aco tshaŋma pug taŋste ŋus. Tene khoe acogunni kho nyampo
spera taŋs.

16Yosebbi aconogun yoŋskhanni nastshul gyalpoa tshorracig kho taŋ khoe
sponbogun thad. 17Gyalpoe Yosebba zers, "Khyoraŋŋi aconogunla zer,
'Semscangunla ghalkalte Kenanla logste soŋ, 18 yaŋ khyozhagunni aba taŋ
khyozhagunni naŋtshaŋs gun ŧhidte ŋaa yodsa logste yoŋ. Ŋe khyozhagunla Ijibbi
tshaŋmesaŋ sacha gyalshogpo taŋin yaŋ khyozhagunni i sache zan gyalshogpo
zen.' "

19 "Khoŋgunla iboaŋ zer, 'Khyozhe nama, tụgu gun zhoncesla laŋrelgun Ijibne
khyer yaŋ khoŋgun taŋ aba ŧhidte khyoŋ. 20Khyozhe norgun borte yoŋcesla
tsherkha co magos ciazerna Ijibbi tshaŋmesaŋ gyalshog sachabo khyozhe gyurces
innog.' "

21Yakobbi butshagunni tennabo cos. Gyalpoe ka salkhan naŋzhin Yosebbi
khoŋgunla laŋrelgun taŋs yaŋ bessi naŋŋa zacessi zangun kals. 22Khoe khoŋ rerea
Koslag some chacig taŋs innaŋ Benyaminla mulli pene sumgya taŋ Koslag chaa
sŋ̣a taŋs. 23Khoe khoraŋŋi abe phia buŋbu rcuika Ijibbi calag gyalshoggun kals yaŋ
buŋmo rcuika tụ, tagi taŋ zagyu gun khoŋŋi bessi phia kals. 24Tene khoe khoraŋŋi
aconogun lamcugs yaŋ khoŋgun cha zane khoe lambarla dziŋmo mitaŋcesla zers.

25Khoŋgun Ijibne biŋte soŋ yaŋ khoraŋgunni aba Yakob yodsa Kenanla leb.
26Khoŋgunni abaa zers, "Yoseb sontea dug matshad khoe Ijib gaŋpoeka waŋsụl
dug." Yakob halas yaŋ khoa khoŋgunnika id mashes. 27 Innaŋ khoŋgunni Yosebbi
khoŋgunla zerkhan tshaŋma shaddacig yaŋ Yosebbi kho khyoŋcesla kalkhanni
laŋrelgun thoŋŋacig khoe khoŋgunni zerkhangun densheste thadpo soŋ. 28Tene
Yakobbi zers, "Ŋe butsha Yoseb sontea yodkhanbo ta ŋa denshes. Ŋa shii saŋ
sŋunla khoa thuggala chagos."

Yakob Ijibba soŋ.

46:1 ne 47:12

46 1Yakobbi khoraŋŋa yodkhan tshaŋma khurte Ijibba soŋ yaŋ bersheba
lebbacig khoe khoraŋŋi yab Isakgi Konchogga chodpa phuls.

2Tshanla zhalzigsshiggi naŋŋa Konchoggi khoa zhalta salte mols, "Yakob.
Yakob."
Yakobbi lantaŋs, "Ŋa ikane yodle."
3Khoŋŋi mols, "Ŋa Konchog in, khyoraŋŋi abe Konchog. Ijibba chacesla jigs

majigs, ciazerna te nasse naŋŋa ŋe khyoraŋŋi purgyudgun gyalkhams ŧagpozhig
gyurcugin. 4Ŋa khyoraŋ nyampo Ijibba chen yaŋ ŋe khyoraŋŋi purgyudgun te
sache naŋne phiŋste khyoŋin. Shi zane khyoraŋŋi mig Yosebbi khoraŋŋi lagpa
nyampo kabin.

5Tene Yakob bershebane biŋs. Khoe butshagunni aba Yakob, khoraŋgunni
nama taŋ tụgugun Ijibbi gyalpoe kalkhanni laŋrelgunni naŋŋa skyonte khyers.
6Yakob taŋ khoe purgyud tshaŋme Kenanni naŋŋa jorkhanni semscan taŋ nor gun
khurte Ijibba soŋ. 7Yakobbi Ijibba khoraŋ nyampo khoraŋŋi butsha taŋ bumo, tshao
taŋ tshamo yaŋna khoe purgyud tshaŋma ŧhidte khyers.

8 I tshaŋma Ijibba chakhanni Israelpagunni miŋ innog kagun Yakob taŋ khoe
purgyudgun in.
Ruben, Yakobbi butsha goskyes.
9Ruben ni butshagun hanog, palu, Hesron taŋ karmi.
10Simeon ni butshagun yemul, yamin, ohad, yakin, zohar taŋ shol (Sholli ama
Kenanma inpin).
11Livi butshagun gershon, kohad taŋ Mirari.
12Yahude butshagun Er, onan, Shelag, perez taŋ Zerah (Innaŋ Er taŋ onan gun
Kenanni naŋŋa shi.)
Perezsi butshagun hezron taŋ hamul inpin.
13 Issakharri butshagun tola, puah, yasheb taŋ shimron.
14Zebulon ni butshagun sered, ilon taŋ yalil gun inpin.
15Khoŋgun padan arammi naŋŋa Yakobba liya gyudte jorkhanni butshagun, taŋ
dina khoe bumo innog. Liya gyudte Yakobba tụgu taŋ tshao tshamo tshaŋma
sumcusogsum yodpin.
16Gaddi butshagun ni dzephon, hagi, shuni, ezbon, Eri, aroddi taŋ areli.
17Asherri butshagun ni imnah, ishwa, ishwi taŋ beria yaŋ khoŋgunni sịŋmo Sara
inpin. Beriai butshagun ni heber taŋ malkel.
18Khoŋgun zilpah gyudte skyekhan Yakobbi tụgu curugbo innog, labanni khoraŋŋi
bumo liyaa kho yogmoa taŋste inpin.

19Yakobbi nama recalla butsha Yoseb taŋ Benyamin skyes. 20 Ijibbi naŋŋa
Yosebba manassa taŋ Ephrayim butsha nyis yodpin, khoŋgun onne inkhan lama
potipharri bumo asinadla skyeste inpin.

21Benyaminni butshagun ni bila, bekar, ashbel, gira, Naaman, ehi, rosh, mupim,
hupim taŋ arad inpin. 22 I cubzhibo recal gyudte Yakobbi butsha taŋ tshao gun
innog.
23Danni butsha hushim.
24Yaŋ Nabthallii butshagun ni yahzil, guni, yazer taŋ shilem gun inpin. 25Te butsha
rdunko billah gyudte skyekhan Yakobbi tụgugun innog, labanni khoraŋŋi bumo
recalla kho yogmoa taŋste inpin.

26Yakob nyampo Ijibba chakhan khoe purgyudgunni ŧaŋska dụgcu rarug yodpin
kaboe naŋŋa khoe butshagunni nama mathea innog. 27 Ijibbi naŋŋa Yosebba
skyeskhanni butsha nyisko theste Yakobbi naŋtshaŋs Ijibba chakhangunni ŧaŋska
rduncu yodpin.

28Yakobbi goshenla chase lam gyuscocesla Yahuda sŋunla Yosebbika lamcugs.
Khoŋgun goshenni sacheka lebbacig 29Yosebbi khoraŋŋi starel dạldịg coste
goshenla khoraŋŋi aba thugga soŋ. Abaa thuggacig Yosebbi abaa ŧhilte tusbanshig
ŋus.

30Yakobbi Yosebba zers, "Ŋe khyoraŋ sontea thoŋpa ta ŋa shicesla dạldịg in."
31Tene Yosebbi khoraŋŋi acono taŋ zhan naŋmigunla zers, "Ta ŋa gyalpoeka

soŋte zerin 'Kenanni naŋŋa dugkhan ŋe acono taŋ ŋe abe naŋmi tshaŋma yoŋte
dug. 32Khoŋgun lugsdzi yaŋ semscan gunla stastog cokhan innog yaŋ khoŋgunni
khoraŋgunni sạlkhanni semscanni khyugun taŋ khoŋgunla yodkhan tshaŋma
khyoŋste dug.' 33Gyalpoe khyozhagun bodte 'Khyoraŋgunni las ci coad?' Zerte
tịacig, 34 khyozhagunni zergos, 'Ŋazhe phamespogun tsogsla ŋazhaa tụgune parla
semscan sạlte tshokhangun in.' Tene khoe khyozhagun goshen yuljoŋssi naŋŋa
dugcugin ciazerna Ijibpagunni semscan sạlkhanni migun stsaŋma thea medpin.

47 1Tene Yoseb soŋte Ijibbi gyalpo Pheroa zers, "Ŋe aba taŋ aconogun
Kenanne semscanni khyu taŋ khoraŋgunla yodkhan tshaŋma nyampo

yoŋste dagsa goshenni yuljoŋssi naŋŋa yod."
2Khoe khoraŋ nyampo yodkhan aco rŋabo gyalpoe dunla khyoŋs.
3Gyalpoe khoŋgunla tịs, "Khyozhagunni lassna ci in?
Khoŋgunni lantaŋs, "Sponbole, ŋazhagun ŋazhe phamespogun tsogsla lugsdzi

in. 4Kenanni naŋŋa muge ŧagpo laŋste semscangunla zagyu med pasaŋ ŋazhaa
tusbanshig i yulla dugga yoŋspin. Juju ŋazhagun goshenni yuljoŋssi naŋŋa
dugcesla goŋspa sal."

5Gyalpoe Yosebba zers, "Khyoraŋŋi aba taŋ aconogun khyoraŋ yodsa yoŋste
innog. 6 Ijibbi sacha gaŋpo khyoraŋŋi dunla dug, ta khoŋgun sacha tshaŋmesaŋ
gyalshog goshenni naŋŋa naste dugcug. Yaŋ khoŋgunni tọne khaspagunla ŋe
semscanni khyugunni stastog cocessi khag kol."

7Tene Yosebbi khoraŋŋi aba Yakob gyalpoe dunla khyoŋs yaŋ Yakobbi gyalpoa
cinlabs taŋs. 8Gyalpoe khoa tịs, "Nyeraŋŋa lo tsam chacen?"

9Yakobbi lantaŋs, "Jigstenni naŋŋa khorin dugste ŋaa lo gya taŋ sumcu soŋ.
Ŋe mitshee rdugŋalcan yaŋ ŋe phamespogun tsogsla riŋmozhig medpa innog."
10Tene Yakobbi gyalpoa cinlabs taŋste khoe dunne soŋ.

11Pheroe ka naŋzhin Yosebbi khoraŋŋi aba taŋ aconogun Ijibbi sacha

tshaŋmesaŋ gyalshog Ramsissic yuljoŋssi naŋŋa tshugste dugcugs. 12Yaŋ
naŋtshaŋssi naŋmi speste Yosebbi khoraŋŋi aba taŋ aconogun yaŋ khoŋgunni
naŋtshaŋsgunla zagyugunnaŋ rigs.

Muge tusla Yosebbi goskyoŋ.

47:13 ne 27
13Muge masạntẹ yoŋcespoe Ijib taŋ Kenanni naŋŋa zagyu medpin. Nassa

gaŋpoe naŋŋa migunla stogri sạntẹ thoŋŋadpin. 14 Ijibpa taŋ Kenanpa gunla tụ
tsoŋkhanni pene tshaŋma Yosebbi sagste Pheroe kharla khyerradpin. 15 Ijibpa taŋ
Kenanpa gunla pene tshaŋma tsharracig, Ijibpagun Yoseb yodsa yoŋste zers,
"Ŋazhagunla zagyu sal. Nyeraŋŋi miggi dunla ŋazhagun shi cugga madzad. Ŋazhe
penegun tshar."

16Yosebbi zers, "Kaltes khyozhagunni pene tshaŋma tsharte medna khyozhe
sạlkhanni semscangun khyoŋ ŋe tegunni tshabsla zagyu taŋin." 17Teboephia
khoŋgunni semscan sạlkhangun khyoŋs yaŋ khoe khoŋgunni khyoŋkhan sta,
lug taŋ Rama, Baalaŋ taŋ buŋbu gunni tshabsla zagyu taŋs. Te lobo khoe khoŋ
tshaŋmala semscan sạlkhangunni tshabsla zagyu taŋs.

18Te lo tsharte stiŋma lo khoŋgun Yoseb yodsa yoŋste zers, "Sponbole, ŋazhe
pene tshar yaŋ ŋazhe semscan tshaŋma nyeraŋŋi gyurkhanbo ŋazhaa vaste bor
minyan. Ta ŋazharaŋŋi zugspo taŋ sakyadpo mane caŋ luste med. 19Nyeraŋŋi
miggi dunla ŋazhaa taŋ ŋazhe zhiŋgun shi cugga madzad. Ŋazhaa taŋ ŋazhe
sakyadgunni tshabsla ŋazhaa zagyu salla dzaddaŋ, ŋazhe sakyad taŋ ŋazhagun
gyalpoe tsheyog gyurin. Ŋazhagun sontea lusshes yaŋ zhiŋgun ristoŋ migyurcessi
phia ŋazhagunla tụ salla dzad."

20Tene Yosebbi Ijibbi sacha tshaŋma gyalpoe phia nyos. Muge masạntẹ gyaspa
Ijibpa tshaŋme khoraŋgunni sakyad tsoŋs yaŋ sakyad tshaŋma Pheroe gyur.
21Yosebbi Ijib gaŋpoe migun gyalpoe tsheyog gyurcugs. 22 Innaŋ khoe lamagunni
sakyad manyos ciazerna gyalpoe khoŋgunla thagcadkhanni lacha taŋŋadpin
teboephia khoŋgunla zagyu nyocesla khoraŋgunni sakyad tsoŋ magos.

23Yosebbi migunla zers, "Ta ŋe khyozhagun taŋ khyozhagunni sakyad
gyalpoe phia nyoste in, ikane saon, khyerte zhiŋ tobshig. 24Stonthog sminnacig
khyozhagunni khag sŋ̣e naŋne cig gyalpoa taŋgos. Luskhanni khag zhi khyozhe
naŋtshaŋsgunni kharji taŋ zhiŋŋi saonni phia kol."

25Khoŋgunni lantaŋs, "Nyeraŋŋi ŋazhagunni sọg skyobste innog. Sponbole,
nyeraŋŋi ŋazheka thugrje stancespoe ŋazhagun gyalpoe tsheyog gyurin."

26Tennaboephia Yosebbi Ijibbi sakyad naŋ dẹlte kaŧhimsshig cos kabo
stonthoggi khag sŋ̣e naŋne cig gyalpoa taŋgoshes. Te ŧhimspo dagsaŋ yodte
innog. Lamagunni sakyad cigpo gyalpoe magyur.

27 Israelpagun goshenni yuljoŋssi naŋŋa tshugste dugs. Teru khoŋgunla gyunor
jorte khoŋgunni ŧaŋska phelin soŋ.

c47:11 goshenni nassaboa Ramsissaŋ zerranog

Yakobbi stiŋjuggi zhuwa.

47:28 ne 31
28Yakob Ijibbi goshen yuljoŋssi naŋŋa lo cubdun sontea lus yaŋ khoa lo gya taŋ

zhibcuzhabdun chadpin. 29Shicessi tuspo nyemoa lebbacig Yakobbi khoraŋŋi
butsha Yoseb bodte khoa zers, "Kaltes khyoraŋŋi ŋaa camspa coadna khyoraŋŋi
lagpa ŋe jaŋbarla borte ŋaa thugrje taŋ lokhyel stante ŋe zerkhanbo cocesla
khachad cos. Ŋaa Ijibbi naŋŋa masub. 30Ŋa shiacig ŋe zugspo Ijibne philogga
khyerte ŋe phamespogun subse nasseka subcug."
Yosebbi zers, "Ŋe nyeraŋŋi molkhan naŋzhin coin."
31Yakobbi zers, "Tebo cocesla khyoraŋŋi naa khur." Yosebbi naa khurs yaŋ

Yakobbi maltseka go ghuste Konchogga cols.

Manassa taŋ Ephrayim.

48:1 ne 22

48 1Tusbanshiggi stiŋne Yosebba, "Khyoraŋŋi aba zumo dug" zerte shadspa
kho khoraŋŋi butsha manassa taŋ Ephrayim ŧhidte aba thuggala soŋ.

2Yakobba, "Khyoraŋŋi butsha Yoseb, khyoraŋŋa thuggala yoŋste dug" zerte
shaddacig khoe zugspoe naŋŋa shed yoŋste kho maltseka laŋste dugs.

3Yakobbi Yosebba zers, "Ŋaa Kenanni sacha luzsi naŋŋa Konchog kunwaŋ jals
yaŋ khoŋŋi ŋaa cinlabs salte 4mols, 'Ŋe khyoraŋŋa tụgu maŋpo jor cugste gyascug
in. Khyoraŋŋi purgyudgun gyalkhams maŋpo gyurte ŋe i sakyad tusgyun lusshessi
gyunorri tshulla khoŋgunla taŋin.' "

5 "Ŋa iru yoŋŋi saŋ sŋunla khyoraŋŋa Ijibbi naŋŋa skyeskhanni butsha Ephrayim
taŋ manassa nyisko ŋe butsha Ruben taŋ simeon tsogsla ŋaraŋŋi in. 6Khoŋgunni
stiŋne khyoraŋŋa skyeskhanni zhan butshagun khyoraŋŋi innog yaŋ khoŋgunla
Ephrayim taŋ manassa yodkhanni sachagunne norskal thobin. 7Tusmaŋpoe
sŋunla ŋa padan aramne logste yoŋ zane khyoraŋŋi ama recal, lama Kenanni yulli
naŋŋa shi kabo epharedne thagriŋ yodpin. Ŋe kho teru epharedla yoŋse lammika
subspin" (Tebo dagsa Bedlehem innog.)

8Yakobbi Yosebbi butshagun thoŋŋacig khoa tịs, "Khoŋgun su in?"
9Yosebbi lantaŋs, "Khoŋgun, Konchoggi ŋaa Ijibbi naŋŋa salkhanni ŋe

butshagun in."
Tene Yakobbi zers, "Cinlabs taŋnyancesla khoŋgun ŋe dunla khyoŋ."
10Rgadpo yodcespe Yakobba migne lagmo thoŋŋa medpin. Teboephia Yosebbi

butshagun abe dunla khyoŋs yaŋ khoe khoŋgunla ŧhilte pug taŋs.
11Yakobbi Yosebba zers, "Ŋa khyoraŋ yaŋskyar thoŋcessi rewa medpin. Innaŋ

Konchoggi ŋaa khyoraŋŋi tụgugunnaŋ thoŋ cugga dzad."
12Tene Yosebbi butshagun abe pigmoe dunne thente abe dunla khoraŋŋi go sa

thug cugste ghus. 13Yosebbi Ephrayim khoraŋŋi yaspa Yakobbi yoma chogsla yaŋ
manassa khoraŋŋi yoma Yakobbi yaspa chogsla bors. 14Yoma chogsla yodkhan
Ephrayim butsha chuŋunboe goeka Yakobbi khoraŋŋi lagpa yaspabo bors, yaŋ

yaspa chogsla yodkhan manassa butsha chenmoe goeka Yakobbi khoraŋŋi lagpa
yomabo bors.

15Tene Yosebba cinlabs taŋin zers,
"Ŋe meme Abraham taŋ aba Isakgi

Zhabstog zhukhanni Konchog,
Ŋe mitshe gaŋpoa sụŋskyob dzadkhanni ŋe lugsdzi,
16Ŋa nodpa tshaŋmane skyobba dzadkhanni phonya,
Khoŋŋi i butshagunla cinlabs salla dzadshig.
I butshagun gyudte Abraham taŋ Isakgi tshan

Yaŋ ŋe miŋ lusshig.
Khoŋgunla tụgu maŋpo jorte

Jigstennika khoŋgunni mirgyud maŋpo phelshig."
17Yosebba abe lagpa yaspabo Ephrayimmi goeka borkhanbo thoŋŋacig kho

mathad yaŋ khoe abe lagpa Ephrayimmi goe kane thente manasse goeka borces
coste 18 zers, "Abale, butsha chenmo ibo in khoe goeka nyeraŋŋi lagpa yaspabo
borra dzad."

19 Innaŋ abe mabors yaŋ zers, "Ŋa gyusyod butsha, ŋa gyusyod. Manassa
mirgyudgunnaŋ ŧagpo gyurin. Innaŋ khoe no khoe saŋ maŋŋa ŧagga gyurte khoe
mirgyudgun gyalkhams maŋpo gyurin." 20Khoe khoŋgunla te zhagga cinlabs salte
zers,

"Israelpagunni cinlabs taŋ zane
Khyozhe miŋ kolte zerin,

'Konchoggi khyoraŋgun Ephrayim
Taŋ manassa tsogs gyurcugga dzadshig.'"

Tennazuggi Yakobbi Ephrayimmi saŋ manassa khagcan thes.
21Tene Yakobbi Yosebba zers, "Ŋa shikyis innog innaŋ Konchog khyoraŋ

nyampo zhugste khyoraŋ khyoraŋŋi phamespoi sacha Kenanla logste khyerra
dzadin. 22Khyoraŋŋi acogunni saŋ ŋe khyoraŋŋa sacha nyildab taŋin kabo ŋe rai
taŋ zhu nyampo amorpagunni kane lente inpin."

Yakobbi butshagunla stiŋjuggi cinlabs.

49:1 ne 28

49 1Yakobbi khoraŋŋi butshagun bodte zers, "Ŋaa khorte dugsshig, ŋe
khyoraŋgun nyampo stiŋzhin cuŋcescangun shadin.

2 "Yakobbi butshagun, dzomste nyon,
Khyozhagunni aba Israella nyon."

3 "Ruben khyoraŋ ŋe butsha taŋpo,
Ŋe shugs, ŋe khyogtoŋŋi shugssi stags taŋpo,

Tshaŋmesaŋ spalcan taŋ stobscan in.
4 Innaŋ khyoraŋ chulog tsogsla raŋsemscun manyankhan,

Tanepharla khyoraŋ tshaŋmesaŋ khagcan milus

Ciazerna khyoraŋ ŋe nama nyampo dẹlte
Ŋe maltsa tshitu gyurcugste innog."

5 "Simion taŋ Livi spunla innog.
Khoŋgunni khoraŋgunni rai nodskyal taŋcesla kollanog.

6Ŋa khoŋgunni tshogsdui naŋŋa dzomste
Khoŋŋi thabldiŋsgunni naŋŋa dẹs cugga madzad

Ciazerna khoŋgunni sọe naŋŋa migun sads
Yaŋ laŋtoe kaŋpe gyuspa cadte stanmo ltas.

7 Jigsnaŋcan, ŋanpa taŋ stsogpo khoŋgunni sọa ŋan phogshig.
Khoŋgunni mirgyudgun dzomste malussa

Israelli sacha gaŋpoe naŋŋa yante chen."

8 "Yahuda khyoraŋŋi dạogunla phamkalin,
Khyoraŋŋi spunlagunni khyoraŋŋa stodin

Yaŋ khoŋgunni khyoraŋŋi dunla go ghuin
9Ŋe butsha Yahuda khyoraŋ siŋge tụgu dọdpa dạŋste

Tshaŋssi naŋŋa logste yoŋkhan tsogs innog.
Yaŋ siŋge kaŋlag sḳyaŋste nyidlogste yodkhan tsogs,
Sui khoa nyidtshadcessi hampa coin?

10Waŋsụlpa tusgyun yahude gyudne yoŋin.
Gyalpoe chagber, waŋcha yodkhanni stagspo

Khoŋgunni lagpe naŋŋa thamste borin
Namtshagpa teboe dagpobo miyoŋ.

Yaŋ khoŋŋa jigstenpa tshaŋme stsiwa coin.
11Khoe khoraŋŋi buŋbu rguntshassi naŋŋa,

Yaŋ kurug rgunni lcaŋma gyalshogga tagin.
Khoe khoraŋŋi Koslaggun rgunchaŋŋi naŋŋa

Yaŋ Kospo rgunchaŋ marpo nyampo ŧhuin.
12Khoe miggun rgunchaŋŋi saŋ maŋŋa nagpo yaŋ

Khoe sogun ome saŋ maŋŋa karpo yoŋin."

13 "Zebulon tshoe thama tshugste
Tụziŋgun borse jigsnaŋ medkhanni nassa gyurin.
Khoe sachaa Sidon tshagpa gyasin."

14 "Issakhar ma shedcan buŋbu,
Ghalgunni parla seka ŋaltshoste dugkhan.

15Ŋaltshose sachabo gyalla yaŋ ldemo thoŋte
Khoe khuru khurcesla khoraŋŋi spuŋpa ghus yaŋ tsheyog gyurcesla thad."

16 "Israelli zhanyaŋ misdegun tsogsla

Ḍenni khoraŋŋi migunnika waŋsụl in."
17 Ḍen gyalammi thama yodkhanni rul,

Lammi thame dugrul tsogs,
Kaboe ste kaŋpe moŋloa thamste

Steka zhonkhanbo gyablogga gyelcugin."

18 "Yawa, nyeraŋŋi tharpe phia ŋaa sụŋste yod."

19 "Cagpe sde Gadla spuŋgol coin.
Innaŋ khoe khoŋgunni gyabgalla spuŋgol coacig
Khoŋgun shorin aŋ khoe tedte khyerin."

20 "Asher dugse sacheka stonthog gyalla sminin.
Gyalpo zakhanni kharji zhimpo khoe rigin."

21 "Naphthalli raŋwaŋcanni shawa tsogs,
Kaboa ma ldemo tụgugun skyeanog."

22 "Yoseb khazas chagskhan rgunni lcaŋma zaŋpo,
Khyoraŋŋi purgyudgun chumiggi dunla yodkhanni rgunni lcaŋma tsogs
Kaboe yalgagun gyaste gyaŋŋika ŧhillad.

23Daa taŋ zhu kolkhangunni khoa spuŋgol ŧagpo coin,
Yaŋ daa taŋin khoa tedte khyerin.

24 Innaŋ khyoraŋŋi lagpa shedcanni naŋŋa
Zhu stanpo thamste borin.

Ciazerna ŋe Konchog kunwaŋŋi chag
Khyoraŋŋika borra dzadin,
Khoŋ ni lugsdzi, Israelpagunni dạg innog.

25Khyoraŋŋi phamespoe Konchoggi khyoraŋŋa rogs dzadshig.
Konchog kunwaŋŋi khyoraŋŋa cinlabs salshig.

Namkhane charpa taŋ se thilne chu,
Yaŋ semscanni khyu taŋ purgyud maŋpoe cinlabs salshig.

26Khyoraŋŋa Konchoggi cinlabsgun
Sŋuntussi ri taŋ dạg gunni kane thobkhanni

Phanthogssi saŋ ŧagga yoŋces ŋe idshes coad.
Yosebbi go taŋ thodpeka i cinlabsgun babsshig

Ciazerna kho khoe aconogunni tọne gyallubo innog."

27 "Benyamin sạntẹ stogste yodkhanni shaŋku tsogs innog,
Ŋatog khoe zacesla semscan saddanog yaŋ
Phitog te sadkhan tshaŋma goanog."

28Khoŋ tshaŋma Israelli misde rcugnyisgun innog yaŋ tegun khoŋgunni abe

butsha rerea ospaa naŋzhin cinlabs salkhanbo in.

Yakob ŧoŋs.

49:29 ne 50:14
29Tene Yakobbi khoraŋŋi butshagunla ka taŋste zers, "Ta ŋaa ŋaraŋŋi

phamespogun nyampo dzomces innog. Ŋaa ŋaraŋŋi aba taŋ meme nyampo,
hedpa ephoronni zhiŋŋika yodkhanni dạgphugssi naŋŋa sub. 30Tebo Kenanni
naŋŋa mamre nyemoa mekhphili zhiŋŋi dạgphug kabo Abrahammi hedpa
ephoronni kane ro subcessi phia nyoste inpin. 31Tenaŋŋa Abraham taŋ khoŋŋi
nama Sara yaŋ Isak taŋ khoe nama Rabeka gun subste inpin yaŋ tenaŋŋa ŋe liya
subste in. 32Te zhiŋ taŋ dạgphugs gun hedpagunni kane nyoste inpin."

33Yakobbi khoraŋŋi butshagunla labzha taŋ tsharracig khoraŋ maltseka nyals
yaŋ stiŋjuggi ugs lente khoraŋŋi phamespogun nyampo dzoms.

50 1Yoseb khoraŋŋi aba ŧhilte ŋuin khoa pug taŋs. 2Tene Yosebbi, khoa
zhabstog cokhanni amcigunla abe zugspo mi rulcessi phia sman skucesla

ka taŋs. 3Tusgyun tsogsla zugspoa sman skucesla zhagma zhibcu gor, Yakobbi
phia Ijibpa tshaŋme zhagpo rduncu nyaŋan cos.

4Nyaŋanni tuspo buddacig Yosebbi gyalpoe uskyoŋgunla zers, "Ŋa thugrje
dzadte juju i lonbo gyalpoa mol, 5 'Ŋe abe ŋaa, Kenanni sache naŋŋa khoŋraŋŋi
phia Romkhaŋ dạldịg coste yodkhanboe naŋŋa khoŋ subcesla naa khurcugste
khachad cocugs. Ta ŋa ŋaraŋŋi aba subcesla chaa cugga dzad, tene ŋa logste
yoŋin.' "

6Gyalpoe lantaŋs, "Soŋ yaŋ khyoraŋŋi aba sub kazug khyoraŋŋi khoŋŋa
khachad coste in."

7Tene Yoseb khoraŋŋi aba subbala soŋ. Gyalpoe uskyoŋ tshaŋma taŋ Ijibpa
uskyoŋ tshaŋma Yoseb nyampo soŋ. 8Kho taŋ khoe spunlagunni naŋtshaŋs
tshaŋma yaŋ khoŋŋi abe naŋmi tshaŋma kho nyampo soŋ. Khoŋgunni tụgugun,
ralug taŋ Baalaŋŋi khyugun goshenni yulla bors. 9Shiŋsta taŋ steka zhonkhanni
migunnaŋ kho nyampo soŋ. Mitshogs chenmozhig yodpin.

10Khoŋgun Yordan ltsaŋspo shar chogsla khuyus skorse sacha atadla lebbacig
khoŋgunni shedcan ŋuste nyaŋan cos yaŋ teru Yosebbi zhagpo rdun abe phia
nyaŋan cos. 11Kenanpagunni atad khuyus skorse sacheka khoŋgunni nyaŋan
coin thoŋte zers, "I tuspo Ijibpagunni phia nyaŋan sạntẹ tusshig innog." Tennaboe
zhaste Yordan ltsaŋspoe nyemoa yodkhan te sachaboe miŋŋa Abel mizremd tags.

12Tene Yakobbi butshagunni abe ka taŋkhan naŋzhin cos. 13Khoŋgunni khoe
spur Kenanla khyers yaŋ mamree nyemoa mekhphili zhiŋŋi dạgphugssi naŋŋa
subs kabo Abrahammi hedpa ephoronni kane ro subcessi phia nyoste inpin. 14Abe
spur sub tsharte stiŋne Yoseb Ijibba logste soŋ. Khoe spunlagun taŋ kho nyampo
yoŋste yodkhan tshaŋmaŋ logste soŋ.

d50:11 ibripe skaddi naŋŋa Abel misremmi ton "Ijibpagunni rdugpo coces" innog.

Yosebbi khoraŋŋi acogunla spospa taŋs.

50:15 ne 21
15Yakob shiacig Yosebbi acogunni zers, "Yosebba ŋadaŋgunnika taruŋŋaŋ

sọ luste ŋadaŋgunni khoa ŋanpa cokhanboe gyabgalla lan taŋsịdces innog."
16Teboephia khoŋgunni Yosebba lon kals, "Ŋadaŋgunni aba shi saŋ sŋunla,
17 khoŋŋi ŋazhaa nyeraŋŋa ibo zercesla mols, 'Juju khyoraŋŋi acogunni khyoraŋŋa
ŋanpa coste sdigpa cokhanboa goŋspa toŋ.' Ta juju ŋazhaa nyeraŋŋi abe
Konchoggi yogpogunni sdigpa cokhanboa goŋspa salla dzad." Te lonbo tshorte
Yoseb ŋus.

18Tene khoe acogun yoŋste Yosebbi dunla gyelte zers, "Ŋazhaa nyeraŋŋi
tsheyoggi tshulla dugin." 19 Innaŋ Yosebbi khoŋgunla zers, "Jigs majigs. Ŋaa
ŧhimscad taŋkhanni Konchog man? 20Khyozhagunni ŋe gyabgalla ŋanpa coces
cos, innaŋ Konchoggi tebo gyalla gyurcugga dzadte mi maŋpoe sọg skyobba
dzads, kazug diriŋ cuŋin innog. 21Khyozhaa jigsgos medpa innog. Ŋe khyozhaa
taŋ khyozhe tụgugunni ghosdomgun rigin." Tennazuggi Yosebbi khoŋgunla spera
ldemo taŋste lokhyel cugs.

Yoseb ŧoŋs.

50:22 ne 25
22Yoseb khoe abe naŋmi tshaŋma nyampo Ijibbi naŋŋa khoa lo gyadaŋrcu

chachaa tshagpa lus. 23Yoseb Ephrayimmi tụgugun taŋ tshao gun thoŋthoŋ
tshagpa sontea lus. Yosebbi manassa butsha makirri tụgugun sosbua lens.
24Tene Yosebbi khoraŋŋi aconogunla zers, "Ŋa shices innog. Innaŋ Konchoggi
khyozhagunla rogs dzadte khyozhagun Ijibbi yulne phiŋste Abraham, Isak taŋ
Yakob gunla khachad dzadkhanni sache naŋŋa khyerra dzadin." 25Tene Yosebbi
Yakobbi butshagunla naa khurcugste zers, "Konchoggi khyozhagun i sachane
phiŋste khyerra dzad zane khyozhagunni ŋe ruspagun khyozhaa nyampo khyer."
26Tene Ijibbi naŋŋa Yosebba lo gyadaŋrcu soŋte ŧoŋs. Khoe zugspoa sman skuste
spur ghammi naŋŋa bors.

